
AÇIQ TİPLİ SƏHMDAR CƏMİYYƏTİ - səhmlərini müstəqil surətdə abunəçilər arasında özgəninkiləşdirmək hüququna malik, Nizamnamə fondunun minimum məbləği 20 milyon manatdan az olmayan səhmdar cəmiyyətdir;.

ADEKVAT MƏNFƏƏTLİLİK (adequate profitability) - Aktivlər əvəzolunmanın amortizasiya olunmuş xərclərinə istinad edilməklə qiymətləndirildikdə, qiymətləndiricinin həmin xərclər barədə rəyini əsaslandıra biləcəyinə təminat vermək məqsədilə təşkilatın istifadə etdiyi yoxlama meyarı.

ADVALOR VERGİ (ad volorem tax)-Əmlakın peşəkar ekspert-qiymətləndirici tərəfindən müəyyənləşdirilməli olan dəyərindən faizlə hesablanan vergi.
AGENT - müəyyən müddət ərzində başqasının tapşırığı və onun hesabına istehsal, satış, tədarük, topdansatış ticarəti üzrə fəaliyyət göstərən (müvəkkillik edən) hüquqi və ya fiziki şəxsdir. Agentin əqd sənədlərinə imza etmək hüququ olmur; öz xidmətlərinə görə sifarişçidən müqavilə əsasında haqq alır.

AKSİZ - əsasən kütləvi istehlak mallarına (şəkər, tütün məmulatları, duz, benzin  və s. ) dolayı yolla tətbiq edilən və məhsulun qiymətinə əlavə olunan, nəticə etibarı ilə, məhsulun istehsalçısı və ya satıcısının dövlət büdcəsinə ödədiyi vergi növüdür.

AKKREDİTİV - firma, müəssisə və şirkətlərin kommersiya əməliyyatları üzrə bankla nağd olmayan hesablaşma sənədidir; o, nağdsız hesablaşma növlərindən biridir;

AKTİV (asset)  

1. Əvvəlki hadisələr nəticəsində təşkilatın sərəncamına yaxud idarəçiliyinə keçmiş və gələcəkdə onun üçün müəyyən iqtisadi faydalar axını təmin edə biləcəyi gözlənilən resurs. Özlüyündə, aktiv üzərində mülkiyyət hüququ qeyri-maddidir. Lakin, mülkiyyətdə olan aktiv  həm maddi, həm də qeyri-maddi ola bilər.     

2. Əsas vəsaitlər aşağıdakı hallarda aktiv kimi qəbul oluna bilər:

a) müəssisənin onlarla əlaqədar olaraq gələcəkdə iqtisadi faydalar əldə edəcəyi ehtimalı (kifayət dərəcə yüksək) mövcuddur.

b) aktivə çəkilən xərclər müəssisə üçün dəqiq müəyyənləşdirilə bilər.


Bu anlayışdan daşınmaz əmlakın yaxud həm maddi, həm də qeyri-maddi şəxsi  əmlakın (daşınar) ifadə olunması üçün də istifadə edilə bilər. 

AKTİVLƏR ƏSASINDA YANAŞMA (asset-based approach) - Biznesin ayrı-ayrı aktivlərinin bazar dəyərinin cəmindən onun öhdəliklərinin çıxılmasına əsaslanan metodlardan istifadə olunmaqla, biznesin və ya biznesdə pay iştirakının dəyərinin  hesablanması vasitəsi.


Dəyəri müəyyənləşdirmək üçün təşkilatın bütün aktivlərinin (həm maddi, həm də qeyri-maddi) və bütün öhdəliklərinin bazar dəyəri yaxud digər münasib cari dəyərlə əks olunduğu balansının öyrənilməsini tələb edən yanaşma. Aktivlər əsasında yanaşma satıcıların və alıcıların  istifadə etdiyi adi hal deyildirsə, fəaliyyətdə olan biznesin fəaliyyət göstərən müəssisə konsepsiyasına uyğun olaraq qiymətləndirilməsi üzrə tapşırıqlarda yalnız bu yanaşmadan istifadə edilməməlidir. 

AKTİVLƏRIN QİYMƏTLƏNDİRİLMƏSI (asset valuation) - Daşınmaz əmlak bazarında bu anlayışdan adətən torpağın, binaların, maşın və avadanlığın dəyərinin şirkətin hesablarına daxil edilməsi üçün qiymətləndirilməsi zamanı istifadə olunur. Belə hallara aktiv üzərində mülkiyyət hüquqlarının ötürülməsi vacib olmasa da, qiymətləndirmə səhmdarlar üçün maraq kəsb edir yaxud şirkət üzərində nəzarətin ələ keçirilməsi, səhmlərin birjalara çıxarılması və ya ipotekalar üçün tələb olunur. Daşınmaz əmlak bazarından başqa, digər bazarlarda bu anlayışdan adətən aktivlərin satılması, alınması yaxud başqa məqsədlər üçün qiymətləndirilməsi zaman istifadə olunur.

ALICI BAZARI -  bazarda təklifin tələbi üstələdiyi vəziyyətdir. Belə vəziyyətin yaranması iqtisadi baxımdan istehlakçılar üçün faydalıdır.

ALTERNATİV MƏSRƏFLƏR (opportunity cost) - Resurs sahibinin onlardan istifadənin bütün mövcud alternativləri  arasından konkret variantı seçməsi nəticəsində yarana biləcək məsrəfləri. Kəmiyyətcə üstünlük verilən ikinci variant   (“second best”) seçildiyi halda əldə oluna biləcək gəlirin məbləği ilə ifadə olunur.

AMORTİZASİYA (1) (depreciation) – [hərfi mənada – dəyərsizləşmə, dar mənada - köhnəlmə]. 

1. Aktivlərin qiymətləndirilməsi nöqteyi-nəzərindən amortizasiya - aktivlərin dəyərinin dəyişməsi barədə birbaşa bazar məlumatları olmadığı şəraitdə yerinə yetirilən, fərz olunan bazar sövdələşməsi zamanı fiziki aşınmanın, habelə funksional (texniki) və iqtisadi (zahiri) köhnəlmənin aktivlərin dəyərinə təsirini ifadə etmək üçün əvəzolunma yaxud bərpa xərclərində aparılan düzəlişlərdir. Maliyyə hesabatlarında amortizasiya anlayışı aktivdən faydalı istifadənin müəyyən  olunmuş müddəti ərzində onun dəyərinin müntəzəm olaraq hesabdan silinməsi üçün xalis mənfəətdən ayırmaların məbləğini ifadə edir. Maliyyə hesabatlarında göstərilən amortizasiya prosesi hər bir konkret təşkilat üçün fərdidir və onun aktivlərdən istifadə etməsinin xüsusiyyətlərindən asılıdır. Bazar amillərinin amortizasiyaya təsir göstərməsi mütləq deyil. 

2. Aktivdən faydalı istifadə olunma müddəti ərzində onun amortizasiya olunan məbləğinin müntəzəm olaraq bölüşdürülməsi.

Qiymətləndirmə fəaliyyətində aktivlərin amortizasiyasının (dəyərsizləşməsinin, köhnəlməsinin) hesablanması qaydası aktivin real (bazar) dəyərinin dəyişməsini nəzərə almayan mühasibat hesablamalarından fərqlənir.

Həmçinin bax: amortizasiyanın hesablanması
AMORTİZASİYA (2) (amortization) – [hərfi mənada – ödənilmə] - Qeyri-maddi aktivlərin əldə olunmasına (yaradılmasına) çəkilmiş xərclərin əsas vəsaitlərdə olduğu kimi, lakin xərclərin əvəzinin ödənilməsi üçün ayırmalar aparılmadan, istehsal edilən malların yaxud xidmətlərin dəyərinə köçürülməklə, tədricən silinməsi . Amortizasiya anlayışından (“ödənilmə” mənasında) borcun (ssudanın) vaxtaşırı ödəmələr (məsələn, ipoteka və başqa maliyyə sxemlərində) yolu ilə tədricən qaytarılması prosesini ifadə etmək üçün də istifadə edilir.

AMORTİZASİYA OLUNAN MƏBLƏĞ (depreciable amount) 

1. Aktivin əldə olunmasına (yaradılmasına) çəkilən xərclər yaxud maliyyə hesabatlarında  qalıq dəyəri çıxılmaqla, xərclər əvəzinə göstərilən məbləğ. 

2. Aktivin səmərəli xidmət müddəti ərzində amortizasiya olunan hissəsi. Amortizasiya olunan məbləğ aktivin səmərəli xidmət müddətində xərclənən (məhv olan) hissəsidir. Aktivin digər hissələri isə onun qalıq dəyərini təşkil edir. Adətən, binalar və yaxşılaşdırmalar amortizasiya olunan dəyər, onların altında yerləşən torpaq isə qalıq dəyəri kimi nəzərdən keçirilir. Lakin, lizholdun torpağı amortizasiya olunur.

AMORTİZASİYA NORMASI - əsas fondun köhnələn hissəsinin bərpası üçün zəruri olan məbləğin  həcmini müəyyən edir; onun vasitəsilə əsas fondların dövr etməsi nizamlanır, onların təkrar istehsalı intensivləşdirilir.

AMORTİZASİYA AYIRMALARI – mövcud əsas fondların təmirinə, modernləşdirilməsinə və habelə yeniləri ilə əvəzlənməsinə istiqamətləndirilmiş əsas fondların aşınmasının pulla ifadəsidir. Bu ayırmalar əsas fondların ilkin dəyərinə görə əvvəlcədən müəyyən olunmuş faizlə hesablanır.

AMORTİZASİYA MÜDDƏTİ – amortizasiya ayırmaları hesabına əsas fondların dəyərinin tam ödənilməsi üçün müəyyən edilmiş vaxt intervaldır; ondan illik amortizasiya normalarının hesablanmasında istifadə olunur.

AMORTİZASİYA FONDU – firma və müəssisələrdə köhnəlmiş əsas fondların bərpası və yeniləşdirilməsi üçün nəzərdə tutulan amortizasiya ayırmaları hesabına yaradılan maliyyə mənbəyidir.

ANTİİNHİSAR TƏNZİMLƏMƏ – bazarın inhisarlaşdırılması imkanlarını məhdudlaşdırmaq məqsədi ilə dövlət tərəfindən həyata keçirilən qanunvericilik, iqtisadi və inzibati tədbirlərin məcmuudur.

ANNUİTET (annuity) - Ömür boyu yaxud təsbit olunmuş dövr ərzində vaxtaşırı yerinə yetirilən  və ya alınan ödənişlər silsiləsi

ARADAN QALDIRILAN AMORTİZASİYA [aradan qaldırılan köhnəlmə] (curable depreciation) - Fiziki aşınmanın və funksional köhnəlmənin iqtisadi baxımdan aradan qaldırılması mümkün olan növləri.

ARADAN QALDIRILMAYAN AMORTİZASİYA [aradan qaldırılmayan köhnəlmə]  (incurable depreciation) - Əmlakın fiziki vəziyyətin pisləşməsinin və funksional köhnəlməsinin aradan qaldırılması iqtisadi baxımdan əlverişli olmayan növləri.

ARALIQ İCARƏYƏ verənin marağı (sandwich lessor interest) 

Bax: baş lizholdun marağı

ARDICIL İSTİFADƏ PRİNSİPİ (principle ofconsistent use) - Torpağın və yaxşılaşdırmaların qiymətləndirilməsinin müxtəlif bazalardan istifadə etməklə yerinə yetirilməsinin yolverilməzliyini ifadə edən prinsip. Ardıcıl istifadə prinsipi torpaqdan istifadə üsulunun dəyişdiyi və əmlak obyektlərinin müvəqqəti olaraq aralıq istifadə olunduğu hallarda tətbiq olunur. Torpaqdan ən səmərəli istifadə olunmasına təsir göstərməyən, lakin fiziki ömrünün qalığı uzun olan yaxşılaşdırmalar aralıq istifadədə müvəqqəti dəyərlə səciyyələnə, ümumiyyətlə dəyərsiz ola, yaxud  sökülməsi böyük məbləğdə xərc tələb etdikdə, hətta mənfi dəyərə malik ola bilər.  

ARTIQ AKTİV (surplus aset) - Təşkilatın mülkiyyətində olan, lakin onun əməliyyatlarında istifadə edilməyən aktiv. Artıq aktiv təşkilatın mal istehsal etməsi və xidmətlər göstərməsi üçün zəruri hesab olunmur. Bu aktivlər investisiyalar, inkişaf etmə yaxud satış üçün saxlanılır yaxud alınan ssudaların təminatı, habelə təşkilatın əsas fəaliyyəti ilə bağlı olmayan başqa məqsədlər üçün istifadə edilir. Artıq aktivin bazar dəyəri ondan ən səmərəli

AVADANLIQ (equipment) -Təşkilatın öz funksiyalarını yerinə yetirmək üçün istifadə etdiyi köməkçi aktivlər.
AVANS – gələcəkdə alınacaq istehsal vasitələrinə, yerinə yetiriləcək işlərə, göstəriləcək xidmətlərə görə əvvəlcədən ödənilən (verilən) maliyyə vəsaitidir.

AZLIQ TƏŞKİL EDƏNLƏRİN PAYI (minority interest) - Biznesdə səs hüququ verən marağın 50 faizindən aşağı olan mövqe.

Baş müəssisənin birbaşa yaxud başqa törəmə müəssisələr vasitəsilə dolayısı ilə nəzarətində olmayan törəmə müəssisənin maliyyə fəaliyyətinin nəticələrinin və xalis aktivlərinin onların təsisçilərinə aid edilən hissəsi.

B

BALANS DƏYƏRİ - əsas fondların və dövriyyə vəsaitlərinin mühasibat balansında təsbit olunmuş qiymətləridir. 

BANK – pul vəsaitlərinin toplanması, ödmələrdə vasitəçilik edən (passiv əməliyyatlar) və qiymətli kağızlar buraxılması, müxtəlif məqsədli ssudaların verilməsini həyata keçirən (aktiv əməliyyatlar) maliyyə-kredit müəssisəsidir; iqtisadiyyatın inkişafına və əhalinin sosial vəziyyətinin yaxşılaşdırılmasına xidmət göstərən müxtəlif - əmanət, investisiya, kommersiya və s.- bank növləri vardır.

BANK KREDİTİ - əsas kredit növü kimi firma və müəssisələrə və habelə fiziki şəxslərə razılaşdırılmış şərtlər əsasında borc kimi verilən pul vəsaitidir.

BANK FAİZİ – istehsal, kommersiya fəaliyyəti və ya digər məqsədlər üçün bankdan verilən kreditə, alınmış borca görə qaytarılacaq məbləğin hesablanması üçün əvvəlcədən məlum olan dərəcədir, normadır.

BARTER – istehlak dəyəri, iqtisadi təyinatı müxtəlif olan məhsul və ya məhsul qrupunun dəyərlərinin bərabərliyi şərtilə onların baş-başa mübadiləsidir; dəyəri ödənilmədən, lakin ekvivalent məbləğdə məhsulların qarşılıqlı dəyişdirilməsidir.

BARTER ƏMƏLİYYATI (SÖVDƏLƏŞMƏSİ) – xarici iqtisadi əlaqələrin inkişaf etdiyi, həmçinin böhran və valyuta məzənnəsinin qeyri-sabitliyi şəraitində dövlətlər, firma və müəssisələr arasında, öz ehtiycalarını ödəmək üçün, birbaşa və həmdə natural şəkildə əmtəələrin mübadilə formasıdır. 

BAŞ [yaxud əsas] İCARƏ MÜQAVİLƏSI (head lease or master lease) - Müəyyən təşkilatın icarəyə götürdüyü əmlakı növbəti icarələr zamanı əmlakın faktiki kirayəçisi olacaq vasitəli icarəçilərə (subicarəçilərə) təkrarən icarəyə verməklə, icarəyə verənə çevrilmək üçün saxladığı icarə müqaviləsi. 

“Baş icarə müqaviləsi” terminindən Britaniya İttifaqı ölkələrində, “baş müqavilə” terminindən isə Şimali Amerikada istifadə olunur.

BAŞ LİZHOLDUN MARAQLARI [aralıq icarəyə verənin marağı] (head leasehold interest [sandwich lessor interest]) - Baş yaxud əsas icarə müqaviləsini saxlayanın marağı. Baş lizholdun maraqları terminindən Britaniya İttifaqı ölkələrində, aralıq icarəyə verənin marağı terminindən isə Şimali Amerikada istifadə olunur

BAZAR – məhsulların və xidmətlərin alqı-satqısı üzrə müqavilələrin bağlanılması yeri; alqı-satqı prosesi, əmtəə və xidmətlərin mübadiləsi ilə əlaqədar iqtisadi əlaqələr, nəticə etibari ilə, tələb və təklif əsasında məhsulun qiymətinin formalaşdığı məkandır; satılan əmtəələrin növünə görə bazarın istehsal vasitələri, daşınmaz əmlak, qiymətli əşyalar, istehlak malları və xidmət, informasiya və əqli (mənəvi) məhsul, innovasiya, kapital, valyuta, qiymətli kağızlar, əmək, iş yeri və işçi qüvvəsi kimi növlərini, məkan baxımından dünya, ərazi, region, ölkə və hər bir ölkəyə ayrı-ayrılıqda aid olunmaqla daxili və xarici növlərini və rəqabətin səviyyəsinə görə bazarların təkmil rəqabətli (azad), inhisarçı (bağlı), oliqopolist, inhisar rəqabətli bazar növlərini fərqləndirirlər.

BAZAR DƏYƏRİ (market value) - Yaxşı məlumatlandırılmış, maraqları olan satıcının və alıcının müvafiq marketinq tədqiqatı apardıqdan sonra qənaətcilliklə, məcburiyyət olmadan, kommersiya müqaviləsi əsasında, münasib şərtlərlə qiymətləndirmə günündə aktivi pula mübadilə etməyə razı olacaqları ehtimal edilən məbləğ. Bazar iqtisadiyyatında bazar dəyəri anlayışı kollektiv qavrayışı, bazarın təsirlərini əks etdirir və resursların əksəriyyətinin qiymətləndirilməsi üçün əsas təşkil edir. Peşəkarlıqla hesablanmış bazar dəyəri qiymətləndirmə tarixində konkret əmlak üzərində mülkiyyət hüquqlarının obyektiv qiymətidir.

Həmçinin bax: ən səmərəli istifadə; dəyərin qeyri-bazar bazaları.
BAZAR İCARƏ HAQQI (market rent) - Yaxşı məlumatlandırılmış, maraqları olan icarə verən və icarəçi müvafiq marketinq tədqiqatı apardıqdan sonra qənaətcilliklə, məcburiyyət olmadan, kommersiya müqaviləsi əsasında, münasib şərtlərlə əmlakın yaxud əmlak obyekti hüdudlarında yerləşən məkanın qiymətləndirmə günündə icarəyə verilməsi ehtimal edildiyi məbləğ. Bazar icarə haqqının göstərildiyi hallarda, bu icarə haqqının ifadə etdiyi “münasib icarə şərtləri” də göstərilməlidir.


Bazar icarə haqqı iqtisadi renta yaxud iqtisadi icarə haqqı da adlandırılır

BAZAR İNFRASTRUKTURU -  buraya bazara xidmət edən, ona normal fəaliyyət göstərmək üçün köməklik göstərən əmtəə və əmək birjası, banklar və digər kommersiya təşkilatları, onun ayrı-ayrı qurumları (məsələn, əmtəə bazarı, qiymətli kağızlar bazarı, əmək bazarı) aid olunur.

 BAZAR İQTİSADİYYATI - tələb və təklif qanunlarının tələblərinə söykənən bazar iqtisadi münasibətləri əsasında azad sahibkarlıq, istehsal vasitələri üzərində mülkiyyət müxtəlifliyi, bazar qiymətəmələgəlmə, təsərrüfat subyektləri arasında  müqavilə əlaqələri, təsərrüfat fəaliyyətinə dövlət müdaxiləsinin məhdudlaşdırılması və s. bu kimi əlamət və prinsiplərə əsaslanan iqtisadiyyatdır.

  BAZAR KONYUNKTURASI - bazarda yaranan iqtisadi situasiyanın və bazarın fəaliyyətinin əsas xüsusiyyətlərini-tələbin və təklifin kəmiyyətini, qiymət səviyyəsini, satışın həcmini, satıcı və alıcıların bazar fəallığını əks etdirən mövcud  durumdur, vəziyyətdir. 

BAZAR MÖVQEYİNDƏN YANAŞMA (market approach) -Qiymətləndirilən aktivin satılmış analoji aktivlərlə müqayisə olunmasının bir yaxud bir neçə metodundan istifadə etməklə, qeyri-maddi aktivin dəyər göstəricisinin hesablanmasının ümumi yolu.


Qiymətləndirilən biznesin, biznesdə iştirak payının yaxud qiymətli kağızın satılmış analoji bizneslə, biznesdə iştirak payları yaxud qiymətli kağızlarla müqayisə olunmasının bir yaxud bir neçə metodundan istifadə etməklə, dəyərlərinin hesablanmasının ümumi yolu.


Dəyərə bazar əməliyyatlarını əks etdirən məlumatlara və bazar iştirakçılarının müvafiq təfəkkürünə uyğun olan mülahizələrə əsaslanan istənilən yanaşma.

BƏYAN OLUNAN QİYMƏT [“hərracdan satılma qiyməti”] (hammer price) - Hərrac zamanı yığımlar yaxud komissiya haqları nəzərə alınmadan qəbul edilərək elan olunmuş qiymət təklifi. Bu qiymət əmlakın alınması üçün ödənilən qiymətdən fərqlənə bilər. 


Həmçinin bax: hərrac qiyməti; fərdi razılaşma üzrə satış

BİOLOJİ AKTİVLƏR (biological assets) Diri heyvanlar və bitkilər.

BİR DOLLARIN [$ 1] MÜDDƏT ƏRZİNDƏ CARİ DƏYƏRİ (present value of $ 1 per period) - Müəyyən cari günə hesablanmış dəyərlilik (worth) yaxud müəyyən sayda gələcək dövrlər ərzində 1 dollar almaq hüququnun kapital məbləği. Bu zaman hər bir mütəmadi daxilolma seçilmiş faiz dərəcəsi üzrə diskontlaşdırılır və bu üsulla əldə olunmuş ayri-ayrı cari dəyərlər toplanılır

BİRBAŞA XƏRCLƏR - ayrı-ayrı növ məhsulların istehsalı, işlərin görülməsi və xidmətlərin göstərilməsi ilə bilavasitə əlaqədar olan və onların maya dəyərinə müstəqim yolla daxil edilən məsrəflərdir. 

BİRJA - müntəzəm fəaliyyət göstərən, həmcins əmtəələrin topdan satışının təşkili formasıdır, bazarıdır; birjada vasitəçilərin iştirakı və köməkliyi ilə, müqavilə qiymətləri əsasında, böyük partiyalarla əmtəələrin alqı-satqı aktlarına uyğun olaraq həyata keçirilən kütləvi istehlak olunan əmtəələrin topdan satış ticarətinin xüsusi formasıdır.

BİRJA ƏMƏLİYYATI - əmtəələrin, qiymətli kağızların və valyutaların alqı-satqısı üzrə birjada həyata keçirilən əməliyyatlardır.

BİRJA QİYMƏTİ – birjada növbəti alqı-satqı nəticəsində əmtəələrin, qiymətli kağızların və xarici valyutaların formalaşmış dəyəridir.

BİTKİÇİLİK FERMALARI (cropping farms) - Adətən 12 aylıq dövr ərzində əkilən və yığılan bitkilərinin yetişdirilməsi üçün istifadə olunan kənd təsərrüfatı əmlakı obyektləri. Hər il məhsul yetişdirilən  əmlak obyektlərindən eyni müddət ərzində bir yaxud bir neçə növ bitkinin becərilməsi (o cümlədən, süni suvarma tətbiq edilməklə) üçün istifadə oluna bilər. Bəzi bitki növləri illik dövriliklə səciyyələnsələr də, müqavilənin şərtlərinə uyğun olaraq yaxud münasib olmayan bazar şəraitində on iki aylıq dövrdən kənara çıxan müddət ərzində torpaqda saxlanıla bilər. Lakin, bu cür vəziyyətlər müstəsna hallarda yarana bilər.    


Həmçinin bax: suvarılan torpaqlar; çoxillik əkmələr
BİZNES - istehlakçıların tələbatını ödəmək və mənfəət əldə etmək məqsədi ilə təşəbbüskar və bacarıqlı insanların işgüzar əlaqələrinin məcmusudur; o, hüquqi və fiziki şəxslər tərəfindən təbii ehtiyatlardan istifadə etməklə məhsul istehsalı və satışı, xidmətlər göstərilməsi bu işlə məşğul olanlara mənfəət və cəmiyyətə fayda gətirən fəaliyyət sferasıdır; onun istehsal, investisiya, innovasiya, kommersiya və maliyyə kimi əsas növləri vardır.

 BİZNES-PLAN - marketinq tədqiqatları əsasında müəssisənin qarşıya qoyduğu məqsədə çatmaq üçün strateji və taktiki məqsədlərini, istehsalın həcmini, maliyyə proqnozunu, risklərin qiymətləndirilməsini və s. özündə əks etdirən konkret tədbirlər planıdır; onun tərtibində məqsəd istehsal sahibkarlığı üçün maliyyə mənbəyi tapmaqla investorları biznes fəaliyyətinə sövq etməkdir.

BİZNES TƏŞKİLATI (business entity) - Mənfəət əldə etmək məqsədi ilə iqtisadi fəaliyyət göstərən kommersiya, sənaye, xidmət yaxud investisiya təşkilatı. Biznes təşkilatı qeyri-korporativ (şəxsi müəssisə, ortaqlıq) yaxud korporativ (qapalı yaxud açıq), trast formasında yaxud mürəkkəb strukturlu ola bilər. Biznesdə mülkiyyət maraqları bölünməyən və səhmdarlar arasında bölünən olmaqla majoritar və minor maraqları əhatə edə bilər. Biznes satışların müqayisəsi əsasında yanaşma, gəlirin kapitallaşdırılması əsasında yanaşma yaxud aktivlər əsasında yanaşma metodları ilə qiymətləndirilə bilər.


Həmçinin bax: fəaliyyət göstərən müəssisə; holdinq şirkəti [investisiya sahəsində biznes], ticarət potensialı olan əmlak.


Biznesdə mülkiyyət maraqları əsasən səhmlər zərfi (o cümlədən, “nəzarət” və müxtəlif dərəcələrdə nəzarət təmin edən) ilə ifadə olunur. 2003-cü ildə ECO 7 “Biznesin qiymətləndirilməsi” üzrə qaydalara edilmiş dəyişikliklərdə “biznesin dəyəri” üçün iki yeni anlayış qəbul olunmuşdur: səhmdar [şəxsi] kapitalın dəyəri və müəssisənin dəyəri.
BİZNESİN QİYMƏTLƏNDİRİCİSİ (business valuer) - Təhsilinə, hazırlığına və təcrübəsinə görə biznesi, biznesdəki payları, qiymətli kağızları və (və ya) qeyri-maddi aktivləri qiymətləndirmək qabiliyyəti təsdiq edilmiş şəxs.

BİZNESİN QİYMƏTLƏNDİRİLMƏSİ (business valuation) - Biznesin (təşkilatın) yaxud oradakı payın dəyəri barədə rəyin işlənib hazırlanması və ya hesablanması prosesi.  

BORC ÖHDƏLİYİ (debenture) - Borcun yazılı formada, məsələn, şirkətin borc aldığı pula görə verdiyi kağız şəklində etiraf olunması yaxud şəhadət verilməsi.

BÜDCƏ - müəyyən dövr ərzində əldə olunacaq gəlir və çəkiləcək xərclər nisbətinin müqayisəli qiymətləndirilməsi. Ondan iqtisadi inkişaf  və sosial tərəqqi üçün vacib olan xərclərin planlaşdırılan gəlirlərlə müqayisəsinin təhlilində və qiymətləndirilməsində istifadə olunur.

C

CARİ AKTİVLƏR (current assets)

1. Təşkilatın cari fəaliyyətində daimi istifadə üçün nəzərdə tutulmayan aktivlər, məzələn ehtiyatlar, təşkilatın debitor kimi çıxış etdiyi borc öhdəlikləri, qısamüddətli investisiyalar, təşkilatın bankda və xəzinəsində olan pul vəsaitləri. Bəzi hallarda adətən dövriyyədən kənar (cari olmayan) aktivlər kimi nəzərdən keçirilən daşınmaz əmlak da cari aktivlərə aid edilə bilər. Bunlara nümunə olaraq, yaxşılaşdırmaları olan, satılmaq üçün ehtiyat kimi saxlanılan daşınmaz əmlak obyektlərini göstərmək olar.


2. Aşağıdakı xüsusiyyətləri olan aktivlər:

a) satılacağı yaxud satılmaq üçün saxlanılması və ya müəssisənin adi əməliyyat fəaliyyəti çərçivəsində istehlak olunacağı gözlənilir;

b) ilk növbədə satış məqsədləri üçün saxlanılır;

c) balans tarixindən sonrakı on iki ay müddətindən gec olmayan  müddətdə satılacağı gözlənilir;

ç) pulların mübadiləsinin məhdudlaşdırıldığı yaxud balans tarixindən sonrakı on iki ay müddətində pul vəsaitlərindən öhdəliklərin yerinə yetirilməsi üçün istifadə ediləcəyi hallar istisna olunmaqla, pul vəsaitləri yaxud pul vəsaitlərinin ekvivalenti formasında olan aktivdir (MCFO 7 “Pul vəsaitlərinin hərəkəti haqqında hesabatlar” təyinatına müvafiq olaraq).


Bütün digər aktivlər dövriyyədən kənar aktivin kimi təsnifləşdirilir.  

Həmçinin bax: dövriyyədən kənar (cari olmayan) aktivlər

CARİ DƏYƏR (prezent value) - Gələcək pul axınlarının pul ilə ifadə olunan cari dəyəri.

CARİ OLMAYAN AKTİVLƏR (non-current assets) 

Bax: dövriyyədən kənar aktivlər.
Ç

ÇANTA (portfolio) - Bir təşkilatın malik olduğu yaxud idarə etdiyi müxtəlif əmlak obyektlərinin toplusu.

ÇOXİLLİK ƏKMƏLƏR (perennial plantings) - Ömür müddəti bir ildən çox olan, əkmələrdə yetişdirilən bitkilər. Buna nümunə üzümlüklər və meyvə bağlarıdır. Əmlak obyektlərinin bu tipləri  amortizasiya edilən aktiv olan  əkmələrə külli məbləğdə kapital qoyuluşları ilə səciyyələnə bilər. 


Həmçinin bax: meşə təsərrüfatı / meşəli sahələr

ÇÖL EKSPERTİZASI (field review) - Qiymətləndirilən əmlakın xarici, bəzi hallarda isə daxili hissələrinin yoxlanılmasını, habelə hesabatda təqdim olunan göstəricilərin təsdiqlənməsi üçün müqayisə oluna bilən başqa obyektlərin də müayinə olunmasını əhatə edən qiymətləndirmə ekspertizası. Adətən, stolüstü ekspertiza zamanı araşdırılan bəndləri əhatə edən nəzarət-yoxlama siyahısından istifadə edilməklə yerinə yetirilir və bazar məlumatlarının təsdiq olunmasını, əlavə məlumatların əldə olunması üçün tədqiqatların keçirilməsini və hesabatın hazırlanmasında istifadə olunan proqram təminatının yoxlanılmasını tələb edə bilər.

D

DAĞ-MƏDƏN SƏNAYESİ (minerals industry) - Faydalı qazıntıların kəşfiyyatı ilə məşğul olan təşkilatlar. MR 14 metalların saflaşdırılması üzrə növbəti emal mərhələlərinin və ya  faydalı qazıntıların emalı üzrə zavodların qiymətli resurslarını (aktivlərini), məsələn, saflaşdırılmış metalların metal istehsalçıları arasında yaxud mineral məhsulların pərakəndə satış müəssisələri arasında və ya bunların son istehlakçılar arasında bölgüsü prosesinə cəlb olunmuş aktivləri əhatə etmir.

“DAXİLİ” DƏYƏR (intrinsic value) - Bəzi ölkələrdə mövcud faktların qiymətləndirilməsi əsasında əşyanın “həqiqi” yaxud “real” dəyəri hesab edilən məbləğ. Bu anlayış qiymətlərin az müddət ərzində enib-qalxmasının təsirini zəiflədən uzunmüddətli qeyri-bazar dəyərini ifadə edir.

DAXİLİ QİYMƏTLƏNDİRİCİ (internal valuer) - Aktivin sahibi olan təşkilatda yaxud həmin təşkilatın maliyyə sənədlərinin və / və ya maliyyə hesabatlarının hazırlanmasına cavabdeh olan mühasibat firmasında muzdla işləyən qiymətləndirici. Adətən, daxili qiymətləndirici Davranış Məcəlləsi ilə müəyyənləşdirilmiş müstəqillik və peşəkar obyektivlik tələblərinə cavab versə də, ictimai rəy və tənzimləmə ilə bağlı bir sıra səbəblərdən müəyyən növ tapşırıqların yerinə yetirilməsi zamanı müstəqil qiymətləndirici rolunda çıxış edə bilmir.


Həmçinin bax: kənar qiymətləndirici 

DAŞINAR [fərdi] ƏMLAK (personal property, personalty) - Daşınmaz əmlakdan fərqlənən hər-hansı əşya üzərində mülkiyyət hüquqları ilə əlaqədar  hüquqlara, maraqlara və faydalara şamil edilə bilən hüquq anlayışı. Hüquq nöqteyi-nəzərindən bəzi ölkələrdə daşınar əmlak obyektləri həm daşınar, həm də daşınmaz əmlaka aid oluna bilən real əşya (“riyelti”) anlayışından fərqləndirilir.

Daşınar əmlakın əşyaları maddi və qeyri-maddi (məsələn, hüquqlar, patentlər) formada ola bilər. Maddi daşınar əmlak adətən daşınmaz əmlaka daimi bərkidilməmişdir və yerinin dəyişdirilməsi imkanı ilə səciyyələndirilir.

Daşınmaz əmlakdan fərqli olaraq, daşınar əmlaka maddi və qeyri-maddi əşyalarda maraqlar daxildir. 

Daşınar əmlakda olan maddi və qeyri-maddi maraqlar daşınmaz əmlakda olan maraqlardan fərqli olanları da əhatə edir.

Daşınar əmlak bazar dəyəri utilləşdirilmə yaxud ləğvetmə dəyəri üzrə qiymətləndirilə bilər. Daşınar əmlak üç mövqedən yanaşmaya əsaslanan metodologiyadan istifadə olunmaqla qiymətləndirilə bilər.

Həmçinin bax: kolleksiya olunan əşyalar; qurğular və ləvazimat; mebel, qurğular və avadanlıq; lizholdun yaxşılaşdırmaları yaxud kirayəçinin yaxşılaşdırmaları; qurğular və avadanlıq; ticarət ləvazimatı yaxud kirayəçinin ləvazimatı.

DAŞINMAZ ƏMLAK (real property) - Daşınmaz əmlak üzərində sahibliklə bağlı bütün hüquqlara, maraqlara və faydalara aid olan anlayış. Fiziki aktiv olan “mülkiyyət”dən fərqli olaraq,  “daşınmaz əmlak” hüquqi anlayışdır. Daşınmaz əmlak üzərində mülkiyyət hüquqlarının potensial məhdudiyyətləri mövcud ola bilər.


Həmçinin bax: əmlak, mülkiyyət

DEBİTOR - müəssisə, firma və təşkilatlara pul və ya əmlak borcu olan fiziki və ya hüquqi şəxslərdir.

DEBİTOR BORCLARI - müəssisəyə fiziki və hüquqi şəxslərlə (debitorlarla) birgə təsərrüfat əlaqələri nəticəsində yaranan borcun məbləği.

DEPOZİT - iqtisadi subyektlərin banka qoyduqları pul vəsaitləri və başqa dəyərlərdir.

 DƏYƏR (value) - Satılan malın yaxud xidmətin alıcıları ilə satıcılarının razılaşdıracaqları daha çox ehtimal edilən qiymət. Dəyər malın yaxud xidmətin alıcılar və satıcılar arasında razılıq əldə olunmasına gətirib çıxara bilən fərziyyəvi qiymətini müəyyənləşdirir. Beləliklə, dəyər fakt deyil, satışa çıxarılan mallara yaxud xidmətlərə görə cari vaxt ödənilməsi daha çox güman edilən, hesablaman qiymətdir


Həmçinin bax: xərclər; qiymət

DƏYƏRİN SERTİFİKATLAŞDIRILMASI (certification of value) - Bəzi ölkələrdə qiymətləndirmə haqqında hesabata müəyyən olunmuş formada daxil edilməsi tələb olunur. Dəyərin sertifikatlaşmasında qiymətləndirici hesabatda təqdim olunmuş faktların düzgün olduğunu və onun biliklərini maksimum dərəcədə əks etdirdiyini; təhlillərin və nəticələrin yalnız hesabatda göstərilən ehtimallar və şərtlərlə məhdudlaşdığını; qiymətləndirilən əmlakda marağının olmadığını (əgər mövcuddursa, konkret göstərilməlidir); aldığı mükafatın hesabatın heç bir cəhətindən asılı olmadığını; qiymətləndirmənin Etika Kodeksinə və qiymətləndirmə standartlarına uyğun olaraq aparıldığını; özünün fasiləsiz təhsil almaq tələblərinə riayət etdiyini; əmlakı şəxsən yoxladığını (yaxud yoxlamadığını); hesabatın hazırlanmasında göstərilən konkret şəxslərdən başqa heç kimin iştirak etmədiyini bəyan edir.


Bəzi ölkələrdə istifadə edilən “dəyər sertifikatı” və “dəyər haqqında bəyanat” anlayışları qiymətləndirmə haqqında hesabatlara aid  deyil və qanunla müəyyənləşdirilmiş məqsədlər üçün tərtib olunan sənədləri ifadə edir. Birinci sənəd əmlakın alıcısı tərəfindən imzalanır və onun ödədiyi qiyməti vergilərin, rüsumların məbləğinin müəyyənləşdirilməsi, vərəsəliyin planlaşdırılması məqsədləri üçün əks etdirir. İkinci sənəd məcburi özgəninkiləşdirmə səlahiyyətlərini həyata keçirən hakimiyyət orqanına satılmış əmlakın dəyərini təsdiq edir. Dövlətin inzibati idarələri qiymətləndirmə prosesinin əsasında duran təhlil proseslərinin başa düşülməsini tələb etmədiklərinə görə, dəyər sertifikatında və dəyər haqqında bəyanatda yalnız qiymətləndirmə tarixində idarənin qanuni rəhbəri tərəfindən təsdiq edilən əmlakın elan olunmuş bazar dəyəri, habelə əmlak və qiymətləndirmə haqqında ən müxtəsər məlumatlar əks olunur.      

DƏYƏRİN QEYRİ-BAZAR BAZALARI (non-market bases of value) - Əmlakın qiymətləndirilməsi onun bazar münasibətləri iştirakçıları arasında alqı-satqı predmeti olmaq qabiliyyətindən fərqlənən iqtisadi faydalılıq funksiyalarına yaxud bazarın qeyri-adi yaxud qeyri-tipik şəraitinin təsirlərinə əsaslana bilər.


Bax: fəaliyyət göstərən müəssisənin dəyəri; sığorta dəyəri; investisiya dəyəri yaxud “qiymətliliyi”; təsviyə dəyəri yaxud məcburi satış qiyməti; birləşmə zamanı dəyər; utilləşdirmə dəyəri; xüsusi dəyər; istifadə zamanı dəyər; vergi dəyəri.    

DƏYƏRLİLİK (worth) 

Bax: investisiya dəyəri (investment value) (“worth” anlayışından adətən Britaniya İttifaqı ölkələrində istifadə olunur)

DƏYİŞƏN XƏRCLƏR - məhsul buraxlışının həcmindən asılı olaraq kəmiyyətcə mütənasib dəyişən resurslara (xammal, material, yanacaq, əmək haqqı və.s) müəssisənin çəkdiyi xərclərdir.

DİLER - bazarda öz adından və öz hesabına əmtəələr, qiymətli kağızlar və valyutalardan birinin və ya bir neçəsinin alqı-satqısı ilə məşğul olan peşəkar bazar iştirakçısı. 

 DİSKONT (DİSKONTLAŞDIRMA) - ingilis sözü olan diskont “güzəşt”, qiymətə güzəşt mənasına uyğundur; iqisadi məfhum kimi o, qiymətli kaşğızın cari qiyməti ilə nominal qiyməti (üzərində qeyd olunan) arasındakı qiymət fərqi kimi işlənir. investisiya layihələrinin iqtisadi səmərəliliyinin qiymətləndirilməsində diskontlaşdırma metodundan istifadə olunur. Bu metodla layihəyə illər üzrə xərclənən pul axını ilə gələcək illərdə onun (layihənin) reallaşdırılmasından daxil olacaq pul axınının məzənnə fərqləri “ümumi məxrəc”ə gətirilir.

DİVİDEND - təsərrüfat fəaliyyətinin illik nəticələrinə görə müvafiq vergilər ödənildikdən sonra səhmdar cəmiyyətinin özünün mənfəətindən səhmlərə görə ödədiyi məbləğdir, səhm sahiblərinin gəlirləridir; bir səhmə düşən dvidendin həcmi səhmdarların ümumi yığıncağının qərarı ilə müəyyən olunur və icra edilir.

 DİVERSİFİKASİYA - əksər hallarda məhdud növdə məhsul istehsalına əsaslanan istehsal qurluşundan geniş profilliyə keçid; müəssisənin ixtisaslaşma istiqamətinə uyğun gəlməyən və ya funksional asılılığı olmayan başqa müəssisələrin işinə “müdaxiləsidir”; bunun nəticəsində müəssisə mürəkkəb istehsal quruluşlu kompleksə və ya konglomerata çevrilir, özünün ixtisaslaşma istiqamətini az və ya çox dərəcədə itirir.

DOLAYI XƏRCLƏR (indirect costs) - İnşaat yaxud istehsal ilə bağlı, lakin konkret aktivə aid edilməsi mümkün olmayan xərclər. Bunlara nümunə kimi inşaat prosesində sığorta, maliyyələşdirmə və vergilərlə bağlı xərcləri, memarların mükafatlarını, idarəetmə və məhkəmə xərclərini göstərmək olar.

DÖVLƏT [ictimai] BÖLMƏSİNİN AKTİVİ (public sector asset) - Dövlətin, habelə qanunla müəyyənləşdirilmiş orqanın mülkiyyətində yaxud icarəsində olan  və bəzi ictimai xidmətlərin yaxud sərvətlərin təqdim olunması məqsədilə dövlət və ya kvazidövlət agentliyi tərəfindən idarə olunan əmlak. Dövlət (ictimai) bölməsinin əmlakı obyektlərinə hər bir kateqoriyası əsas vəsaitlərdən ibarət olan müxtəlif tip aktivləri, o cümlədən, adi əmlak obyektləri, irs aktivləri  və qorunan aktivlər, infrastruktur aktivləri, kommunal təsərrüfatı müəssisələri, istirahət obyektləri və dövlət binaları (məsələn, hərbi obyektlər) aiddir. Dövlət (ictimai) bölməsinin obyektləri əməliyyat və qeyri-əməliyyat, yaxud izafi aktivlər kimi nəzərdən keçirilə bilər. 

Həmçinin bax: irs aktivləri və qorunan aktivlər, infrastruktur aktivləri, qeyri-əməliyyat aktivləri, əməliyyat aktivləri, ictimai bina, kommunal təsərrüfat müəssisəsi, istirahət sahəsinin aktivləri.

DÖVLƏTİN MƏCBURİ QAYDADA ÖZGƏNİNKİLƏŞDİRMƏK HÜQUQU (eminent domain) - Dövlətin xüsusi mülkiyyəti ədalətli kompensasiya ödədikdən sonra ictimai istifadə üçün

 müsadirə etmək hüququ.
Həmçinin bax: məcburi özgəninkiləşdirmə I, məcburi özgəninkiləşdirmə II,
DÖVLƏTİN (hökumətin) SƏLAHİYYƏTLƏRİ (powers of a government) -Dövlət (hökumət) tərəfindən mülkiyyət hüquqlarına müəyyən məhdudiyyətlər qoymaq səlahiyyətlərinin həyata keçirilməsi. Dövlətin (hökumətin) səlahiyyətlərinə vergiqoyma, məcburi qaydada satış, tənzimləmə və vərəsəsiz qalmış əmlaka yiyələnmək daxildir.

Bax: vergi dəyəri, sahibsiz əmlak, məcburi özgəninkiləşdirmə I, məcburi özgəninkiləşdirmə II, dövlətin xüsusi mülkiyyəti məcburi qaydada özgəninkiləşdirmək hüququ, vərəsəsiz əmlak, torpaq quruluşunun planlaşdırılması.

DÖVLƏTSİZLƏŞDİRMƏ - dövlət mülkiyyətinin özəlləşdirilməsi, müəssisələrin idarə edilməsində dövlətin rol və funksiyasının maksimum  azaldılması, dövlət orqanlarının bir sıra hüquqlarının müəssislərə verilməsi, sahibkarlığın inkişaf etdirilməsinin dövlət tərəfindən dəstəklənməsi prosesidir. 

DÖVRİYYƏDƏN KƏNAR AKTİVLƏR (noncurrent assets) - İki geniş kateqoriyaya: əsas vəsaitlərə və sair dövriyyədən kənar aktivlərə bölünən maddi və qeyri-maddi aktivlər. Həmçinin təsbit olunmuş və uzunmüddətli aktivlər də adlandırılır.

DÖVRİYYƏ FONDLARI - istehsal vasitələrinin elə hissəsidir ki, (xammal, material, yanacaq və s.), onlar bir istehsal tsiklində tamamilə istehlak olunur və bu zaman öz dəyərlərini istehsal olunan məhsulun üzərinə bütünlükdə keçirir və natural formalarını itirirlər; özlərinin təyinatına, yaradılma zəruruliyini müəyyən edən amillərin müxtəlifliyinə görə dövriyyə fondları istehsal ehtiyatları, bitməmiş istehsal və gələcək dövrün xərcləri adlanan tərkib hissələrinə ayrılır.

  DÖVRİYYƏ VƏSAİTLƏRİ – dövriyyə və tədavül fondlarının yaradılması üçün təyinat alan və bu məqsədlərə sərf olunan pul vəsaitlərinin məcmusudur.

DUYULAN AKTİVLƏR (tangible assets) - Fiziki təzahürü olan aktivlər. Torpaq və binalar, qurğular, maşınlar və avadanlıq, cihazlar və ləvazimatlar, alətlər, habelə tikinti və inkişaf prosesində istifadə olunan aktivlər buna nümunədir.

DUYULAN ƏMLAK (tabgible property) - Gözdən keçirilməsi, toxunulması mümkün olan fiziki, duyulan “əşya”, yerin üstündə və altında onunla bağlı olan əlavələr. Daşınmaz əmlak duyulandır, daşınar əmlak isə həm duyulan, həm də duyulmayan ola bilər. Duyulan daşınar əmlakın əşyaları daşınmaz əmlaka daimi “bağlanmamışdir” və adətən yerdəyişmə qabiliyyəti ilə səciyyələnirlər.           

DUYULMAYAN AKTİVLƏR (intangible assets) - Fiziki substansiyaya malik olmaması, mülkiyyətçisinə müəyyən hüquqları və imtiyazları təmin etməsi və adətən gəlir verməsi kimi iqtisadi xüsusiyyətləri ilə təzahür olunan aktivlər. Duyulmayan aktivləri hüquqlardan, qarşılıqlı münasibətlərdən, qruplaşdırılmış hiss edilməzlikdən, əqli mülkiyyətdən meydana çıxan kateqoriyalara bölmək olar.


Peşəkar mühasiblər ayrı-ayrı duyulmayan aktivləri adətən təsdiqlənən, müqavilə və ya razılaşma üzrə qalıq həyat müddəti olan, başqa şəxsə ötürülməsi və biznesdən ayrılması mümkün olan aktivlərlə məhdudlaşdırırlar. 

DUYULMAYAN ƏMLAK (intabgible property) - Duyulmayan aktivlərin mülkiyyətçisinin malik olduğu hüquqlar və imtiyazlar.


Həmçinin bax: daşınar əmlak; qeyri-maddi daşınar əmlak

E

EHTİYAT QİYMƏTİ (reserve price) - Satıcının məqbul hesab etdiyi ən aşağı qiymət.
EMBARQO – hər hansı əmtəənin (əmtəələrin) və habelə, valyutanın əcnəbi ölkəyə (ölkələrə) gətirilməsinə dövlət tərəfindən qadağa qoyulmasıdır.

ELASTİKLİK – bir iqtisadi göstəricinin digərinin dəyişməsinə reaksiya vermə dərəcəsidir.

ERQONOMİKA – insanla maşının qarşılıqlı təsirini və insanın maşına uyğunlaşma problemlərini tədqiq edən elm sahəsidir.

Ə

ƏDALƏTLİ DƏYƏR (fair value) 

1. Məlumatlandırılmış və marağı olan tərəflərin azad sövdələşmə şəraitində aktivi dəyişdirə yaxud öhdəlikləri yerinə yetirə bildiyi məbləğ.

Mühasibat uçotunda açıq bazarda aktivlərin normal, adi qaydada satışından fərqlənən, alqı-satqı şəraiti və şərtləri müxtəlif olan satışların dəyəri ədalətli dəyər kimi nəzərdən keçirilmir. Qeyd olunan şərait bazar dəyəri anlayışında nəzərə alınmayan qısamüddətli iqtisadi böhranlar yaxud başqa vəziyyətlərdə yarana bilər.


2. “Ədalətli dəyər” anlayışından tərəflər arasında mübahisələrin məhkəmədə həlli zamanı bazar dəyəri məsələnin mahiyyətinə uyğun olmadığı hallarda da istifadə edilir. Deməli, “ədalətli dəyər” bazar dəyərinin sinonimi kimi qəbul oluna bilməz.


3. Ədalətli dəyər ayrı-ayrı aktivlərin istehsal potensialını, yəni pul vəsaitlərinin yaxud onların ekvivalentlərinin axınlarına təşkilata birbaşa yaxud dolayı təsir göstərmək potensialı baxımından təcəssüm olunmuş gələcək iqtisadi faydaları ifadə edə bilər.     


ƏDALƏTLİ DƏYƏR ÜZRƏ UÇOTUN MODELİ (fair value model)


Bax: yenidən qiymətləndirilən dəyər üzrə uçotun modeli

ƏLAVƏ XƏRCLƏR -  istehsal və idarəetmə üçün təsərrüfat xidmətinə çəkilən əlavə xərclər; istehsal üçün əsas xərclərə əlavə olunaraq, onunla birlikdə məhsulun maya dəyərinə daxil edilir.

ƏLAVƏ EDİLMİŞ DƏYƏR - müəssisə və firmaların təsərrüfat fəaliyyətinin mühüm həcm göstəricisi kimi ümumi məhsuldan, amortizasiya ayırmaları istisna olmaqla, bütün maddi məsrəflərin çıxılması yolu ilə müəyyən edilir; o, iqtisadi məzmununa görə “şərti-xalis”  məhsuldan fərqlənmir, çünki sonuncu da ümumi məhsulun maddi məsrəflərdən (amortizasiyadan başqa) “təmizlənməsi” yolu ilə müəyyən edilir. 

ƏMƏL OLUNMA HAQQINDA BƏYANAT (compliance statement) - Qiymətləndirmə tapşırığını yerinə yetirərkən Beynəlxalq Qiymətləndiricilər Cəmiyyətinin Davranış Məcəlləsinin etika və peşəkarlıq barədə tələblərinə əməl etməsi barədə qiymətləndiricinin  bəyanatı. Bəzi ölkələrdə əməl olunma haqqında bəyanat Dəyərin Sertifikatlaşdırılması kimi məlumdur. Əməl olunma barədə bəyanatın məzmunu MCO 3-ün 5.1.10-ci və 5.1.10.1-ci maddələrində göstərilmişdir.

ƏMƏL OLUNMANIN EKSPERTİZASI (compliance review) 

Bax: inzibati ekspertiza
ƏMƏLİYYAT AKTİVİ (operating asset) - Daimi fəaliyyət göstərən müəssisənin yaxud korporasiyanın əsas fəaliyyətinin həyata keçirilməsi üçün zəruri hesab olunan aktiv.


Həmçinin bax: investisiya aktivi; qeyri-əməliyyat aktivi; artıq aktiv
ƏMƏLİYYAT XƏRCLƏRİ [məsrəfləri] (operating expenses [outgoings]) - Gəlirin yaradılması zaman çəkilən xərclər. Daşınmaz əmlak sahəsində bu məsrəflər əmlak vergisini, sığorta haqlarını, təmir və texniki xidmət xərclərini, idarəçilərə ödənilən mükafatları əhatə edir. Ümumi gəlirdən əməliyyat xərcləri çıxıldıqda, xalis əməliyyat gəliri əldə olunur. “Əməliyyat xərcləri” anlayışından Şimali Amerikada, “məsrəflər” anlayışından isə Britaniya İttifaqı ölkələrində istifadə edilir. 

ƏMƏLİYYAT İCARƏSİ (operating lease) -Maliyyə icarəsindən fərqlənən icarə.


Həmçinin bax: maliyyə icarəsi
ƏMƏLİYYAT [fəaliyyət göstərən] ŞİRKƏTİ (operating company) 

Malların yaxud xidmətlərin istehsalı, satışı yaxud dəyişdirilməsi yolu ilə iqtisadi fəaliyyəti həyata keçirən biznes.

ƏMLAK (property) - Mülkiyyətlə bağlı olan bütün maraqları, hüquqları və faydaları əhatə edən hüquqi anlayış. Əmlak mülkiyyətçiyə mülkiyyətdə marağı olmaq hüququ verən xüsusi mülkiyyət hüquqlarından ibarətdir. Daşınmaz əmlakın mahiyyətini fiziki obyekt və hüquqi münasibətlər obyekti baxımdan fərqləndirmək üçün daşınmaz əmlak üzərində mülkiyyəti daşınmaz əmlak adlandırırlar. Daşınmaz əmlakdan fərqlənən obyektlərdə maraq göstərmək hüququ daşınar əmlak adlanır.


Qiymətləndirmə Standartları üzrə Beynəlxalq Komitə tərəfində əmlakın aşağıdakı 4 tipi tanınılır: daşınmaz əmlak, daşınar əmlak, biznes və maliyyə maraqları.

ƏMLAK BAZARINDA TƏLƏB (demand in a property market) - Əhalinin sayı, gələcək qiymətlər, istehlakçıların zövqü kimi amillərin sabit qalması ehtimal olunmaqla, əmlakda olan konkret tip maraqları müxtəlif qiymətlərlə müəyyən bazarda müəyyən vaxtda axtaran alıcıların yaxud icarəçilərin mümkün miqdarı.

  
Həmçinin bax: bazar; təklif və tələb prinsipi; təklif.

ƏMLAK HÜQUQLARI (property rights) - Daşınmaz əmlak üzərində mülkiyyətlə bağlı olan hüquqlar. Bu hüquqlara torpaq sahəsini inkişaf etdirmək yaxud etdirməmək, onu başqa şəxslərə icarəyə vermək, satmaq yaxud bağışlamaq, becərmək, dağ-mədən işləri aparmaq, topoqrafiyasını dəyişmək, hissələrə bölmək, hissələri bir yerə toplamaq, tullantıların yığılması üçün istifadə etmək yaxud bu hərəkətlərdən heç birini yerinə yetirməmək hüquqları daxildir. Bu əmlak hüquqlarının kombinasiyası bəzən “hüquq dəsti” adlandırılır. Əmlak hüquqları adətən servitut, keçid hüququ, tikililərin sıxlığı, zonalaşdırılma və əmlakı yüklü edən başqa hallar kimi ictimai yaxud fərdi məhdudiyyətlərlə əlaqədardır.
ƏMLAK MƏSULİYYƏTİ - mülkiyyətin iqtisadi mahiyyətindən irəli gəlir və firma, müəssisə, təşkilat və vətəndaşların onlara məxsus əmlakla öz iqtisadi fəaliyyətlərinin nəticələrinə görə məsuliyyət daşıdıqlarını göstərir.

ƏMLAK ŞİRKƏTİ (propety company) - Daşınmaz əmlak sahəsində fəaliyyət göstərən holdinq şirkəti.
ƏMLAKDAN ADVALOR VERGİ TUTULMASI (ad volorem property taxation) - Müəyyənləşdirilmiş vaxt çərçivəsi ilə qanuniləşdirildiyi üçün, “dövlət gəlirlərinin yığımı proseduru” adlandırılan, vergi yükünün miqyası ilə əlaqədar olan  əmlakın vergitutma dəyərinə əsaslanan əməliyyat.

ƏMLAKIN PEŞƏKAR QİYMƏTLƏNDİRİCİSİ (professional property valuer) - Əmlak üzərində mülkiyyət hüquqlarının verilməsi ilə bağlı əməliyyatlar, ssudalarının və girovların bank təminatı, vergiqoyma və başqa məsələlərlə əlaqədar məhkəmə araşdırmalarının aparılması, əmlakın maliyyə hesabatlarında əsas vəsaitlər kimi əks olunması və digər məqsədlər üçün daşınmaz əmlakın dəyərini hesablamaq üçün lazımi ixtisası, qabiliyyəti və təcrübəsi olan şəxs. Peşəkar qiymətləndirici əmlakın digər kateqoriyalarının, məsələn daşınar əmlakın, biznesin və maliyyə maraqlarının qiymətləndirilməsi üçün spesifik biliklərə malik ola bilər.    


Həmçinin bax: kənar qiymətləndirici; müstəqil qiymətləndirici; daxili qiymətləndirici; qiymətləndirici
ƏMTƏƏ NİŞANI - bir müəssisənin əmtəələrinin digər müəssisənin anoloji əmtəələrindən fərqləndirilməsinə imkan verən, müəyyən qaydalar əsasında qeydiyyatdan keçən simvoldur. Əmtəə nişanından yalnız onun sahibinin istifadə etmək hüququ vardır.

ƏN SƏMƏRƏLİ İSTİFADƏ (highest and best use) - Əmlakdan istifadənin fiziki mümkün olan, lazımi dərəcədə əsaslandırılmış, hüquqi yol verilən və maliyyə baxımından əlverişli üsulu. Əmlak qiymətləndirildikdə, bu istifadə üsulu onun ən yüksək dəyərini təmin etməlidir.


Həmçinin bax: bazar dəyəri

ƏRAZİDƏN KEÇİD HÜQUQU (rights of  way) - Başqasına məxsus olan torpaq mülkiyyəti zolağından keçmək müqaviləsinə uyğun olaraq əldə edilən hüquqlar yaxud imtiyazlar.

Həmçinin bax: servitut
 ƏSAS FONDLAR - istehsal prosesində uzun müddət və bütövlükdə iştirak edən, öz natural görkəmini saxlayan  və dəyərini istehsal olunan məhsulun üzərinə- köhnəlmə dərəcəsindən asılı olaraq – hissə-hissə keçirən əmək vasitələridir. 

 ƏSAS FONDLARIN İLKİN DƏYƏRİ -  onların istehsalı (yaxud inşası), əldə edilməsi (alınıb gətirilməsi), habelə quraşdırılması ilə əlaqədar olan xərclərin məcmuudur.

 ƏSAS FONDLARIN BƏRPA DƏYƏRİ - onların yeni şərait üçün ilkin dəyərlərinin təshih edilməsi, başqa sözlə, yenidən qiymətləndirilməsidir.

 ƏSAS FONDLARIN QALIQ DƏYƏRİ - istehsal prosesi zamanı əsas fondun hələ məhsul üzərinə keçirmədiyi dəyərin həcmi, qiymətləndirmə məqamı üçün onun amortizasiyalanmamış dəyəridir; bu, əsas fondun həm ilkin və həm də bərpa dəyərinə görə hesablana bilər.

ƏSAS VƏSAİTLƏR (property, plant and equiment, [PP &E])

1. Məcmu amortizasiya çıxılmaqla, müəssisənin fəaliyyətində uzun müddət ərzində istifadə olunması nəzərdə tutulan aktivlər, o cümlədən torpaq sahələri, binalar, maşınlar, avadanlıq  və xüsusiyyətlərinə görə bu kateqoriyaya daxil oluna bilən digər aktivlər. Əsas vəsaitlər maddi yaxud fiziki aktivlər hesab edilir.

2. müəssisə tərəfindən istehsal prosesində yaxud malların göndərilməsi və xidmətlərin göstərilməsi, başqa şəxslərə icarəyə verilmək yaxud inzibati məqsədlər üçün istifadə edilən və istehsal tsiklindən bir artıq müddətdə istifadə olunması gözlənilən maddi obyektlər.
ƏSASLI TİKİNTİ - yenilərinin tikilməsi, fəaliyyətdə olanların rekonstruksiyası, yenidən  qurulması və modernləşdrililməsi yolu ilə əsas fondların yaradılması və təkmilləşdirilməsi prosesidir.

ƏŞYA-HÜQUQ MARAQLARI (legal estates) - Daşınmaz əmlak üzərində hüquqlar və ona maraq əşya-hüquq maraqlarından irəli gəlir; əşya-hüquq maraqları mövcud olduqları dövlətin qanunları ilə müəyyənləşdirilir və adətən dövlətin qoyduğu məhdudiyyətlərə tabedirlər: məsələn, onlardan vergi tutulur, vəsiyyətnamə olmadıqda məcburi qaydada satılır yaxud dövlət mülkiyyətinə alınır.

ƏTRAF MÜHİT AMİLLƏRİ (environmental factors) - Qiymətləndirilən əmlakın dəyərinə müsbət və ya mənfi təsir yaxud ümumiyyətlə heç bir təsir göstərməyən, onun xaricində yerləşən amillər. Təhlükəli yaxud zəhərli maddələr qiymətləndirilən əmlakın yerləşdiyi ərazidə yaxud ondan kənarda ola bilərlər

ƏVƏZI ÖDƏNILƏN XƏRCLƏR (recoverable costs) 

Bax: xərclərin keçirilməsi 

ƏVƏZİ ÖDƏNİLƏN MƏBLƏĞ (recoverable amount) - Aktivin yaxud gəlir gətirən bölmənin əvəzi ödənilən məbləği - aktivin satış xərcləri çıxılmaqla ədalətli dəyəri və ya istifadə olunduğu zaman dəyəri göstəricilərindən daha böyük olanıdır.

ƏVƏZOLUNMA [yenisi ilə] XƏRCLƏRİ (replacement cost [new]) 

1. Hazırda tətbiq edilən konstruksiyalardan və materiallardan istifadə olunmaqla, faydalılığı qiymətləndirilən obyektlə eyni  olan qurğunun inşasına çəkilən xərclər. 

2. Faydalılığı qiymətləndirilən obyektə daha yaxın olan yeni analoji obyektin yaradılması üçün tələb edilən, cari qiymətlərlə ifadə olunmuş xərclər. 

3. Qiymətləndirilən aktivin kifayət dərəcədə qaneedici hesab edilən əvəzedici-aktivlə əvəz olunmasına çəkilən xərclər. Bu xərclərin məbləği  adətən yeni yaxud istifadədə olmuş, istehsal gücü və ya istehsal-xidmət potensialı qiymətləndirilən aktivlə eyni olan analoji aktivin əldə olunmasına çəkilən cari xərclər əsasında hesablanır.


Əvəzolunma xərcləri müasir materiallardan, texnikadan və konstruksiyalardan istifadə olunmasını nəzərdə tutur.


Həmçinin bax: təkrar istehsal xərcləri; müasir ekvivalent aktiv.  

ƏVƏZOLUNMA PRİNSİPİ (principle of substitution) - Səriştəli alıcı alqı-satqı prosesini mürəkkəbləşdirən vaxt, böyük risk və ya narahatlıq amilləri olmadıqda, mala yaxud xidmətə görə onları qaneedici səviyyədə əvəz edə bilən malı və ya xidməti əldə etmək üçün ödəyəcəyindən artıq qiymətlə razılaşmayacaqdır.  Orijinalın yaxud əvəzedicinin bazar dəyərini daha dolğun əks etdirməsindən asılı olmayaraq, ən yaxşı alternativ daha aşağı olan xərclərdir.


Bu prinsip bazar dəyərinin qiymətləndirilməsinə üç mövqedən yanaşmanın hər biri üçün fundamental rol oynayır.  

ƏVƏZOLUNMANIN AMORTİZASİYA OLUNMUŞ XƏRCLƏRİ (depreciated replacement cost [DRC]) - Birbaşa bazar məlumatlarının məhdudluğu yaxud mövcud olmadığı vəziyyətlərdə ixtisaslaşdırılmış aktivlərin dəyərinin maliyyə hesabatı məqsədləri üçün hesablanmasına xərclər mövqeyindən yanaşmanın tətbiqi. 


Fiziki aşınma və köhnəlmənin yaxud optimallaşdırmanın müvafiq formaları çıxılmaqla, aktivin bərpasının yaxud əvəz olunmasının cari xərcləri. 

ƏVƏZOLUNMANIN CARI XALİS XƏRCLƏRİ (net current replacement cost) 

1. Eyni dərəcədə qaneedici olan əvəzedici aktivin bazarda əldə olunması üçün çəkiləcək xərclər.

2. Balansın tərtib olunduğu gün ayrıca götürülmüş aktivin qalıq istehsal potensialının alınması üçün mümkün olan minimum xərclər;
3. Sadə şəkildə - amortizasiya çıxılmaqla əvəzolunma xərcləri.    

ƏVƏZOLUNMANIN ÜMUMİ XƏRCLƏRİ (gross replacement cost) -Torpaq və binalar amortizasiyanın mühasibat uçotunun aparılması məqsədi ilə qiymətləndirilərkən, müəyyən tarixdəki cari qiymətlərlə qiymətləndirilən binanın yaxud ümumi daxili məkanı eyni olan müasir əvəzedici binanın inşası üçün tələb olunan xərclərin hesablanmış məbləği. Bu göstərici qonorarları, tikinti dövrü üçün səciyyəvi olan maliyyə xərclərini və binanın inşası ilə birbaşa əlaqəsi olan başqa xərcləri də əhatə edə bilər. Bax: əvəzolunmanın xalis xərcləri

ƏVƏZOLUNMANIN XALİS XƏRCLƏRİ (net replacement cost) - Torpaq və binalar qiymətləndirilərkən, fiziki və funksional köhnəlməni və ətraf mühitlə bağlı olan amilləri əks etdirmək və müvafiq tarixdə binanın yaxud biznesin cari dəyərini əldə etmək məqsədi ilə azaldılmış ümumi əvəzolunma xərcləridir.


Bax: əvəzolunmanın amortizasiya olunmuş xərcləri; əvəzolunmanın ümumi xərcləri

F

FAİZLİ İCARƏ HAQQI (percentage rent)


Bax: dövriyyədən icarə haqqı

FAYDALI XİDMƏT MÜDDƏTİ [faydalı istifadə müddəti] (useful life) 

1. Təşkilatın aktivdən istifadə etməsinin yaxud istifadə etmək imkanlarının mövcudluğunun ehtimal olunan müddəti;


2. Təşkilatın aktivdən əldə etməsi ehtimal olunan məhsulların yaxud analoji vahidlərin miqdarı.


İcarəyə götürülmüş aktivin səmərəli xidmət müddəti icarə müddətindən başlayan, lakin bununla məhdudlaşmayan, icarəyə götürülən aktivdə təcəssüm olunmuş iqtisadi faydaların təşkilat tərəfindən istehlak olunacağının ehtimal edilən hesablanmış qalıq dövrünü əhatə edir.  

FAYDALI QAZINTI EHTİYATLARI (mineral reserve) - Beynəlxalq hesabat standartları Komitəsinin müəyyənləşdirdiyinə görə, kombinə olunmuş (mineral) ehtiyatlar üçün (CRİRSCO) “ölçülmüş və / və ya nominal mineral ehtiyatlarının iqtisadi baxımdan səmərəli hasil olunan hissəsinə həll edici materiallar və faydalı qazıntının çıxarılması zaman yarana biləcək itkilər də daxildir. Ehtiyatlar əvvəlcədən lazımi tərzdə qiymətləndirilməli, o cümlədən texniki-iqtisadi baxımdan əsaslandırılmalıdır. Bu zaman metallurgiyanın, iqtisadiyyatın, marketinqin və hüququn, habelə ətraf mühitə təsirin, sosial və dövlət tənzimləməsinin amilləri nəzərə alınmalıdır (yaxud onlara hasilat barədə real fərziyyələr mövqeyindən yenidən baxılmalıdır). Təqdimat zamanı bu qiymətləndirmələr hasilatın səmərəliliyini əsaslandırmalıdır. Yəqinlik dərəcəsinə görə faydalı qazıntı ehtiyatları ehtimal edilən faydalı qazıntı ehtiyatlarına və təsdiq olunmuş faydalı qazıntı ehtiyatlarına bölünür (əminlik dərəcəsinin artması qaydasında). 


UNFC kodlaşdırma sisteminə əsaslanaraq, BMT-nın çərçivə təsnifləşdirməsində də faydalı qazıntı ehtiyatları analoji tərzdə müəyyənləşdirilir. Dövlət maliyyə hesabatları, yaxud qüvvədə olan qanunvericilikdə nəzərdə tutulmuş hesabatlar üçün faydalı qazıntı ehtiyatlarının UNFC tərəfindən verilən təfsirindən istifadə edən təşkilatlar qiymətləndirmə aparılarkən onları CRİRSCO kateqoriyaları – ehtimal edilən və təsdiq olunmuş faydalı qazıntı ehtiyatları ilə əlaqələndirməlidirlər. 

FAYDALILIQ (utility) - Faydalılıq dərəcəsinə aid olan mütləq şərti deyil, nisbiliyi yaxud müqayisəliliyi ifadə edən anlayış. Kənd təsərrüfatı təyinatlı torpaqların faydalılığı onun məhsuldarlığı ilə ölçülür. Əgər sahədə tikinti işlərinin aparılması potensialı mövcuddursa, onun məhsuldarlığı yaşayış, kommersiya, sənaye yaxud qarışıq məqsədlər üçün istifadəni nə dərəcədə təmin etməsi ilə ölçüləcəkdir. Bəzi əmlak obyektlərinin optimal faydalılığı fərdi qaydada istismar olunduqda əldə edilir. Digər obyektlər əmlak obyektləri qrupunun bir hissəsi kimi istismar edildikdə yaxud əmlak obyektlərinin məcmusu çərçivəsində saxlanıldıqda və idarə edildikdə daha çox faydalılığa malik olur. Faydalılıq uzunmüddətli perspektivdə, adətən obyektin yaxud əmlak obyektləri qrupunun xidmətinin bütün müddəti ərzində ölçülür. Əgər qiymətləndirmə tarixində əmlakın faydalılıq dərəcəsi kifayət dərəcə aydın deyilsə, dəyərin müəyyənləşdirildiyi üsullar, istifadə edilən məlumatlar, xüsusi mülahizələr yaxud məhdudlaşdırıcı şərtlər tam açıqlanmalıdır.    

FƏALİYYƏT GÖSTƏRƏN MÜƏSSİSƏ (going concern) - Adətən, təşkilat fəaliyyət göstərən müəssisə kimi nəzərdən keçirilir, yəni ehtimal olunur ki, o, öz funksiyalarını yaxın dövrlərdə də yerinə yetirəcəkdir. Fərz edilir ki, təşkilatın öz fəaliyyətini dayandırmaq niyyəti, habelə onun ləğvi və ya fəaliyyət  miqyasının kəskin azaldılması üçün heç bir əsas yoxdur.

Fəaliyyət göstərən müəssisə konsepsiyası mühasiblərin biznesə qeyri-müəyyən dövr ərzində işini davam etdirəcək, formalaşmış müəssisə kimi yanaşmaları üçün zəmindir. Fəaliyyət göstərən müəssisə barədə ilkin şərt biznesin ləğvi barədə ilkin şərtin alternatividir. Fəaliyyət göstərən müəssisə barədə şərtin qəbul olunması biznesi ləğvetmə dəyərindən yuxarı qiymətləndirməyə imkan verir və biznesin bazar dəyərinin müəyyənləşdirilməsi üçün həlledici əhəmiyyətə malikdir.

FƏALİYYƏT GÖSTƏRƏN MÜƏSSİSƏNİN DƏYƏRİ (going concern value) -  Bütövlüklə biznesin dəyəri. Bu anlayış fasiləsiz fəaliyyət göstərən, ümumi dəyərinin bölgüsü yaxud ümumi dəyərin müəssisənin tərkibinə daxil olan bölmələrin bu dəyərdəki payına mütənasib olaraq parçalanması mümkün olan  müəssisənin qiymətləndirilməsini nəzərdə tutur. Lakin, bu tərkib hissələrdən heç biri özlüyündə bazar dəyəri üçün əsas kimi qəbul edilə bilməz.  

-    Biznesin yaxud biznesdə olan marağın fəaliyyətdə göstərən müəssisə kimi dəyəri.

-   Fəaliyyət göstərən biznesdə hazırlıqlı kadrlar, qüsursuz işləyən avadanlıq, lazımi lisenziyalar, sistemlər və prosedurlar kimi amillərin mövcud olması ilə əlaqədar olaraq, dəyərin qeyri-maddi elementləri. 

FƏRDİ [ötürülməyən] QUDVİL (personal goodwill) - Bizneslə məşğul olan təşkilata konkret şamil olunan və ona bazarda ehtimal edildiyindən artıq mənfəət təmin edən, ixtisaslaşdırılmış ticarət əmlakı başqa şəxsə ötürülərkən itirilən izafi mənfəətin məbləği. Məsələn, vergiqoymanın xüsusiyyətləri, amortizasiya siyasəti, borcların cəlb olunması, xərclər və biznesə qoyulan kapital ilə birlikdə nəzərdən keçirilən maliyyə amilləri.       

FƏRDİ RAZILAŞMA ƏSASINDA SATIŞ (private treaty sale) - Alqı-satqının kütləvi hərrac yaxud başqa üsulla deyil, müqavilənin tərəfləri arasında danışıqlar aparılması və saziş bağlanması yolu ilə yerinə yetirilməsi. Adətən, fərdi razılaşma əsasında bağlanılan müqavilədə müəyyənləşdirilən satış qiyməti yalnız onun iştirakçılarına məlum olur.         

FƏRZİYYƏLƏR (assumptions) - Həqiqi hesab olunan mülahizələr. Fərziyyələr qiymətləndirilən əmlaka yaxud qiymətləndirmə metodunun seçilməsinə təsir edən, lakin yoxlanılması qeyri-mümkün yaxud əhəmiyyətsiz olan faktları, şərtləri  və ya vəziyyətləri əhatə edir. Bəyan olunan bu fərziyyələr qiymətləndirmə zamanı nəzərə alınmalıdır. Qiymətləndirmənin əsasını təşkil edən bütün fərziyyələr ağlabatan olmalıdır. 

FİRMA - müəyyən mülkiyyətə və hüquqi şəxs səlahiyyətlərinə malik, məqsədi mənfəət əldə etmək olan bir və ya bir neçə müəssisədən ibarət, məhsulun istehsalı və həm də satışını həyata keçirən müstəqil təşkilatı-təsərrüfat vahididir; bazarın ilkin həlqəsi olmaqla, rəqabət mübarizəsi aparır və mənfəətin bölüşdürülməsi işini həyata keçirir.

FİRMA VƏ MÜƏSSİSƏLƏRİN SƏHMLƏRİ - səhmdar cəmiyyətlər tərəfindən qeyri-məhdud vaxta buraxılan qiymətli kağızlardır; səhm-onun sahibinin (səhmdarın) səhmdar cəmiyyətin mənfəətinin bir hissəsini dividend şəklində almaq, səhmdar cəmiyyətin idarə edilməsində iştirak etmək və o, ləğv edildikdən sonra qalan əmlakın bir hissəsini əldə etmək hüqüqunu təsbit edən emissiya qiymətli kağızıdır. 

FİZİKİ AŞINMA (physical deterioration) - Fiziki vəziyyətin pisləşməsi nəticəsində dəyərin itirilməsi; aradan qaldırılan və aradan qaldırılmayan ola bilər.

Bax: köhnəlmə

FİZİKİ XİDMƏT MÜDDƏTİ (physical life) - Vəziyyəti qəbul olunmuş standartlara və qanunla müəyyənləşdirilmiş tələblərə uyğunluğu kimi amillər nəzərə alınmaqla, aktivin istifadə üçün yararlı olduğu dövr.

FOND BİRJASI - bazarın bir növü kimi qiymətli kağızların razılaşdırılmış müqavilələr əsasında alqı-satqısı üzrə əməliyyatlar həyata keçirən qurumdur.

 FONDTUTUMU - fondveriminin əksi olan göstəricidir; il ərzində istehsal olunmuş məhsul həcminin əsas fondların orta illik dəyərinə nisbəti kimi hesablanır. 

FONDVERİMİ - əsas fondlardan istifadə səmərəliliyini xarakterizə edən göstəricidir; istehsal olunmuş məhsulun ümumi dəyərinin əsas fondların orta illik dəyərinə olan nisbəti kimi hesablanılır; fondtutumunun əks göstəricisidir.

FRİHOLD (freehold) - Yalnız dövlət tərəfindən qoyulan məhdudiyyətlərin təsiri altına düşən mülkiyyət. Qeyd-şərtsiz mülkiyyət hüququ adı ilə də məlumdur.


Müddətsiz mülkiyyət hüququ.  

FRİHOLDUN MARAĞI (freehold interest) - Torpaq üzərində müddətsiz mülkiyyət hüququnun  qanunla təmin  olunması.
FUNKSİONAL KÖHNƏLMƏ (functional obsolescence) - Zövqlərin və verilən üstünlüklərin, bazar standartlarının dəyişməsi, texniki innovasiyalar nəticəsində obyektin öz dəyərini itirməsi texniki köhnəlmə də adlandırılır.


İzafi kapital məsrəflərinin və izafi əməliyyat xərclərinin yaranması da funksional köhnəlməyə daxildir. Funksional köhnəlmə aradan qaldırılan və aradan qaldırılmayan olur.  

G

GƏLƏCƏK DÖVRÜN XƏRCLƏRİ - müəssisə tərəfindən cari ildə çəkilən lakin, məhsulun maya dəyərinə növbəti aylarda və ya ildə əlavə ediləcək xərclərdir.

GƏLƏCƏYİ GÖRMƏ PRİNSİPİ (principle of anticipation) - Dəyərin gələcək faydaların əldə olunacağı ehtimalı əsasında yaradılması.

GƏLİR - təsərrüfat fəaliyyətinin nəticəsi kimi, ayrı-ayrı şəxslərin, müəssisələrin və dövlətin əldə etdikləri pul vəsaitidir; müəssisənin gəliri-məhsul istehsalı və satışından, iş görməkdən, xidmət göstərməkdən əldə etdiyi pul vəsaiti ilə məhsulun reallaşdırılmasına çəkdiyi xərclərin fərqidir.

GƏLİR MULTİPLİKATORU [illər üzrə dəyərlilik] (income multiplier [year’s purchase]) - Əmlakın satış qiyməti yaxud dəyəri ilə orta illik gəlir yaxud onun gözlənilən məbləği arasındakı nisbət; gəlirin ümumi və ya xalis həcminə əsaslana bilər. Kapitalın dəyərini hesablamaq üçün gəlirə tətbiq edilir. “Gəlir multiplikatoru” anlayışından Şimali Amerikada, “illər üzrə dəyərlilik” anlayışından isə Britaniya İttifaqı ölkələrində istifadə edilir.

Həmçinin bax: kapitallaşdırma amili; investisiyalar metodu; qiymətləndirmə əmsalı
GƏLİRLİLİK (yield) - İşə aid olan faktlar nəzərə alınmaqla, yəni bazar nöqteyi-nəzərindən konkret investisiyadan əldə olunması ehtimal edilən illik faizlərin cəmi. Beləliklə, investisiyanın qiymətləndirilməsi üçün gəlirlilik şəklində münasib faizin seçilməsinə ehtiyac yaranır. Bu gəlirlilik göstəricisindən gəlirin (faktiki yaxud hesablanan) kapitallaşdırılması üçün istifadə edilir.

GƏLİRLİLİK DƏRƏCƏSİ (rate of return) - İnvestisiyanın məbləğindən faizlə ifadə olunmaqla, ondan əldə olunan gəlirlərin (zərərin) məbləği yaxud investisiyanın dəyərinin real və ya gözlənilən dəyişməsi 

GƏLİRLİLİK MÖVQEYİNDƏN YANAŞMA [gəlirin kapitallaşdırılması əsasında] (income capitalization approach) - Əmlakın dəyərinin müqayisə olunmasına əsaslanan qiymətləndirmə üsulu. Bu zaman qiymətləndirilən  əmlakla əlaqədar yaranan gəlirlər və xərclər nəzərdən keçirilir və dəyər kapitallaşdırma prosesi vasitəsi ilə hesablanır. Kapitallaşdırılma gəlirin məbləğini dəyərin hesablanmış kəmiyyətinə çevirməklə, gəliri (adətən, xalis gəliri) dəyərin müəyyənləşdirilən tipi ilə əlaqələndirir. Bu prosesdə həm birbaşa əlaqələr (bütün risklər üçün tam kapitallaşdırma yaxud gəlirlilik dərəcəsi bir ilin gəlirinə tətbiq olunur), həm proqnozlaşdırılan dövrün gəlirlər silsiləsinə tətbiq edilən gəlirlilik yaxud diskontlaşdırma dərəcələri (investisiyaların gəlirlilik səviyyəsini ifadə edən) yaxud bunların hər ikisi nəzərdən keçirilə bilər. Gəlirlilik mövqeyindən yanaşma əvəzolunma və əvvəlcədən görmə prinsiplərini əks etdirir.  

GƏLİRLİLİYİN DAXİLİ DƏRƏCƏSİ [GDD] (internal rate of return [İRR]) - Layihədən əldə olunacaq xalis pul axınlarının hesablanmış dəyərini layihənin həyata keçirilməsi üçün lazım olan əsaslı investisiyaların hesablanmış dəyəri ilə bərabərləşdirən diskontlaşdırma dərəcəsi. Bu dərəcə üzrə layihənin hesablanmış xalis dəyəri sıfıra bərabər olur. GDD göstəricisi həm investisiyaya yönəldilmiş ümumi kapitaldan, həm də potensial investorlar üçün əhəmiyyət kəsb edən ilkin investisiyalardan əldə olunan gəlirləri ifadə edir. Ona görə də, GDD-nin gəlirlərinin müqayisə oluna bilən analoji əmlak obyektləri ilə bazarda aparılan əməliyyatların təhlili yolu ilə hesablanması, əmlakın bazar dəyərinin qiymətləndirilməsi  üçün istifadə olunan bazar diskontlaşdırma dərəcələrinin müəyyənləşdirilməsinin münasib metodudur. 

GİROV [ipoteka] (hypothecation, pledge) - Öhdəliklərin yerinə yetiriləcəyinə zəmanət vermə forması. Bu zaman borclu öz əmlakını kreditora verir və borcu qaytarmadıqda yaxud ödənişləri vaxtında yerinə yetirilmədikdə, həmin əmlak kreditorun mülkiyyətinə keçir.

GİROV KAĞIZI (mortgage) - Adlı qiymətli kağız – sahibinin ipoteka müqaviləsində göstərilən daşınmaz əmlakla (əmlakın ipotekası) təmin olunmuş borc öhdəliyi üzrə ödənişləri heç bir əlavə sübut təqdim etmədən yerinə yetirilməsini tələb etmək hüququnu, habelə girov saxlayanın ipoteka müqaviləsində göstərilən əmlak üzərində hüququnu təsdiq edən sənəd. Girov kağızı üzrə hüquqlar başqa şəxslərə verilə bilər. Girov kağızı girov qoyula bilər.     

H

HASİLAT SAHƏLƏRİNDƏ ROYALTİ YAXUD “ROYALTİ MARAĞI” (royalty or royalty interest in the Extractive İndustries) - Torpağın mülkiyyətçisinin yaxud icarəyə verənin istehsal xərclərini ödəmək öhdəliyini  qəbul etmədən, buraxılan məhsuldakı pul yaxud natura ilə ifadə olunan payı. “Üstün royalti”  - hasil olunan mineral xammalın yaxud neft və qazın icarəyə verənə ödənilən royaltidən əlavə, hər hansı bir şəxsə (icarəyə verən olmayan) istehsal xərclərini ödəməmək şərti ilə verilən hissəsidir.   

HASİLAT SƏNAYESI (extractive industry) - Yer qabığında, onun üzərində yaxud yaxınlığında yerləşən təbii resursların axtarışı, çıxarılması və müvafiq emalı ilə bağlı olan sənaye sahələri. Bura dağ-mədən və neft-qaz sahələri daxildir. Bu sahəyə yerdən su çıxarılması ilə əlaqədar sektor istisna edilməklə, enerji ehtiyacları üçün yerdən geotermal mayenin çıxarılması (su istisna olmaqla) ilə məşğul olan sektor daxil olunur.

HASİLAT SƏNAYESİNDƏ LAYİHƏLƏŞDİRMƏ QABAĞI LAYİHƏNİN HƏYATA KEÇİRİLMƏSİNIN MÜMKÜNLÜYÜNÜN TƏDQİQİ (prefeasibility study in extractive industries) - Mineral xammal yataqlarının yaxud neft və qaz yataqlarının geoloji, mühəndis, istismar, iqtisadi xüsusiyyətlərinin, ətraf mühitlə bağlı amillərin və texniki-iqtisadi əsaslandırma mərhələsinə keçid haqqında qərarın qəbul edilməsi üçün zəruri olan digər əlaqəli amillərin təfsilatı ilə tədqiq edilməsi.


Həmçinin bax: hasilat sənayesində texniki-iqtisadi əsaslandırma
HASİLAT SƏNAYESİNDƏ TEXNİKİ EKSPERT (technical expert in the extrative industries) - Hasilat sənayesində əmlakın qiymətləndirilməsini əsaslandıran texniki qiymətləndirmənin bütövlüklə yaxud bir hissəsinin yerinə yetirilməsinə görə məsul şəxs. Texniki ekspert qiymətləndirmə sahəsində müvafiq təcrübəyə malik olmalı, bəzi ölkələrin qanunvericiliyinə əsasən isə, üzvlərinin yaxud lisenziyatlarının fəaliyyətini tənzimləmək səlahiyyəti olan  yüksək reytinqli peşəkar təşkilatın üzvü yaxud onun verdiyi lisenziyaya malik olmalıdır. Texniki ekspert olmayan akkreditə edilmiş mütəxəssis texniki qiymətləndirmənin yaxud onun bir hissəsinin yerinə yetirilməsinə görə məsuliyyəti qəbul etməyə bilər. 

HASİLAT SƏNAYESİNDƏ TEXNİKİ QİYMƏTLƏNDİRMƏ (technical assessment in the extrative industries) - Texniki ekspert tərəfindən tərtib olunaraq, hasilat sənayesində əmlakın qiymətləndirilməsini əsaslandıran, qiymətləndirmə haqqında hesabata əlavə edilən yaxud onun tərkib hissəsi olan texniki sənəd.

HASİLAT SƏNAYESİNDƏ TEXNİKİ-İQTİSADİ ƏSASLANDIRMA (feasibility studu in the extractive industries) - Mineral xammal yaxud neft-qaz yataqlarının hərtərəfli öyrənilməsi barədə sənəd. Bu sənəddə yataqların geoloji, mühəndis, istismar, iqtisadi, marketinq, tənzimləmə cəhətləri, ətraf mühitə təsiri və digər amillər hərtərəfli nəzərdən keçirilir.


Texniki-iqtsadi əsaslandırma təklif verən şəxsin mineral xammalın yaxud neft və qazın ehtimal olunan yatağının işlənməsinə yaxud hasilat işlərinə başlanmasına dair qəti qərarın qəbul etməsi yaxud maliyyə qurumları tərəfindən bu işlərin maliyyələşdirilməsi üçün vəsait ayırması üçün əsas verir.  

Bax: Hasilat sənayesində layihələşdirmə qabağı layihənin həyata keçirilməsinin mümkünlüyünün tədqiqi 

HESABAT TARİXİ (report date) - Qiymətləndirmə haqqında hesabatın tərtib edildiyi tarix. Qiymətləndirmənin aparıldığı tarixlə həm eyni, həm də fərqli ola bilər.

HESABLANMIŞ [toplanmış] AMORTİZASİYA (accrued or accumulated depreciation) - Aktivin təzə vəziyyətdə alınması (yaradılması) üçün zəruri olan tam xərclərlə müqayisədə, dəyərinin itirilməsi. Qiymətləndiricilər üçün hesablanmış amortizasiya bazar funksiyasıdır.


Konkret aktivin amortizasiya hesabında əks olunmuş, toplanılmış amortizasiyanın məbləği. Hesablanmış amortizasiya təzə aktivin dəyəri ilə nəzərdən keçirilən aktivin qiymətləndirilmiş cari dəyəri arasındakı fərq kimi müəyyənləşdirilir.

Həmçinin bax: amortizasiyanın hesablanması; amortizasiya
HESABLAŞMA HESABI (BANK HESABI) - müəssisənin və təşkilatların bankda özlərinin sərbəst pul vəsaitlərini saxlamaq və cari xərcləri nağd və nağdsız formada həyata keçirmək üçün açılan hesabıdır.

HƏRƏKƏTLƏRİN MƏHDUDLAŞDIRILMASI və MƏHDUDLAŞDIRICI ŞƏRTLƏR (deed restrictions and restrictive covenants) - Torpaqla əlaqədar olaraq qanunla müəyyənləşdirilən, onun istifadəsinə, tikililərin inşa olunmasına yaxud mülkiyyət hüquqlarının ötürülməsinə təsir göstərə bilən məhdudiyyətlər.     

HƏRRAC (auction) - Əmlakın təklif olunan start qiymətə yaxud ondan yüksək olan qiymətə almağa razılıq verən şəxsə satılması şərti ilə, adətən açıq keçirilən satışlar. 

HƏRRAC QIYMƏTI (auction price) - Açıq hərracda qəti qəbul olunmuş təklifi ifadə edən qiymət. Müxtəlif mükafatlar yaxud komissiya haqları bu qiymətə  daxil edilə və edilməyə bilər.


Həmçinin bax: bəyan edilən qiymət, fərdi razılaşma əsasında satış.  

HOLDİNG ŞİRKƏTİ [investisiya biznesi] (holding company) [investment business]  - Törəmə müəssisələrin səhmlərinin nəzarət zərfinə malik olan təşkilat.


Aktivlərindən fayda əldə edən biznes.

HÜQUQİ ÇƏRÇİVƏ (legal framework) - Əmlak üzərində mülkiyyətlə bağlı olan hüquqları və maraqları, habelə dövlətin əmlaka münasibətdə hökm vermə səlahiyyətlərini müəyyənləşdirən, icrası mütləq olan qanunların külliyyatı.

HÜQUQİ HƏYAT MÜDDƏTİ (legal life) - Qeyri-maddi aktivin qanunla yol verilən xidmət müddəti (yəni, qeyri-maddi aktivin qanunvericiliklə yaxud müqavilələrlə müdafiə olunma müddəti).

 HÜQUQİ ŞƏXS – qanunvericiliyə müvafiq olaraq, sərbəst səlahiyyət və öhdəlik daşıyıcısı qismində çıxış edən, bankda hesablaşma hesabı və gerbli möhürü olan təşkilat, müəssisə və firmalardır.

HÜQUQLAR DƏSTİ (bundle of rights) - Daşınmaz əmlak üzərində mülkiyyətlə əlaqədar olan hüquqların uzlaşması. “Hüquqlar dəsti” anlayışı  əmlak üzərində hüquqları bir-birindən fərqlənən və hər biri mülkiyyətçinin ayrıca hüququnu (məsələn, istifadə hüququ, satmaq hüququ, icarəyə vermək hüququ, bağışlamaq hüququ yaxud bu hüquqların hamısından istifadə etmək yaxud heç birindən istifadə etməmək) təmsil edən “çubuqlar dəsti”nə bənzədilir.

X
XALİS AKTİVLƏR (net assets) - Aktivlərin cəmi ilə öhdəliklərin cəmi arasındakı fərq.
XALİS CARİ DƏYƏR (net present value - NPV) - Bütün cari gəlirlərin yaxud daxil olan pul axınlarının cari dəyəri ilə xərclərin yaxud xaric olunan pul axınlarının cari dəyəri arasındakı fərq. Bazar dəyərinin müəyyənləşdirilməsi ilə aparılan qiymətləndirmə zamanı daxil olan və xaric olunan diskontlaşdırılmış pul axınları. Diskontlaşdırma dərəcəsi bazar məlumatlarından götürülür. Nəticədə, xalis cari dəyərin kəmiyyəti gəlir mövqeyindən yanaşmaqla müəyyənləşdirilən bazar dəyərinə müvafiq olacaqdır. 

XALİS DÖVRİYYƏ KAPİTALI (working capital) - Cari aktivlərin cari öhdəliklərdən artıq olduğu məbləğ.

XALİS GƏLİR (net income) - Xərclər (o cümlədən, vergilər) çıxılmaqla mədaxil.


Həmçinin bax: əməliyyat xərcləri
XALİS PUL AXINI (net cash flow) 
Bax: pul axınları 

XALİS UÇOT DƏYƏRİ (net carrying amount) - Keçmiş (tarixi) xərclər haqqında razılaşmaya uyğun olaraq, yekun amortizasiya çıxılmaqla xalis uçot dəyəri, ümumi uçot məbləğidir. Bəzi hallarda onu keçmiş (tarixi) xərclərin indeksləşdirilməsi yaxud aktivlərin vaxtaşırı qiymətləndirilməsi və yenidən qiymətləndirilməsi yolu ilə müəyyənləşdirilən xalis yenidən qiymətləndirilmiş dəyər də adlandırırlar.

XƏRC MODELİ (cost model) - Bu modelə görə,  əsas vəsaitlər obyekti aktiv kimi təsdiqləndikdən sonra, xərclər haqqında hesabatlarda toplanmış amortizasiya və zəifləmədən itkilər çıxılmaqla əks olunmalıdır.

XƏRCLƏR, (məsrəflər, maya dəyəri) (cost(s)

1. Alıcının məsrəfləri mallara və xidmətlərə görə ödədiyi qiymətdir.   

2. Malın yaxud xidmətin yaradılması yaxud istehsalı üçün tələb olunan məbləğ.

Məsrəflər mübadilə ilə deyil, istehsalla bağlıdır. Əmtəə hazırlandıqdan, xidmət göstərildikdən sonra onlara çəkilmiş xərclər tarixi fakta çevrilir. Əmlak obyektinin yaradılmasına çəkilən məsrəflərə bütün birbaşa və dolayı xərclər daxil edilir. 

 
Həmçinin bax: birbaşa xərclər; dolayı xərclər; qiymət; dəyər.

XƏRCLƏR MÖVQEYİNDƏN YANAŞMA METODU (cost approach method) - Əmlakın bazar dəyərinin hesablanması və qiymətləndirmə ilə bağlı olan digər hallarda dəyərin müəyyənləşdirilməsi üçün istifadə olunan yanaşma. İxtisaslaşdırılmış aktivlərin dəyəri maliyyə hesabatı məqsədləri  üçün hesablanarkən birbaşa bazar məlumatları kifayət etmədikdə, əvəzolunmanın amortizasiya olunmuş xərcləri xərclər mövqeyindən yanaşmanı ifadə edir.


Əmlakın yaxud hər hansı başqa aktivin dəyərinin müqayisəsinə əsaslanan yanaşma zamanı, qiymətləndirilən əmlak obyektinin alınması əvəzinə onun bənzərinin yaxud faydalılığı eyni olan, tikinti işlərinin yerinə yetirilməsinin müddətləri ilə əlaqədar həddən artıq xərc tələb etməyən başqa obyektin inşa olunmasının mümkünlüyü nəzərdən keçirilir. Qiymətləndiricinin hesablamaları tam (hesablanmış) amortizasiya çıxılmaqla, qiymətləndirilən əmlakın yaxud aktivin təkrar istehsalı yaxud  əvəz olunması xərclərinə əsaslanır.


Xərclər mövqeyindən yanaşdıqda, daşınmaz əmlakın dəyəri torpağın alınması və eyni  faydalılığı olan yeni əmlakın yaradılmasına çəkiləcək xərclərin yaxud vaxtın uzanması ilə əlaqədar həddən artıq məsrəflər meydana çıxmadıqda, köhnə əmlakın nəzərdə tutulan məqsədlər üçün uyğunlaşdırılması xərclərinin hesablanması yolu ilə müəyyənləşdirilir. Adətən torpağın alınmasına və tikinti işlərinə çəkilən xərclərə sahibkarlıq stimulunun hesablanmış qiyməti yaxud sifarişçinin sahibkarlıq fəaliyyətindən mənfəəti (itkiləri) əlavə olunur. Nisbətən köhnə əmlak xərclər mövqeyindən qiymətləndirildikdə, onun fiziki vəziyyətini (aşınmasını), habelə köhnəlmənin və optimallaşdırmanın bütün başqa formalarını özündə əks etdirən amortizasiya hesablanır və qiymətləndirilir. 


Bax: əvəzolunmanın amortizasiya olunmuş xərcləri; amortizasiya; əvəzolunma xərcləri; təkrar istehsal xərcləri

XƏRCLƏRİN KEÇMƏSİ [əvəzi ödənilən xərclər] (expense pass-throughs [recoverable costs]) - Kirayəçi tərəfindən icarə haqqını əməliyyat xərclərinin bir hissəsini ödəmək şəklində verməsini nəzərdə tutan müqavilə forması. “Xərclərin keçməsi” anlayışından Şimali Amerikada, “əvəzi ödənilən xərclər” anlayışından isə Britaniya İttifaqı ölkələrində istifadə edilir.

XÜSUSİ ALICI ÜÇÜN DƏYƏR (special purchaser value) - Torpaq mülkiyyətçisinin bitişik obyektə görə bazar dəyərindən əlavə ödəyə biləcəyi mükafatı əks etdirən dəyər.

XÜSUSİ DƏYƏR (special value) - Dəyərin bazar dəyərindən yüksək olmasını şərtləndirən nadirlik elementinin mövcudluğunu ifadə edən anlayış. Xüsusi dəyər nəzərdən keçirilən əmlak obyektinin yaxınlıqda yerləşən  başqa əmlak obyekti ilə fiziki, funksional yaxud iqtisadi əlaqəsinin olması nəticəsində meydana çıxa bilər. Xüsusi dəyər ümumiyyətlə bazar üçün deyil, əsasən müəyyən və ya potensial mülkiyyətçi yaxud istifadəçi üçün mövcud ola bilən əlavə dəyərdir, yəni, xüsusi dəyər yalnız obyektdə güclü marağı olan alıcıya münasibətdə tətbiq edilə bilər. Əmlakda iki və daha çox marağın birləşməsi nəticəsində meydana çıxan dəyər artımı, yəni qovuşma zamanı dəyər xüsusi dəyərə konkret nümunədir.  Xüsusi dəyər fəaliyyət göstərən müəssisənin dəyərinin elementlərinin və investisiya dəyərinin təsəvvürü yarada bilər. Qiymətləndirici istinad etdiyi bütün xüsusi ehtimallara aydınlıq gətirməklə, bu cür obyektlərin qiymətləndirilməsi üçün istifadə etdiyi meyarların bazar dəyərini hesablamaq üçün tətbiq etdiyi meyarlardan fərqləndiyinə zəmanət verməlidir 

XÜSUSI, QEYRI-ADI VƏ NADİR EHTİMALLAR (special, unusual, or extraordinary assumptions) - Səriştəli alıcı əmlakı almazdan əvvəl bazarda onun barəsində adi məlumatları əldə etməklə, kompleks yoxlama (due diligence) həyata keçirir. Qiymətləndiricinin bu kompleks yoxlamanın ən çox ehtimal olunan nəticələrinə istinad etməklə, öz rəyini sifarişçinin təqdim etdiyi məlumatlara əsasən formalaşdırması normal hal hesab olunur. Xüsusi, qeyri-adi və nadir ehtimallar kompleks yoxlama nəticəsində meydana çıxan məsələlərlə, yaxud alıcının şəxsi xüsusiyyətləri, əmlakın fiziki vəziyyəti, ətraf mühiti çirkləndiricilərin mövcudluğu (məsələn, qrunt sularının çirklənməsi), əmlak obyektinin yenidən planlaşdırılması və yeni tikinti aparılmasının mümkünlüyü ilə əlaqədar meydana çıxa bilər.

Bax: fərziyyələr.    

XÜSUSİ İSTİFADƏ ÜÇÜN OBYEKTLƏR (special use properties) 

Bax: ixtisaslaşdırılmış əmlak obyektləri.
XÜSUSİ LAYİHƏLƏŞDİRİLMİŞ ƏMLAK OBYEKTLƏRİ [aktivləri] (specially designed properties [assets])  

Bax: ixtisaslaşdırılmış əmlak

XÜSUSİ TƏYİNATLI ƏMLAK OBYEKTLƏRİ (special purpose properties) 

Bax: ixtisaslaşdırılmış obyektlər.
İ

İCARƏ (lease) 

1. Əmlakın titul sahibinin (icarəyə verən yaxud lendlord adlandırılır) başqa şəxs (icarəçi yaxud kirayəçi) tərəfindən razılaşdırılmış məbləğdə icarə haqqı ödəmək öhdəliyinin qəbul edilməsi müqabilində öz əmlakını onun istifadəsinə və sahibliyinə verdiyini təsbit edən müqavilə. Təcrübədə tərəflərin hüquqları və öhdəlikləri mürəkkəb və müqavilənin şərtlərindən asılı ola bilər. 

2. İcarəçinin ödənişi və ya ödənişlər silsiləsini yerinə yetirmək öhdəliyi müqabilində icarəyə verənin müəyyən müddət ərzində aktivdən istifadə hüququnu ona ötürməsi barədə razılaşma. 

İCARƏ HAQQI - tərəflər arasında razılaşdırılmış müqavilə şərtləri əsasında icarəyə verilən əmlakdan istifadə müqabilində, nəzərdə tutulan məbləğin icarəçi tərəfindən icarədara ödənən illik və aylıq məbləğdir.

Bax: müqavilə üzrə icarə haqqı; bazar icarə haqqı; dövriyyədən icarə haqqı.
İCARƏ HAQQININ ARTIRILMASI [pilləli icarə haqqı] (rent escalations [stepped rent])

Xarici dəyişikliklərə yaxud indeksləşdirməyə uyğun olaraq icarə haqqının artırılması. Bu artım icarə müqaviləsində konkret təsbit olunur. “İcarə haqqının artırılması” anlayışından Şimali Amerikada, “pilləli icarə haqqı” anlayışından isə Britaniya İttifaqı ölkələrində istifadə olunur.


Bax: xərclərin keçməsi
 İCARƏDAR - öz əmlakını yerli və xarici ölkələrin fiziki və hüquqi şəxslərinə istifadəyə verən mülkiyyətçidir.

İCARƏ MARAĞI (lease interest) - İcarəçinin maraqları, “kirayəçinin maraqları”, habelə “icarəçinin əşya maraqları” adları ilə də məlumdur. Daşınmaz əmlak üzərində mülkiyyət hüquqları əsasında deyil, icarə müqaviləsinin şərtləri əsasında meydana çıxan maraqlar. İcarə maraqları icarə müqaviləsinin konkret şərtlərindən asılıdır, konkret göstərilmiş müddətdən sonra yoxa çıxır, bölünə və ya təkrar icarə üzrə başqa şəxslərə keçə bilər. 

İCARƏ MÜQAVİLƏSİ (lease)

1. Əmlakın titul sahibinin (torpaq sahibi yaxud icarədar) başqa bir şəxsin (kirayəçi yaxud icarəçi) razılaşdırılmış məbləğdə icarə haqqı ödəyəcəyi barədə vədinə əsaslanaraq, əmlakdan istifadə və sahiblik hüquqlarını müəyyən müddət ərzində ona verdiyini təsbit edən müqavilə. Tərəflərin hüquqları və öhdəlikləri müqavilənin konkret şərtlərindən asılıdır.

2. İcarəçinin ödəmə yaxud ödəmələr silsiləsini yerinə yetirməsi müqabilində icarəyə verənin müəyyən müddət ərzində aktivdən istifadə etmək hüququnu ona verməsini təsbit edən müqavilə. 

İCARƏ ŞƏRTİ ƏSASINDA SAHİBLİK HÜQUQU (leasehold estate) -Kirayəçinin yaxud icarəçinin razılaşdırılmış  şərtlər üzrə (məsələn, mükafatların yaxud icarə haqqının ödənilməsi) əmlakdan müəyyən müddət ərzində istifadə etmək və onu saxlamaq hüququ verən icarə müqaviləsi əsasında əldə etdiyi maraq (lizhold marağı).


Lizholdların müddəti müxtəlif, məsələn 25 il, 60 il, 99 il və s. ola bilər.
 İCARƏÇİ - əmlakı icarəyə götürən yerli və əcnəbi ölkələrin fiziki və hüquqi şəxsləridir. 

İCARƏÇİNİN MARAĞI (lessee interest)

Bax: icarə marağı.
İCARƏDARIN MARAQLARI (lessor interest) - İcarə maraqları ilə məhdudlaşan friqol və ya baş icarə müqaviləsinin, baş lizhold anlayışlarının izahında verilmiş vəziyyətlərdə icarəyə verənin malik olduğu maraqlar.

İCTİMAİ BİNA (public building) - Müəyyən ictimai yaxud sosial funksiya yerinə yetirən və ümumi istifadədə olan bina. Bunlara misal kimi məhkəmə binalarını, bələdiyyə mərkəzlərini, məktəbləri, həbsxanaları, polis məntəqələrini, hərbi obyektləri, kitabxanaları, xəstəxanaları, klinikaları, sosial yaxud dövlət (ictimai) yaşayış binalarını göstərmək olar.

İDARƏETMƏ HESABLARI YAXUD DAXİLI HESABLAR (management accounts or internal) - Təşkilatı idarə edən şəxslərin monitorinq aparmaq və gündəlik fəaliyyətə rəhbərlik üçün istifadə etdiyi hesablar. Müəssisə daxilində qərarların qəbul olunmasını asanlaşdırmaq üçün tərtib olunurlar. Dərc edilmirlər və xaricdən reqlamentləşdirilməyə məruz qalmırlar.

İXTİSASLAŞDIRILMIŞ ƏMLAK (specialised property) - ixtisaslaşma xüsusiyyətinə, xassələrinə və konstruksiyasına, xarici görünüşünə, ölçülərinə, ərazidə yerləşməsinə və başqa xüsusiyyətlərinə görə, biznes yaxud təşkilatla birgə satıldığı hallar istisna edilməklə, bazarda nadir hallarda satılan yaxud ümumiyyətlə satılmayan əmlak.


İxtisaslaşdırılmış  əmlaka nümunə kimi neft emalı qurğularını, elektrik stansiyalarını, gəmi tərsanələrini, ixtisaslaşdırılmış istehsal obyektlərini, kommunal təsərrüfat qurğularını, muzeyləri, istehsal yaxud bizneslə bağlı səbəblərə görə müəyyən coğrafi ərazidə yerləşən əmlak obyektlərini göstərmək olar.
İXTİSASLAŞDIRILMIŞ HEYVANDARLIQ FERMALARI (spesialised livestock facillities)

Bax: südçülük fermaları, maldarlıq-otlaq təsərrüfatları 
İXTİSASLAŞDIRILMIŞ TİCARƏT ƏMLAKI (specialised trading property[STP]) - Ticarət potensialı olan (mehmanxanalar, qaz yaxud benzin doldurma stansiyaları, restoranlar və s.), bazar dəyəri torpaqdan və binalardan fərqli olaraq başqa aktivləri də əhatə edən əmlak. Ticarət potensialı nəzərə alınaraq, bu obyektlər bazarda adətən əməliyyat aktivləri kimi satılır. 


Bu obyektlər həmçinin, ticarət potensialı olan əmlak da adlandırılır.  

İXTİSASLAŞDIRILMIŞ YAXUD XÜSUSİ TƏYİNATLI KƏND TƏSƏRRÜFATI ƏMLAKI OBYEKTLƏRİ (specialised or special purpose agricultural properties) - Məhsulların yetişdirilməsi üçün deyil, yığıldıqdan sonra emalı, təkrar emalı yaxud saxlanılması üçün istifadə olunan kənd təsərrüfatı əmlakı obyektləri. Bu obyeklər az torpaq sahəsi tutsalar da, struktur təkmilləşdirilmələri (taxıl elevatorları) və avadanlıq (yük qaldıran maşınlar) ilə təchiz edilmişdir. İstehsal olunan malların xüsusiyyətindən asılı olaraq, bu cür əmlak obyektlərin xüsusi təyinatlı əmlak obyektlərinə aid edilə bilər. Nümunə kimi, tərəvəzçilik fermalarını, quşçuluq fermalarını, dənli bitkilərin sertifikatlaşdırılmış toxumlarının yetişdirilməsi üzrə fermaları yaxud gülçülük fermalarını, cıdır atlarının yetişdirilməsi və ya məşq etdirilməsi üzrə tövlələri göstərmək olar.

İQTİSADİYYAT - insanların çox geniş miqyasda fəaliyyət göstərə bildiyi və onların maddi və sosial ehtiyaclarını təmin edən  yeganə təsərrüfat sferasıdır.

İQTİSADİ XİDMƏT MÜDDƏTİ (economic life) 

(ı)  aktivin bir yaxud daha çox istifadəçi tərəfindən iqtisadi istifadə üçün yararlı olmasının ehtimal edilən müddəti, yaxud

(ıı) bir və daha çox istifadəçinin aktivdən əldə edə biləcəyi məhsulun və ya analoji vahidlərin ehtimal edilən miqdarı

İQTİSADİ İCARƏ HAQQI (economic rent)

Bax: bazar icarə haqqı

İQTİSADİ KÖHNƏLMƏ (economic obsolescece) - Nəzərdən keçirilən aktivdən kənarda olan amillərin təsiri nəticəsində dəyərin itirilməsi. İqtisadi köhnəlmə ətraf mühit yaxud ərazidə yerləşmə ilə bağlı xarici köhnəlmə də adlandırılır. Rəqabət mühiti yaxud ətraf ərazilərdən istifadədə baş verən dəyişikliklər, məsələn, yaşayış rayonunun yaxınlığında sənaye müəssisəsinin fəaliyyətə başlaması iqtisadi köhnəlməyə nümunədir. İqtisadi köhnəlmə yaradan amillərin aradan qaldırılmasına xərc çəkilməsi məqsədə uyğun hesab edilmədiyindən, bu köhnəlmə aradan qaldırılmayan hesab olunur.

İQTİSADİ SƏMƏRƏLİLİK - nisbi kəmiyyət olub, istehsal fəaliyyətinin iqtisadi nəticəsi, ilə həmin fəaliyyətlə əlaqədar çəkilən xərclərin müqayisəsi yolu ilə müəyyən olunur; iqtisadiyyatın  bütün “mərtəbə”lərində bu göstəricinin hesablanması çox vacibdir.

İLKİN GƏLİRLİLİK (initial yield)

Bax: kapitallaşdırılmanın giriş dərəcəsi

İNCƏSƏNƏT ƏSƏRLƏRİNİN QİYMƏTLƏNDİRİLMƏSİ ÜÇÜN XƏRCLƏR MÖVQEYİNDƏN YANAŞMA (cost approach for valuing fine art) - İncəsənət əsəri alınarkən, onun orijinalını əvəz edə bilən başqa incəsənət əsərinin yaradılması imkanı nəzərdən keçirilməklə, dəyərlərinin müqayisəsinə əsaslanan yanaşma. Qiymətləndiricinin hesablamaları əvəzolunmanın mahiyyəti, yəni köhnə obyekti yenisi ilə əvəzetmə, təkrar bazarda satın almaqla əvəzetmə, replikasiya, yaxud dəqiq surətini yaratma nəzərə alınmaqla, incəsənət əsərinin təkrar istehsalı yaxud əvəz olunması xərclərinə əsaslanmalıdır.

Köhnə obyektin yenisi ilə əvəz edilməsi obyektin tam bənzərinin, bu mümkün olmadıqda isə, yeni incəsənət əsərinin satıldığı pərakəndə satış bazarında xassələrinə və vəziyyətinə görə həmin incəsənət əsərinin oxşarının alınmasına xərc çəkilməsini nəzərdə tutur.

Təkrar bazarda satınalma vasitəsilə əvəzetmə qiymətləndirilən obyektlə eyni vəziyyətdə olan bənzər obyektin, incəsənət əsərlərinin və əntiq əşyaların satıldığı təkrar pərakəndə satış bazarında əldə olunmasına çəkilən xərcləri ifadə edir.

Replikasiya ilkin (qiymətləndirilən) obyektin xassələr, keyfiyyət və materialların köhnəliyi baxımından orijinala maksimum dərəcədə yaxın olan, lakin müasir yaradıcılıq üsullarından istifadə edilməklə işlənmiş surətidir.

Dəqiq surət (faksimile) qiymətləndirilən incəsənət əsərinin eyni olan, xassələrinə, keyfiyyətinə və köhnəliyinə görə orijinala maksimum yaxın olan materiallardan, onun hazırlandığı dövrlərdə tətbiq olunan yaradıcılıq metodlarından istifadə olunmaqla hazırlanmış surət.

İNFLYASİYA - təklif edilən əmtəə kütləsilə müqayisədə tədavül sferasında pul kütləsinin həddən artıq çoxalması nəticəsində əmtəə və xidmətlərin qiymətlərinin yüksəlməsilə əlaqədar olaraq milli valyutanın məzənnəsinin aşağı düşməsidir.

İNFORMASİYANIN AÇILMASI (disclosure) - Şirkət tərəfindən öz fəaliyyəti haqqında məlumatların açıqlanması. Mütləq qaydada açıqlanmalı olan məlumatların siyahısı qanunla müəyyənləşdirilir və investisiya qərarlarının qəbul edilməsi üçün zəruri olan informasiyanı əhatə edir.

İNFRASTRUKTUR AKTİVLƏRİ (infrastructure assets) -Adətən aşağıdakı xassələrdən birinə yaxud hamısına malik olan aktivlər:

a) sistemin yaxud şəbəkənin bir hissəsidir;

b) xüsusiyyətlərinə görə ixtisaslaşmışdır və alternativ istifadə variantları yoxdur;

c) yerinin dəyişdirilməsi mümkün deyil;

satışına müəyyən məhdudiyyətlər qoyula bilər.

İNGİLİS DİLİNDƏ OLAN BƏZİ ANLAYIŞLARIN  İZAHI:

1. valuation – “qiymətləndirmə” anlayişının başqa açıqlamalarının qarışdırılmaması üçün valuation (o cümlədən apprasial) anlayışı həmçinin “dəyərin qiymətləndirilməsi” kimi tərcümə olunur. Peşəkar leksikada əsası latın dilindən hərfi tərcümə olunmuş “valvasiya” anlayışı də işlədilir. Məhz əmlakın dəyərinin müəyyən edilməsini nəzərdə tutan “valvasiya” anlayişı həm də hesablama prosesini və onun nəticəsində əldə olunan kəmiyyəti ifadə edir. Eyni mənşəli başqa bir peşə anlayışı olan (fransız variantında, lakin ingilis dilli ölkələrdə tətbiq edilən) “valorizasiya” (valorization) başqa məna kəsb etməklə, “qiymətlərin müəyyən səviyyəsinin dövlət tədbirləri (yüksək qiymətlə tədarüklər, kreditlər və s.) vasitəsilə müəyyənləşdirilməsi və saxlanılmasını” ifadə edir.


2. appraisal -  bəzi hallarda “valuation and appraisal” söz birləşməsindən istifadə olunması bu iki anlayişının mənasının eyni olmadığını göstərir: birincisi əmlakın dəyərinin, xüsusilə də, bazar dəyərinin qiymətləndirilməsini (ingilis dilinin ənənələrinə uyğun olaraq), ikincisi isə müxtəlif tapşırıqlarda tətbiq olunan bir sıra “qiymətləndirmə mülahizələrini” ifadə edir. Mülahizələrin subyektivliyi bu anlayışla ifadə olunaraq, onu sərvətlər anlayışına yaxınlaşdırır və “qiymətləndirmə ekspertizası” yaxud “ekspert qiymətləndirilməsi” kimi ifadələrin işlədilməsi zamanı təzahür olunur (bu hallarda ingilis dilində üç anlayışdan biri işlədilir: evaluation, assessment yaxud estimation).


3. evaluation – Avropa dillərində geniş yayılmış bu anlayış azərbaycan dilində “qiymətləndirmə” kimi ifadə oluna bilər. Əsas fərq bundadır ki, həmin “qiymətləndirmə” anlayışı təkcə “dəyərin qiymətləndirilməsini” deyil, ümumiyyətlə qiymətləndirməni (məsələn, layihənin “project evaluation”) ifadə edir. Metodoloji baxımdan bu anlayış vasitəsilə əmlakın dəyərinin qiymətləndirilməsinə aid olmayan, məsələn, “xərclər-faydalar”, “xərclər-səmərəlilik” yanaşmalarına şamil oluna bilər.


4. assessment – kəmiyyətin (məbləğin) müəyyənləşdirilməsi. Çox vaxt assess “vergiyə cəlb etmə” mənasını verir və ilk növbədə vergiqoyma sahəsinə aid edilir. Lakin, vergi (assessor) dəyəri “assessed value” ilə yanaşı dünyada ümumi qəbul olunmuş,  əmlakın dəyərinin peşəkar və müstəqil ekspert-qiymətləndirici tərəfindən hesablanmasını tələb edən advalor vergi (ad valorem tax) də tətbiq edilir. “Assessor qiymətləndirilməsi” anlayışından dəyərin ölçülməsinin yeni sahələrində: ətraf mühitin vəziyyətinin qiymətləndirilməsində (environmental assessment); ətraf mühitə təsirin qiymətləndirilməsində (environmental impact assessment); texnoloji qiymətləndirmədə (technological assessment); ipoteka kreditləşməsinin dəyərinin assessor qiymətləndirilməsi (assessment of mortgage value) və s. istifadəyə başlanmışdır. 

5. estimation – bu anlayiş əmlakın bazar dəyərinin (yaxud başqa növünün) peşəkar qiymətləndirici tərəfindən konkret tarixə hesablanması prosesini ifadə edir. Bu hesablamalar alqı-satqı sazişlərinin, sığorta müqavilələrinin hazırlanması, vergiqoyma bazasının , girov dəyərinin müəyyənləşdirilməsi, maliyyə hesabatlarının hazırlanması və başqa hallarda yerinə yetirilir.

6. measurement – istənilən fiziki və sosial-iqtisadi sistemlərdə “ölçmə” mənasını verir. Qiymətləndirmə sahəsində “valuing” sözünün sinonimi müasir “measuring value” anlayışından istifadə olunur. Mühasibat uçotunun eyniadlı prinsiplərinə müvafiq olaraq, bu anlayış mühasibat sənədlərində yalnız pulla ölçülə bilən faktların əks olunduğunu ifadə edir.

7. appreciation – aktivin dəyərinin artmasıdır. Lakin, aktivin dəyərinin artması təkcə onun dəyərinin bazar tərəfindən (kollektiv yenidən qiymətləndirmə) yaxud hər hansı şəxs tərəfindən (fərdi yenidən qiymətləndirmə) yenidən qiymətləndirilməsinin formal nəticələrini əks etdirmir.
    Appreciation anlayışının antonimi aktivin qiymətləndirici tərəfindən hesablanan dəyərsizləşməsini ifadə edən deppreciation yaxud devaluation anlayışlarıdır. Qiymətləndirmə təcrübəsində hesablanan bu kəmiyyət çox vaxt köhnəlmə adlandırılır. Borcu ödəmə mənasını deyil, fiziki aşınma və müxtəlif növ köhnəlmələr hesabına qiymətdən düşmə nəticəsində dəyərsizləşmə mənasını ifadə etdiyinə görə, mühasibat uçotunda normativ kimi müəyyənləşdirilən bu kəmiyyət (ilk növbədə vergiqoyma məqsədləri üçün) amortizasiya adlandırılır və bu, həmin anlayışın beynəlxalq təfsirinə uyğundur. Əvvəlki mühasibat sxemlərindən fərqli olaraq, yeni MESO-da biznesin (müəssisənin) fəaliyyət göstəricilərini azaldan xarici və daxili amillərin uçot məbləğinin kəmiyyətinə təsiri əks etdirilmişdir. Maliyyə hesabatlarındakı bu təzahür  impairment adlandırılır və amortizasiya (depreciation) anlayışı ilə izah olunan dəyərsizləşmə kimi deyil, zəifləmə yaxud onun məlum analoqları (pisləşmə, xarab olma) kimi tərcümə olunmalıdır.

İNVESTİSİYA (investment)   

1. Kapitalın müəyyən hissəsindən gələcəkdə münasib gəlir axını gətirməsi yaxud kapitalın dəyərini artırması ehtimal edilən aktivin əldə olunması məqsədi ilə istifadə olunması.

Kapitalın (əmlakın yaxud aktivlərin) dəyərinin artması (appreciation) iqtisadi baxımdan “dəyərsizləşmənin” (depreciation), yəni kapitalın dəyərinin müşahidə olunan azalmasının əksidir.  


2. Bu anlayışdan investisiyaya yönəldilmək məqsədi ilə alınan aktivləri göstərmək üçün də istifadə olunur.


Bax: investisiyaya yönəldilmiş əmlak.

İNVESTİSİYA AKTİVİ (investment asset) - İcarəyə verməklə, cari dövrdə yaxud gələcəkdə gəlir əldə etmək və dəyərini artırmaq və ya bunların hər ikisinə nail olmaq üçün saxlanılan torpaq və ya binalar. Bu aktivlər istehsal prosesində, malların göndərilməsi (xidmətlərin göstərilməsi) və ya inzibati məqsədlər üçün istifadə olunmaq, habelə adi biznes fəaliyyətinin həyata keçirilməsi zamanı satılmaq üçün saxlanılmır.


 Bax: əməliyyat aktivi; artıq aktiv.

İNVESTİSİYA BANKI - iqtisadiyyatın müxtəlif sahələrinin maliyyələşdirilməsi və uzunmüddətli kreditləşmə ilə məşğul olan bank müəssisəsi.

İNVESTİSİYA DƏYƏRİ [dəyərliliyi] (investment value) - Əmlakın müəyyən olunmuş investisiya məqsədləri baxımından konkret investor yaxud investorlar qrupu üçün dəyərliliyi.


Bu subyektiv anlayış konkret əmlak obyektini investisiya qoyuluşları barəsində müəyyən məqsədləri yaxud meyarları olan konkret investor, investorlar qrupu yaxud təşkilatla əlaqələndirir. Əsas aktivin investisiya dəyəri onun bazar dəyərindən yüksək və ya aşağı ola bilər. İnvestisiya dəyəri yaxud dəyərliliyi anlayışı investisiyaya yönəldilmiş əmlakının dəyəri anlayışından fərqləndirilməlidir.


“İnvestisiya dəyəri” anlayışından Şimali Amerikada, “investisiya dəyərliliyi” anlayışından isə onun sinonimi  kimi Britaniya İttifaqı ölkələrində istifadə olunur.

İNVESTİSİYA METODU (investment method) - Nəzərdən keçirilən aktivin bazar dəyərinin gələcəkdə ondan əldə edilməsi gözlənilən gəlirlərin yaxud faydaların kapitallaşdırılması yolu ilə hesablanmasına əsaslanan qiymətləndirmə proseduru. Metodun əsas ehtimalı investorun nəzərdən keçirilən aktivi əldə etmək üçün, gəlirlər axınının məbləği, müddəti və müəyyənlik dərəcəsi onunla müqayisə edilə bilən başqa aktivə görə ödəyəcəyindən artıq məbləğ ödəməyə razı olmayacağıdır.

İNVESTİSİYA PORTFELİ - investorun qiymətli kağızlar dəstinə-maliyyə aktivlərinə qoyduğu pul vəsaitidir.

İNVESTİSİYA RİSKİ - investisiya qoyuluşu nəticəsində ehtimal olunan zərəri; bu qəbildən olan risklərə portifel riskini, başqa sözlə qiymətli kağıza investisiya riskini və habelə yeniliklərlə əlaqədar riski göstərmək olar.

İNVESTİSİYA TƏHLİLİ (investment analysis) - İnkişaf etdirmə və investisiya qoyuluşları məqsədləri üçün həyata keçirilən tədqiqatlar, investisiya qoyuluşlarının nəticələrinin qiymətləndirilməsi işləri yaxud investisiyaya yönəldilmiş əmlakla bağlı transaksiyaların təhlili. İnvestisiya təhlili “həyata keçirilmə mümkünlüyünün (iqtisadi baxımdan) öyrənilməsi”, “həyata keçirilmə mümkünlüyünün bazar mövqeyindən təhlili” yaxud “maliyyə proqnozlarının tədqiqatı” kimi də adlandırıla bilər.

İNVESTİSİYAYA YÖNƏLDİLMİŞ KAPİTAL (invested capital) - Borcun və səhmdar (şəxsi) kapitalının uzun müddətli əsasda biznesə yönəldilmiş məbləği.

İNVESTİSİYAYA YÖNƏLDİLMİŞ ƏMLAK (investment property) 

1. İcarəyə verməkdən gəlir əldə etmək yaxud dəyərini artırmaq və ya bunların hər ikisinə nail olmaq məqsədilə mülkiyyətçisi yaxud maliyyə icarəsi müqaviləsi üzrə icarəçi tərəfindən saxlanılan əmlak (torpaq, bina yaxud onun bir hissəsi və ya bunların hər ikisi). İstehsal prosesində, malların göndərilməsi (xidmətlərin göstərilməsi) və ya inzibati məqsədlər üçün istifadə olunan əmlak, habelə adi biznes fəaliyyətinin həyata keçirilməsi zamanı satılan əmlak investisiyaya yönəldilmiş əmlaka aid edilmir.


2. Üçüncü tərəfə icarəyə vermək, mülkiyyətçisi tərəfindən tutulmaq ehtimalına görə, gələcəkdə inkişaf etdirilmək, icarəyə vermək yaxud yenidən satmaq yolu ilə gəlir əldə etmək məqsədi ilə saxlanılan daşınmaz əmlak.

İNVESTOR - mənfəət almaq məqsədilə investisiya layihələrinə uzun müddətli əsaslı vəsait qoyuluşunu həyata keçirən dövlət, təşkilat, fiziki və ya hüquqi şəxsdir.

İNVENTAR - müəssisə və təşkilatlarda istifadə olunan istehsal alətləri, təsərrüfat əşyaları və müxtəlif ləvazimatlardır; bunların mövcudluğunu və yararlılıq vəziyyətini yoxlamaq üçün vaxtaşırı inventarlaşdırma adlanan tədbir həyata keçirilir.

İNFRASTRUKTURA -  istehsal və qeyri-istehsal (ticarət, sosial və s.) təyinatlı firmalara onların normal fəaliyyətini təmin etmək məqsədilə xidmət göstərən müəssisə və təşkilatların məcmusudur; təcrübədə istehsal və sosial infrastrukturları fərqləndirirlər.

İNZİBATİ EKSPERTİZA [“əməl olunmalar”] – administrative [compliance] review - Qiymətləndirmənin nəticələrindən anderrayting, əmlakın alınması və ya satılması kimi qərarların qəbul edilməsi üçün istifadə olunduğu hallarda, müştərinin yaxud qiymətləndirmə xidmətlərinin istifadəçisinin qiymətləndirmə işlərinin lazımi səviyyədə aparıldığını (“dyu dilidjens”) müəyyənləşdirmək məqsədilə keçirdiyi ekspertiza. Müəyyən hallarda bu funksiyaların yerinə yetirilməsində müştəriyə kömək göstərmək məqsədilə inzibati ekspertizanı qiymətləndirici apara bilər. İnzibati ekspertiza yerinə yetirilmiş qiymətləndirmənin konkret bazarların tələblərinə və normalarına uyğunluğunu yaxud bunlardan yüksək olmasını və ən azı, qiymətləndirmənin ümumi qəbul edilmiş prinsiplərinə cavab verdiyinin təsdiqi üçün aparılır. (MP 11, 3.2)

İLLƏR ÜZRƏ DƏYƏRLİLİK (Year’s purchase[YP]) 

Bax: dövr ərzində 1 dolların cari dəyəri; gəlir multiplikatoru.

İPOTEKA KREDİTLƏŞMƏSİNİN DƏYƏRİ (mortgage lending value) -Əmlakın uzunmüddətli sabit cəhətləri, bazarın normal və lokal şəraiti, cari istifadə və münasib alternativ istifadə variantlarını nəzərə almaqla, onun gələcəkdə satılmaq imkanlarını araşdıran qiymətləndirici tərəfindən müəyyənləşdirilmiş dəyəri. İpoteka kreditləşdirməsinin dəyəri qiymətləndirilərkən, möhtəkirlik elementləri adətən nəzərə alınmır. İpoteka kreditləşməsinin dəyəri hesabatlarda aydın və şəffaf göstərilməlidir.


İpoteka kreditləşdirməsinin dəyəri anlayışı Avropa qanunvericiliyində verilmişdir. (ECC-in 98/32/EC Göstərişlərinə uyğun düzəlişlər edilmiş 89/647/ECC Göstərişi). Bu göstərişlərdə bank tənzimləməsi və əmlakın girov qoyulması ilə kredit verən kreditorların minimum ödəniş qabiliyyəti normativlərinin müəyyənləşdirilməsi məsələləri aydınlaşdırılır.


İpoteka kreditləşməsinin dəyəri risklərin təhlili metodlarından biri kimi, qeyd edilən göstərişlərə müvafiq olaraq, bankların saxladığı girov obyektlərinin risk dərəcəsinin hesablanması üçün istifadə oluna bilər. Bu metodla risk uzunmüddətli perspektivdə qiymətləndirilir və buna görə də, cari vaxtda dəyərin müəyyənləşdirilməsi üçün münasib baza kimi qəbul edilə bilməz. Bu baxımdan ipoteka kreditləşməsinin dəyəri Beynəlxalq Qiymətləndirmə Standartlarında göstərilən başqa dəyərlərdən köklü fərqlənir.  

İRS AKTİVLƏRİ VƏ QORUNAN AKTİVLƏR (heritage and conservation assets) - Mədəni, ekoloji yaxud tarixi əhəmiyyəti olan aktivlər. İrs aktivlərinə tarixi binalar və abidələr, arxeoloji qazıntıların aparıldığı ərazilər, qorunan rayonlar, qoruqlar və incəsənət əsərləri daxildir. İrs aktivlərinə çox zaman aşağıda göstərilən xüsusiyyətlər xasdır (hərçənd, bu xüsusiyyətlər yalnız irs obyektləri üçün səciyyəvi deyil):

a) mədəni, təhsil, və tarixi baxımdan onlardan əldə edilən iqtisadi faydaların yalnız bazar qiymətinə əsaslanan maliyyə kəmiyyəti (dəyəri) ilə ifadə olunma ehtimalı cüzidir; 

b) qanunvericiliklə onların satışına qadağan yaxud ciddi məhdudiyyətlər qoyula bilər; 

c) əksər hallarda əvəzolunmazdırlar və zaman keçdikcə fiziki halı pisləşsə belə, onlardan əldə edilən iqtisadi faydalar arta bilər; 

ç) onların yüz illərlə ölçülən ömür müddətinin müəyyənləşdirilməsi zamanı qarşıya böyük çətinliklər çıxa bilər.

İSTEHSAL EHTİYATLARI - dövriyyə fondlarının üç tərkib hissəsindən biri olub istehsalın fasiləsizliyini və ahəngdarlığını təmin etmək məqsədi ilə yaradılır; onun cari, hazırlıq, sığorta, mövsümi və nəqliyyat ehtiyatları kimi növləri vardır.

İSTEHSALDAXİLİ EHTİYATLAR - müəssisə və firmalarda istehsalın həcminin artırılması, maya dəyərinin azaldılması, əmək məhsuldarlığının yüksəldilməsi, məhsulun keyfiyyətinin yaxşılaşdırılması üzrə gerçəkləşdirilməsi mümkün olan texniki-təşkilati imkanlardır; elmi-texniki tərəqqinin fasiləsizliyi səbəbindən tükənməzdir.

İSTEHSAL-XİDMƏT POTENSİALI (service potential) - Müəssisənin öz vəzifələrinə, məsələn, pul vəsaitləri axınlarını yaratmaq, benefisiarlarına müəyyən həcmdə və miqdarda nemətlər təklif etmək və s. uyğun olaraq,  mal və xidmətlər istehsal etmək qabiliyyəti. Dövlət (ictimai) bölməsində istehsal-xidmət potensialı anlayışı xüsusi bölmədə tətbiq olunan adekvat mənfəətlilik meyarını əvəz edir.

İSTEHSAL PROSESİ - əsas, köməkçi və xidmətedici və habelə təbii əməliyyatların məcmusu olub, onların qarşılıqlı əlaqə və təsiri vasitəsilə xammal və ya materialın hazır məhsula çevrilməsi texnologiyasıdır.

İSTEHSAL TSİKLİ - xammal və ya materialın istehsal prosesinin ilk əməliyyatına daxil olduğu andan hazır məhsulun istehsalının tamamlanmasına qədər davam edən təqvim vaxt intervalıdır.

İSTEHSAL GÜCÜ - elm və texnikanın ən yeni naliyyətlərinin tətbiqi, istehsalın və əməyin təşkilinin təkmilləşdirilməsi əsasında, əsas fondlardan tam istifadə etməklə müəssisənin il (rüb, ay) ərzində optimal nomenklatura və çeşiddə maksimum məhsul buraxmaq imkanıdır.

İSTEHSAL VƏ SATIŞ XƏRCLƏRİ - məhsulun istehsalı və satışına əmək və maddi resurslar – xammal, material, yanacaq, enerji, əsas fondlardan və əmək haqqı məsrəflərinin məcmusudur.

İSTEHSAL İNFRASTRUKTURU - bilavasitə maddi istehsala xidmət sferaları – nəqliyyat, rabitə, anbar təsərrüfatı, maddi-texniki təchizat, və s.- istehsal infrastrukturu hesab olunurlar.

İSTEHSALDAN KƏNAR XƏRCLƏR - istehsal olunmuş məhsulların satışı ilə əlaqədar xərclər; onu istehsal maya dəyərinə əlavə etməklə məhsulun tam maya dəyəri göstəricisi müəyyən olunur.

İSTIFADƏ ZAMANI DƏYƏR (value in use) 

1. Konkret tərzdə istifadə olunduğuna görə, bazarla əlaqəsi olmayan konkret əmlakın konkret istehlakçı üçün dəyəri. Dəyərin bu tipi əmlakdan ən yaxşı istifadə olunması yaxud onun satışından əldə edilə biləcək pulun məbləğindən asılı olmayaraq, onun  təşkilata verdiyi faydaya əsaslanır.


2. Aktivdən istifadənin davam etdirilməsi və faydalı xidmət müddətinin sonunda satılması nəticəsində meydana çıxması ehtimal edilən gələcək pul axınlarının cari (qiymətləndirmə tarixində)  dəyəri (diskontlaşdırılmış). 


3. Aktivdən yaxud gəlir gətirən bölmədən əldə olunması gözlənilən gələcək pul axınlarının cari (qiymətləndirmə tarixində) dəyəri (diskontlaşdırılmış).


Qeyd etməliyik ki, maliyyə hesabatlarının tərtibi üçün istifadə olunan bu təfsirlər aktivin səmərəli xidmət müddətinin sonundakı dəyərini nəzərdə tutur. Bu məqam onu qiymətləndirmə təcrübəsində adətən tətbiq olunan təfsirdən fərqləndirir.

İSTİRAHƏT SAHƏSİNİN AKTİVLƏRİ (recreational asset) - Dövlət (ictimai) mülkiyyətində olmaqla:

a) dövlətin birbaşa idarəçiliyində olan, milli maraqlar, bələdiyyə yaxud yerli hakimiyyət orqanlarının maqları baxımından idarə olunan;

b) əhalinin geniş kütləsinin istirahəti üçün istifadə olunması nəzərdə tutulan əmlakdır.

Bunlara misal kimi parkları, oyun meydançalarını, yaşıllıq zolaqlarını, xiyabanları, üzgüçülük hovuzlarını, tennis kortlarını, ippodromları, habelə istirahət, əyləncə, idman meydanlarında yerləşən digər əmlak obyektlərini göstərmək olar.


İŞTİRAKLI İCARƏ HAQQI (participation rent)


Bax: dövriyyədən icarə haqqı

 
İTKİNİN DƏYƏRİ (deprival value) 

1. Bazar nöqteyi-nəzərindən: mülkiyyətçinin saxladığı əmlak obyektinin əvəzedici aktivini bazarda əldə etmək üçün çəkəcəyi xərclər; əvəzetmənin xalis cari xərcləri də adlandırılır.  


2. Qeyri-bazar nöqteyi-nəzərindən: aktivin iki kəmiyyətdən - mülkiyyətçinin aktivdən əldə etdiyi faydaların dəyərindən (utility value) yaxud aktivin satılmasından əldə edəcəyi dəyərdən (disposal value)  – daha böyük olanına bərabər dəyəri. 


İkinci halda itkinin dəyəri aktivin fəaliyyət göstərən müəssisənin bir hissəsi kimi “istifadədə olarkən dəyər” qeyri-bazar anlayışı əsasında müəyyənləşdirilən qiymətləndirmə bazasına nümunədir və çox vaxt “itkinin optimal dəyəri” adlandırılır. 

Bax: fəaliyyət göstərən müəssisənin dəyəri.
K
KABİNET [stolüstü] EKSPERTİZA (desk review) - Qiymətləndirmənin müstəqil surətdə təsdiq olunması tələb olunmayan hesabat məlumatlarına əsasən keçirilən ekspertizası. Adətən, nəzarət-yoxlama siyahısından istifadə edilməklə yerinə yetirilir. Rəyçilər hesablamaların dəqiqliyini, məlumatların əsaslılığını, tətbiq olunmuş metodologiyanın münasibliyini və müştərinin göstərişlərinin yerinə yetirilməsini, tənzimləmə tələblərinə və peşə standartlarına əməl olunmasını yoxlayırlar.


 Bax: çöl ekspertizası

KALİBRLƏŞDİRMƏ (calibration) - Modelə təsir göstərən konkret parametrləri müəyyənləşdirmək üçün əmlak obyektləri toplusunun və bazar məlumatlarının təhlili prosesi.

KALKULYASİYA - konkret olaraq məhsul növü və ya  qrupunun, həmçinin iş və xidmətlərin maya dəyərinin xərc maddələri üzrə iqtisadi-riyazi hesablanmasıdır.

KAPİTAL - mənfəət əldə etmək məqsədi ilə istehsal amillərinin alınmasına investor tərəfindən xərclənən pul vəsaitidir; kapital istehsalda istifadə olunan avadanlıq, dəzgah, qurğu, nəqliyyat və digər əsas fondların məcmusudur.

KAPİTAL QOYLUŞUNUN ÖZÜNÜ ÖDƏMƏ MÜDDƏTİ - müəssisələrdə istehsal gücünün yaradılmasına və ya genişləndirilməsinə uzun müddətli investisiyanın, bu istehsal gücləri ilə istehsal olunan məhsulların satışından alınan mənfəət hesabına qaytarıldığı zaman kəsiyidir.

KAPİTALTUTUMU - əsas kapitalın müəyyən dövrdə istehsal olunmuş məhusula, ümumdaxili məhsula, milli gəlirə nisbətini səciyyələndirən göstəricidir.

KAPİTAL ÜZRƏ MƏSRƏFLƏR, KAPİTALIN TƏTBİQİ [cəlb olunması] məsrəfləri (cost of capital) - Şirkətin yeni investisiyalar cəlb etmək məqsədi ilə çəkdiyi xərclər. İnvestisiyaların risk səviyyəsinin orta olduğu şəraitdə səhmlərinin məzənnəsini sabit saxlamaq üçün investorlara təmin edilməli olan gəlirlərin həcmi kimi müəyyənləşdirilir. Kəmiyyətcə investisiyalardan qəbul edilə bilən minimum fayda və kapitaldan istifadənin alternativ xərcləri göstəriciləri ilə üst-üstə düşür. 

KAPİTALIN STRUKTURU (capital structure) - İnestisiyaya yönəldilmiş kapitalın tərkibi.

KAPITALLAŞDIRILMIŞ DƏYƏR (capitalized value) - Aktivin dəyərinin gətirdiyi gəlirlər və analoji aktivlər üzrə faiz dərəcələri əsasında qiymətləndirilməsi. Aktivin bazar dəyərinə uyğun olmaya bilər.

KAPİTALLAŞDIRILMIŞ XƏRCLƏR (capitalized costs) - Cari təsərrüfat fəaliyyəti ilə bağlı obyektlərdən fərqli olaraq, gələcəkdə iqtisadi faydalar təmin edəcək obyektlərdə təcəssüm olunmuş xərclər. Daşınmaz əmlak, avadanlıq, habelə qeyri-maddi aktivlər (patentlər, müəlliflik hüquqları və s.) bu cür obyektlərə nümunədir.       

KAPİTALLAŞDIRMA (capitalization) 

1. Müəyyən dövr ərzində faktiki daxil olan yaxud daxil olması gözlənilən xalis gəlirin və ya xalis daxilolmalar silsiləsinin konkret tarixdə kapitalın ekvivalent dəyərinə çevrilməsi.


2. Biznes qiymətləndirilərkən bu anlayış biznes təşkilatının kapitalının strukturunu, həmçinin xərclərin müəyyən müddət ərzində məsrəflər kimi deyil, əsaslı aktiv kimi qəbul olunmasını da ifadə edə bilər.


3. Əmlakın dəyərinin faktiki xalis gəlirlər yaxud gözlənilən faiz gəlirləri yaxud faydalar əsasında hesablanması metodu. Bəzi ölkələrdə kapitallaşdırma gəlir axınlarının yeganə çevirmə amilindən istifadə etməklə, kapitalın dəyərinə çevrilməsinə şamil edilir.

KAPİTALLAŞDIRMA AMİLİ (capitalization factor) - Gəlirin dəyərə çevrilməsi üçün istifadə olunan hər hansı vuruq yaxud bölən. 

Bax: kapitallaşdırma dərəcəsi, gəlir multiplikatoru, qiymətləndirmə əmsalı.
KAPİTALLAŞDIRILMIŞ XƏRCLƏR (capitalized costs) - Cari təsərrüfat fəaliyyəti ilə bağlı olan obyektlərdən fərqli olaraq, gələcəkdə iqtisadi faydalar təmin edəcək obyektlərdə təcəssüm olunmuş xərclər. Daşınmaz əmlak, avadanlıq, habelə qeyri-maddi aktivlər (patentlər, müəlliflik hüquqları və s.) bu cür obyektlərə nümunədir.       

KAPITALLAŞDIRMA DƏRƏCƏSİ [bütün risklər nəzərə alınmaqla gəlirlilik] (capitalization rate [all risks yield]) - Gəlirin dəyərə çevrilməsi üçün istifadə olunan, adətən faizlə ifadə edilən hər hansı bölən.


Müəyyən tarixə investisiyanın kapital dəyərini müəyyənləşdirmək üçün ondan əldə olunan illik xalis gəlirin kapitallaşdırılması üçün istifadə edilən faiz dərəcəsi yaxud gəlirlilik.


“Kapitallaşdırmanın məcmu dərəcəsi” (overall capitalization rate) anlayışından Şimali Amerikada, “bütün risklər nəzərə alınmaqla gəlirlilik” anlayışından isə Britaniya İttifaqı ölkələrində istifadə olunur.     


Həmçinin bax: kapitallaşdırmanın terminal dərəcəsi

KAPİTALLAŞDIRMANIN GİRİŞ DƏRƏCƏSİ [ilkin gəlirlilik] (goingin capitalization rate) [initial yield] - Sövdələşmənin həyata keçirildiyi yaxud qiymətləndirmənin aparıldığı vaxt satış qiymətinə və ya qiymətləndirilən dəyərə nisbətən faizlə ifadə olunan ilkin xalis gəlir. “Kapitallaşdırılmanın giriş dərəcəsi” anlayışından Şimali Amerikada, “ilkin gəlirlilik” anlayışından isə, Britaniya İttifaqı ölkələrində istifadə olunur.

KAPİTALLAŞDIRMANIN TERMİNAL DƏRƏCƏSİ [reversiyanın gəlirliyi] – (terminal capitalisation rate [reversion yield]) - Gəlirin əmlaka sahiblik dövrünün sonunda ehtimal edilən dəyərinə yaxud əmlakın yenidən satılarkən dəyərinə çevrilməsi üçün istifadə olunan əmsal. Şimali Amerikada kapitallaşdırmanın terminal dərəcəsi həmçinin kapitallaşdırmanın qalıq dərəcəsi yaxud kapitallaşdırmanın çıxış dərəcəsi adlandırılır. Britaniya İttifaqı ölkələrində bu anlayış “reversiya dərəcəsi” də adlaındırılır.   

KƏNAR QIYMƏTLƏNDİRİCİ (external valuer) - Müştərisi ilə, habelə onun yaxud qiymətləndirmə barədə tapşırıq verən şəxsin adından çıxış edən agentlərlə ümumi maraqları, əhəmiyyətli münasibətləri olmayan qiymətləndirici və onun şərikləri.


Bax: müstəqil qiymətləndirici, daxili qiymətləndirici.

KƏND TƏSƏRRÜFATI FƏALİYYƏTİ (agricultural activity) - Təşkilat tərəfindən bioloji aktivlərin satışı,  yaxud onların kənd təsərrüfatı məhsuluna və ya əlavə bioloji aktivlərə çevirmək məqsədi ilə bioloji transformasiysı sahəsində fəaliyyətin həyata keçirilməsi. 
KƏŞFİYYATI APARILAN YATAQ YAXUD RAYON (exploration property or area) - Mineral xammal və neft-qaz yataqlarının aşkar olunması üçün fəal kəşfiyyat əməliyyatlarının aparıldığı, lakin iqtisadı baxımdan səmərəliliyi nümayiş etdirilməmiş mineral və neft-qaz yataqlar daşınmaz əmlak obyektlərində olan maraq. 

KİRAYƏÇİNİN MARAĞI (tenant’s interest)

Bax: icarə marağı.

KOLLEKSİYA OLUNAN ƏŞYALAR (collectibles) - Əntiqliyi, yeniliyi yaxud nadirliyi səbəbindən yaratdığı marağa görə toplanılan əşyaların təsvir olunması üçün geniş mənalı anlayış. Bəzi ölkələrdə bu anlayış zərif sənət əsərlərinin, antik dövrlərin əşyalarının, qiymətli daşların və zərgərlik məmulatlarının, musiqi alətlərinin, numizmatika və filateliya kolleksiyalarına, nadir kitablara və arxiv materiallarına şamil oluna bilər. Bəzi ölkələrdə isə göstərilən anlayışdan adətən hər hansı başqa kateqoriyaya daxil edilməyən çoxsaylı obyektlərə münasibətdə istifadə edilir.

KOMMUNAL TƏSƏRRÜFAT MÜƏSSİSƏSİ (publik utility plant) 

a) geniş kütlənin istehlakı üçün  mühüm xidmətlər yaxud mallar istehsal edən; 

b) adətən, inhisarçı yaxud kvaziinhisarçı malgöndərən olmaqla, müəyyən formada dövlət tərəfindən nəzarət olunan əmlak obyekti.  

.

KONSALTİNQ - istehsalçı, satıcı, alıcı və vasitəçilərin maliyyə, xarici iqtisadi əlaqələr, firmaların yaradılması və qeydiyyatı, əmtəə və xidmət bazarının tədqiqi və proqnozlaşdırılması və habelə innovasiya fəaliyyətinə dair məsləhətvermə fəaliyyətidir.

KONVERSİYA -  müəssisəni prinsip etibarilə, tamamilə başqa bir məhsulun istehsalına yönəltmək, istiqamətləndirməkdir.

KONTRAKT - iki tərəf arasında müəyyən şərtlər əsasında müəyyən müddətə, birinin digəri qarşısında öhdəliklərini – məsələn, məhsul istehsal etmək, xidmətlər göstərmək və s. üzrə təsdiq edən sənəddir, müqavilədir.

KOOPERATİVLƏŞMƏ - müəyyən bir məhsulun birgə istehsalı ilə məşğul olan müəssisələr arasındakı uzun müddətli birbaşa təsərrüfat əlaqəsidir.

KÖHNƏLMƏ (obsolescence) - Köhnəlmə, texnologiyaların dəyişməsi, insanların davranışının və zövqlərinin dəyişməsi yaxud ətraf mühitdə baş verən dəyişikliklər nəticəsində əmlakın faydalılığının azalması səbəbindən dəyərinin itirilməsi. Bir çox hallarda köhnəlmə məmulatın  konstruksiyasının və funksional imkanlarının cari texniki şərtlərə cavab verməməsinə görə dəbdən düşməsi, həmçinin, aktivdən kənarda meydana çıxan, istifadəçilərin tələbatının dəyişməsinin təsiri kimi amillərin kimi elementlər əsasında təsnifləşdirilir

KREDİT – qaytarılmaq və əvəzini müəyyən faizlə ödəmək şərti ilə pul və ya əmtəə formasında kreditorlar tərəfindən verilən borcdur; bunların konkret təyinatlı və dövlət, kommersiya, veksel, ipoteka, kommunal, kənd təsərrüfatı və beynəlxalq və s. kimi növləri vardır.
KREDİTOR - ssudanı fiziki və ya hüquqi şəxslərə təqdim edən və debitordan öhdəliklərinin yerinə yetirilməsini tələb etmək hüququna malik fiziki və ya hüquqi şəxsdir.

KREDİTQABİLİYYƏTLİLİK - borc alan fiziki və ya hüquqi şəxslərdə kreditin alınması və qaytarılması imkanlarının olmasıdır; fiziki və ya hüquqi şəxsin kreditqabiliyyətliliyini onların iqtisadi vəziyyəti müəyyən edir.

KREDİTOR BORCLARI - müəssisələr, firmalar və təşkilatlar tərəfindən cəlb olunan və müəyyən edilmiş müddətdə kreditorlara qaytarılmalı olan pul vəsaitidir.

KREDİT SİSTEMİ - hesablaşma münasibətlərini nizamlayan, kreditləş dirmənin forma və metodlarının tətbiqinə nəzarət işini həyata keçərən maliyyə- kredit institutlarının məcmusudur.

KÜTLƏVİ QİYMƏTLƏNDİRMƏ (mass appraisal) - Statistik tədqiqatların və nəticələrin təhlilinə əsaslanan qiymətləndirmə metodlarını mütəmadi qaydada eyni şəkildə tətbiq etmək yolu ilə çoxlu sayda əmlak obyektlərinin müəyyən tarixə qiymətləndirilməsi (appraising) təcrübəsi.

KÜTLƏVİ QİYMƏTLƏNDİRMƏ PROSESİ (mass appraisal process) -Vergiqoyma qiymətləndirmələrinin və (və ya) indekslərinin əldə olunması üçün kütləvi qiymətləndirmə tapşırıqlarında göstərilən prosedurlar. MP 13-ün 1.4. maddəsində bu prosesin səkkiz addımı göstərilir:

1. qiymətləndiriləcək əmlak obyektlərinin eyniləşdirilməsi;

2. əmlak sahiblərinin və könüllü alıcıların davamlı davranışları meyarına əsasən bazarın     sahələrinin müəyyənləşdirilməsi;

3. bazarın konkret bölgəsində dəyərin yaranmasına təsir göstərən tələb və təklifin  xüsusiyyətlərinin eyniləşdirilməsi;

4. bazarın müəyyən bölgəsində dəyərə təsir göstərən xüsusiyyətlər arasındakı qarşılıqlı münasibətləri əks etdirən struktura malik modelin işlənib hazırlanması;

5. başqa parametrlər sırasında əmlakın fərdi xassələrinin dəyərə təsir göstərmə dərəcəsini    müəyyənləşdirmək üçün modelin strukturuna daxil olan hissələrin ölçülməsi;

6. modeldən əldə olunan nəticələrin qiymətləndirilən əmlak obyektlərinin xüsusiyyətlərinə    tətbiq olunması;

7. kütləvi qiymətləndirmənin qəbul olunmuş prosesinin, yəni, modelin, fəaliyyətin  nəticələrini əks edən cari göstəricilərin, habelə başqa dəyişkənlərin və (və ya) prosesin davam etdiyi müddətdə seçilmiş ayrı-ayrı (diskret) mərhələlər üzrə hesablamaların yoxlanılması; 

8. kütləvi qiymətləndirmənin nəticələrinə baxılması və razılaşdırılması.   

KVALİMETRİYA - keyfiyyətin kəmiyyətcə qiymətləndirilməsi haqqında elmdir.

KVOTA - müəyyən müddət ərzində konkret məhsulun (əmtəənin) idxal və ixracına tətbiq edilən dəyər və natural ifadədə yol verilə bilən məhdudiyyətlərdir.

Q

QALIQ DƏYƏRİ (residual value) - Aktivin səmərəli xidmət müddətinin sonundakı yaşı və vəziyyəti ehtimal olunaraq, hazırkı vaxtda satılması ilə bağlı gözlənilən xərclər çıxıldıqdan sonra təşkilatın əldə edə biləcəyi hesablanmış məbləğ.


Aktivin səmərəli xidmət müddətinin sonunda gözlənilən satış xərcləri çıxıldıqdan sonra onun satılmasından təşkilatın əldə edə biləcəyi xalis kəmiyyət. Müəyyənləşdirilmiş vaxtın sonunda aktivin qalıq dəyəri bu mənada utilləşdirmə dəyərinin eynidir.   

QALIQ MÜDDƏTİ METODU (age-life method) - Aktivin səmərəli yaşının onun faydalı xidmətinin iqtisadi müddətinə olan nisbətinin yeni əmlak obyektinin alınması (yaradılması) xərclərinə tətbiq edilməsi yolu ilə hesablanmış amortizasiyanın müəyyənləşdirilməsi.

QANEEDİCİ DƏRƏCƏDƏ İDARƏÇİ YAXUD ORTA İXTİSASLI MENECMENT (reasonably efficient operator, or average competent management) - Qiymətləndirilən əmlak vasitəsilə həyata keçirilən biznesi kifayət dərəcədə səmərəli idarə edən ixtisaslı müdirin əldə edə biləcəyi ticarət dövriyyəsinin və gələcək mənfəətliliyin potensial alıcı və deməli, qiymətləndirici tərəfindən müəyyənləşdirildiyinə istinad edən bazar konsepsiyası. Bu konsepsiya ticarətin faktiki həcminə deyil, mövcud sahibkar üçün səciyyəvi olan ticarət potensialına əsaslandığına görə hesablamalarda hər hansı fərdi qudvil nəzərə alınmır.
QAPALI TİPLİ SƏHMDAR CƏMİYYƏTİ - səhmlərin sayına məhdudiyyət qoyulan, səhmlərinin satılması zamanı öz səhmdarlarına üstünlük verilən, Nizamnamə fondu 10 milyon manatdan az olmayan müəssisədir. Səhmdarlar özlərinin verdikləri pay həcmində müəssisə öhdəliklərinə görə məsuliyyət daşıyırlar.

QEYRİ-MADDİ AKTİVLƏR - fiziki əsasları (ölçüləri) olmasa da, insan əməyinin məhsulu və deməli dəyərin daşıyıcıları olduqlarından, onlar da fiziki əsası olan əsas fondlar kimi öz dəyərlərini tədricən itirirlər. Patentlər, əmtəə nişanları, ticarət markaları, lisenziyalar, bəzi hüquqi aktlar (torpaq və təbii resurslar, ixtiraçılıq və müəlliflik və s.), “nou-hau” - bütün bunlar qeyri-maddi aktivlərdir. 

QEYRI-MADDI DAŞINAR ƏMLAK (incorporeal personal property) -Daşınar əmlakın duyulmayan əmlakdan ibarət olan hissəsi Bu anlayış ingilis-amerika hüquq sistemində yaranmışdır.


Həmçinin bax: daşınar əmlak.

QİSMƏN YAXUD FRAQMENTAR MARAQ (partial or fractional interest) - Mülkiyyətdə maraqların hüquqi bölgüsü vasitəsilə daşınmaz əmlak üzərində yaradılan hüquqlar. Məsələn, daşınmaz əmlak bir neçə mülkiyyətçiyə mənsub ola bilər. Daşınmaz əmlak korporasiyalara (səhmdarlara), ortaqlıqlara məxsus ola bilər, həmçinin şəriklərin əmlakının ayrı-ayrı hissələri üzərində hüquqlarının olması yaxud olmaması şərti ilə birgə bölünməz mülkiyyətdə ola bilər.

QIYMƏT (price) - Malların yaxud xidmətlərin mübadiləsinə aid olan anlayış. Qiymət mala yaxud xidmətə görə, təklif olunan yaxud ödənilən pulun məbləğini əks etdirir. Mübadilə aparıldıqdan sonra açıq elan olunmuş yaxud gizli saxlanılan qiymət tarixi fakta çevrilir. Ödənilmiş qiymət tələb və təklif əyrilərinin kəsişmə nöqtəsinə müvafiqdir.

QİYMƏTLƏNDİRİCİ (valuer, appraiser) - Qiymətləndirmə aparmaq üçün lazımi ixtisasa, bacarığa və təcrübəyə malik olan şəxs. Bəzi ölkələrdə qiymətləndirici qismində çıxış etmək üçün lisenziya alınması tələb edilir.


Bax: əmlakın peşəkar qiymətləndiricisi

QİYMƏTLƏNDİRMƏ (valuation) - Dəyər barədə rəyin müəyyənləşdirilməsi (estimation) prosesi.

QİYMƏTLƏNDİRMƏ ƏMSALI (valuation ratio) - Qiymət yaxud dəyərin  maliyyə, əməliyyat yaxud fiziki göstəricilərə nisbəti.


Bax: kapitallaşdırma amili; gəlir multiplikatoru
QİYMƏTLƏNDİRMƏ HAQQINDA HESABAT (valuation report) - Qiymətləndirmə üzrə təlimatların, qiymətləndirmə bazasının və qiymətləndirmənin məqsədinin, habelə dəyər haqqında rəyin yaranmasına əsas vermiş təhlilin nəticələrinin əks olunduğu sənəd. Qiymətləndirmə haqqında hesabata qiymətləndirmə aparılarkən istifadə olunmuş təhlil proseslərinin izahı və əhəmiyyətli məlumatlar daxil edilə bilər.


Qiymətləndirmə haqqında hesabatlar şifahi və yazılı formada ola bilər. Hesabatların tipi, məzmunu və həcmi ehtimal edilən istifadədən, tənzimləmə tələblərindən, məhkəmələrin qərarlarından, əmlakın tipindən, tapşırığın xarakterindən və mürəkkəbliyindən asılı olaraq fərqlənir.


“Qiymətləndirmə sertifikatı” və “qiymətləndirmə haqqında hesabat” anlayışlarından bəzən eyni mənada istifadə olunur. Bəzi ölkələrdə (Böyük Britaniya) “qiymətləndirmə sertifikatı” anlayışı qiymətləndiricinin əmlakın müəyyənləşdirdiyi dəyərini təsdiq etdiyi sənədi ifadə edir. Qiymətləndirmə sertifikatı adətən qısa məktub şəklindədir, hərçənd təfsilatlı hesabat formasında da tərtib oluna da bilər. Burada qiymətləndirmənin aparıldığı tarix; tapşırığın təyinatı; sertifikatın tarixi; qiymətləndirilmənin əsaslandığı ehtimallar; qiymətləndiricinin adı, ünvanı və ixtisas göstəriciləri göstərilir. Başqa ölkələrdə (ABŞ) “qiymətləndirmənin sertifikatlaşdırılması” anlayışı təqdim olunmuş faktların düzgünlüyü, təhlilin yalnız göstərilmiş ehtimallar ilə məhdudlaşması,  qonorarının hesabatın hər hansı bir cəhətindən asılı olmaması, qiymətləndirmənin etik və peşə normalarına uyğun surətdə aparılması barədə qiymətləndiricinin bəyanatı kimi təfsir olunur.        


Bax: qiymətləndirmə haqqında hesabatın minimum məzmunu.  

QİYMƏTLƏNDİRMƏ HAQQINDA HESABATIN MİNİMUM MƏZMUNU (minimum contens of a valuation report) - Qiymətləndirmə haqqında bütün hesabatlarda qiymətləndirmənin nəticələri aydın və dəqiq  göstərilməli, çaşqınlıq yaratmayan tərzdə ifadə edilməlidir. Qiymətləndirmə haqqında bütün hesabatlara on tərkib hissə daxil edilməlidir:

1. qiymətləndiricinin adı və qiymətləndirmənin tarixi; 

2. müştərinin adı; 

3. qiymətləndirmə üzrə göstərişlər, dəyərin hesablandığı tarix, qiymətləndirmənin məqsədləri və nəticələrindən ehtimal olunan istifadə; 

4. qiymətləndirmə bazası, o cümlədən dəyərin tipi və müəyyənləşdirilməsi üsulu;   

5. qiymətləndirilən  əmlak marağının (maraqlarının) yaxud əmlak hüququnun (hüquqlarının) həqiqiliyi, onlar üzərində mülkiyyət hüququnun müddəti və əmlakın yerləşdiyi ərazi; 

6. tədqiqatın tarixi və hüdudları; 

7. dəyər haqqında qərarın qəbul edilməsi üçün görülən işlərin hüdudları və həcmi; 

8. fərziyyələr və məhdudlaşdırıcı şərtlər, habelə xüsusi, qeyri-adi yaxud  fövqəladə ehtimallar; 

9. qiymətləndirmənin standartlara müvafiq olaraq yerinə yetirildiyi, tələb edilən məlumatların açıqlandığı barədə bəyanat; 

10. qiymətləndiricinin peşəkarlıq səviyyəsi və imzası. Qiymətləndirmə haqqında hesabatın məzmununa qarşı irəli sürülən tələblər BQS 3,5.1.-də (“Davranış kodeksi”, 7.1.) ifadə olunmuşdur.


Qiymətləndirmə haqqında hesabatlarda nəzərdən keçirilmiş məlumatlar və göstəricilər, bazarın təhlilinin aparılması, qiymətləndirməyə yanaşmalar və istifadə edilmiş prosedurlar təsvir oluna, habelə təhlilin nəticələrini möhkəmləndirən fərziyyələr, rəylər və xülasələr verilə bilər.               

QİYMƏTLƏNDİRMƏ METODU (valuation method) - Qiymətləndirməyə yanaşmalar çərçivəsində dəyərin hesablanmasının konkret üsulu.

QİYMƏTLƏNDİRMƏ PROSEDURU (valuation procedure) -  Qiymətləndiricinin ardıcıl yerinə yetirdiyi hərəkətlər, istifadə etdiyi üsullar və texnikalar.

QİYMƏTLƏNDİRMƏ STANDARTLARI (valuation standarts) - Başqa göstərişlər olmadıqda, Beynəlxalq Qiymətləndirmə Standartları nəzərdə tutulur.

QİYMƏTLƏNDİRMƏ TAPŞIRIĞI (valuation assignment) 

Bax: qiymətləndirmə üzrə tapşırığın müəyyənləşdirilməsi.
QİYMƏTLƏNDİRMƏ TARİXİ (valuation date) - Qiymətləndiricinin dəyər haqqında rəyinin şamil edildiyi tarix. “Səmərəli tarix” və ya “həqiqi tarix” də adlandırılır.

QİYMƏTLƏNDİRMƏ ÜÇÜN TƏLİMAT (valuation brief)
Bax: qiymətləndirmə üzrə tapşırığının müəyyənləşdirilməsi.

QİYMƏTLƏNDİRMƏ ÜZRƏ TAPŞIRIĞIN MÜƏYYƏNLƏŞDİRİLMƏSİ (definition [specification] of the valuation assignment) - Qiymətləndirmə prosesinin birinci addımı olmaqla, qiymətləndirmənin məzmununun, məqsədinin, tətbiq sahəsinin müəyyənləşdirildiyi və onun yerinə yetirilməsi ilə bağlı hər hansı ikimənalılığın qarşısının alındığı mərhələ. Bu anlayış bəzi ölkələrdə istifadə olunan qiymətləndirmənin keçirilməsinə dair müxtəsər təlimat anlayışının eynidir. Qiymətləndirici hesabatında təqdim etdiyi təhlillərin, məlumatların və nəticələrin qiymətləndirmə üzrə tapşırıqda ifadə olunan tələblərə uyğun olmasına təminat verir. Tapşırığın müəyyənləşdirilməsi 7 hissədən ibarətdir:

1. qiymətləndirilən daşınmaz, daşınar əmlakın (əsas vəsaitlərin, əşyaların və qurğuların), biznesin və əmlakın əsas kateqoriyaları ilə yanaşı qiymətləndirilmə üzrə tapşırığa daxil edilmiş digər əmlak qruplarının eyniləşdirilməsi;

2. qiymətləndirilən əmlak hüquqlarının (şəxsi müəssisə, ortaqlıq yaxud qismən maraqlar) eyniləşdirilməsi;

3. qiymətləndirmənin nəticələrindən ehtimal edilən istifadə və bununla əlaqədar məhdudiyyətlər; subpodratçıların, agentlərin və onların gördüyü işin əhəmiyyətinin müəyyənləşdirilməsi;

4. müəyyənləşdirilən dəyərin bazasının yaxud tipinin müəyyənləşdirilməsi;

5. dəyərin hesablandığı tarix və hesabatın təqdim olunmasının ehtimal olunan tarixi; 

6. qiymətləndirmənin və tərtib olunan hesabatın miqyasının eyniləşdirilməsi;

7. qiymətləndirmənin istinad etdiyi potensial və məhdudlaşdırıcı şərtlərin eyniləşdirilməsi.    

QİYMƏTLƏNDİRMƏNİN EKSPERTİZASI (valuation review) - Qiymətləndirmə ilə əlaqədar olan, bir sıra tiplərə və məqsədlərə bölünən tapşırıq. Qiymətləndirmənin ekspertizasına xas olan əsas xüsusiyyət ondan ibarətdir ki, bir qiymətləndirici başqa qiymətləndiricinin yerinə yetirdiyi işin nəticələrinə dair özünün qərəzsiz rəyini bildirir. Qiymətləndirmənin ekspertizası nəzərdən keçirilən dəyər haqqında qiymətləndiricinin rəyi ilə razılaşma yaxud razılaşmama ilə nəticələnə bilər. Qiymətləndirmənin ekspertizası dəyər haqqında təqdim olunmuş rəyin dəqiqliyinin, habelə onu hazırlayan qiymətləndiricinin işinin, biliklərinin, təcrübəsinin və müstəqilliyinin yoxlanılmasını təmin edir.

Bəzi ölkələrdə qiymətləndirmənin ekspertizası ilkin qiymətləndirmə aparmış qiymətləndirmə firmasının qiymətləndiricisi tərəfindən yenidən qiymətləndirmə aparılması tələbinin qoyulması ilə nəticələnə bilər. 

Əksər ölkələrin qiymətləndirmə təşkilatları ekspertizanın müxtəlif tiplərini fərqləndirirlər: məsələn, qiymətləndirmənin peşə standartlarına (istifadə olunan qiymətləndirmə bazaları nəzərdən keçirilir) uyğunluğunu təsdiq etmək məqsədi ilə keçirilən inzibati ekspertiza (qaydalara əməl olunma),  texniki ekspertiza, stolüstü (kabinet) ekspertiza, çöl ekspertizası; dəyər barədə rəyin müdafiə yaxud təkzib olunması üçün bazar məlumatlarının toplanmasını nəzərdə tutan ekspertiza; nəzərdən keçirilən qiymətləndirmənin konkret məlumatlarını seçilmiş müqayisəli məlumatlarla tutuşdurulmasına əsaslanan ekspertiza.   

QİYMƏTLƏNDİRMƏNİN PRİNSİPLƏRİ (valuation principles) -  Qiymətləndirmədə tətbiq olunan iqtisadi prinsiplər qrupu. Bunlara: gələcəyi görmə prinsipi; əvəzolunma prinsipi, dəyişiklik prinsipi; tarazlıq prinsipi; rəqabət prinsipi; faydalı iş əmsalının artması və azalması prinsipi; zənginləşdirmə prinsipi; izafi məhsuldarlıq prinsipi; uyğunluq prinsipi; təklif və tələb prinsipi, ən səmərəli istifadə prinsipi daxildir.

QİYMƏTLƏNDİRMƏNİN ÜMUMİ QƏBUL OLUNMUŞ PRİNSİPLƏRİ (Generally Accepted Valuation Principles [GVAP]) - Peşəkar qiymətləndirmə fəaliyyəti sahəsində ən yaxşı təcrübə.

QİYMƏTLƏNDİRMƏYƏ YANAŞMALAR (valuation approach) - Qiymətləndirmənin bir yaxud bir neçə konkret metodundan istifadə etməklə, dəyərin hesablanması üsulu. Əmlakın xüsusiyyətlərindən və təyinatından asılı olaraq qiymətləndirməyə üç mövqedən yanaşmaq olar. Bunlar satışların müqayisəsinə əsaslanan, gəlirin kapitallaşdırılmasına əsaslanan və xərclər mövqeyindən yanaşmalardır. Onların tətbiq edilməsi qiymətləndiriciyə bazar dəyərini yaxud bazar dəyərindən fərqlənən dəyər növlərini müəyyənləşdirmək imkanı verir.


Bax: aktivlər əsasında yanaşma, müqayisə olunan satışlar metodu, xərclər metodu, gəlir (gəlirin kapitallaşdırılması) əsasında yanaşma, baza mövqeyindən yanaşma, əvəzolunma prinsipi.   

QİYMƏTLİ KAĞIZ - hər hansı əmlaka, pul məbləğinə mülkiyyətçilik hüququnu təsdiq edən sənəddir.

“QONUR SAHƏ” (brown field) - Adətən şəhər hüdudlarında yerləşən, hazırda ilkin təyinatı üzrə istifadə olunmayan sahələr. 

Britaniya Birliyi ölkələrində  atılmış yaxud hələlik qismən istifadə olunan, çirklənmiş yaxud çirklənməmiş yerlər “qonur sahə” adlandırılır. Şimali Amerikada bu anlayış atılmış yaxud çirklənmə səbəbindən gələcəkdə abadlaşdırılması çətin olan sənaye və ya ticarət zonalarını ifadə edir.

QOVUŞMANIN DƏYƏRİ [qrupun dəyəri] (marriage value [assemblage value]) - Əmlakda iki və daha çox marağın birləşməsi nəticəsində dəyərin artması. Xüsusi dəyərin konkret nümunəsidir (məsələn, bir-biri ilə həmsərhəd olan iki torpaq sahəsinin vahid əmlak obyekti tərkibində dəyəri onların hər birinin ayrıca götürülmüş dəyərlərinin cəmindən yüksək ola bilər.)

“Qovuşmanın dəyəri” anlayışı Britaniya İttifaqı ölkələrində, “qrupun dəyəri” və “sahənin ümumi ölçüsünün dəyəri” anlayışından isə Şimali Amerikada istifadə olunur.

QOVUŞMANIN DƏYƏRİ YAXUD BİRLƏŞMIŞ MARAQLARIN DƏYƏRİ (marriage value or merged interests  value) - Əmlakda iki və daha çox marağın birləşməsi nəticəsində meydana çıxan, həmin maraqların ayrı-ayrılıqda nəzərdən keçirilən dəyərinin cəmindən artıq olan əlavə dəyər. 

“Qovuşmanın dəyəri” və “birləşmiş maraqların dəyəri” anlayışlarından Britaniya İttifaqı ölkələrində istifadə olunur.

QRUPUN DƏYƏRİ (assemblage value)  

Bax: qovuşmanın dəyəri.  

QUDVİLL (goodwill)

1. Müəyyən biznesin müvəffəqiyyətlə həyata keçirildiyi yaxud malların satıldığı və xidmətlərin göstərildiyi ərazilərdə (otaqlarda) münasib gəlir əldə etmək perspektivinin olmasına ümid bəsləyən müştərilərin icarəyə götürmək üçün məhz həmin sahələrə müraciət edəcəkləri ehtimalına əsaslanan, qeyri-maddi, lakin satıla bilən aktiv. 

2.Qudvill iki tərkib hissədən ibarət ola bilər: əmlak üçün səciyyəvi yaxud daxilən ona xas olan və həmin əmlak satılarkən onun yeni sahibinə ötürülən qudvill və əmlakın sahibi yaxud meneceri ilə əlaqələndirilən fərdi qudvill (əmlak satıldıqda, qudvillin bu ünsürü itəcəkdir). 

3. Fərdi qaydada eyniləşdirilməsi və ayrı-ayrılıqda təsdiqlənməsi mümkün olmayan gələcək iqtisadi faydalar.

Bax: fərdi qudvill və ötürülən qudvill 

QURĞULAR (plant) - Daimi olmayan, ixtisaslaşdırılmış binaları, maşınları və avadanlığı əhatə edə bilən aktivlərin məcmusu. 

QURĞULAR [maşınlar] VƏ AVADANLIQ (plant and equipment) - Təşkilatın fəaliyyətində daimi əsasda istifadə olunması nəzərdə tutulan aktivlər, o cümlədən, ixtisaslaşdırılmış müvəqqəti binalar, maşınlar (ayrı-ayrı maşınlar yaxud maşınlar toplusu, ticarət ləvazimatı və lizholdun yaxşılaşdırmaları) və müvafiq tərzdə eyniləşdirilmiş, başqa kateqoriyalardan olan aktivlər.


Aşağıdakı xüsusiyyətləri olan maddi aktivlər:

a) təşkilat tərəfindən istehsalda istifadə olunmaq, malların göndərilməsi  və xidmətlərin göstərilməsi, başqalarına icarəyə verilməsi yaxud inzibati məqsədlər üçün saxlanılır;

b) gözlənildiyi kimi, müəyyən dövr ərzində istifadə olunmalıdırlar.  

Bax: daşınmaz əmlak
QURĞULAR VƏ LƏVAZİMAT (fixtures and fitting) - Əmlak obyektində qurulmuş və onunla birlikdə qiymətləndirilən yaxşılaşdırmaların məcmusu.


Bax: ticarət ləvazimatı və icarəçinin ləvazimatı.     
L

LİKVİDLİK -  bir və ya bir neçə fiziki və ya hüquqi şəxs qrupunun öz maliyyə öhdəliklərini ödəmək qabiliyyətini əks etdirən iqtisadi göstəricidir.

LİKVİDLİYİN AŞAĞI OLMASINA GÖRƏ GÜZƏŞT (marketability discount) - Likvidliyin kifayət dərəcədə olmadığını ifadə etmək üçün səhmlər zərfinin dəyərindən çıxılan məbləğ yaxud faiz.

LİMİT - təbii və istehsal resurslarından istifadənin, alqı-satqının, kreditin və digər əməliyyatların həcminin, idxal-ixracın, əmək haqqı ödənişinin, valyuta mübadiləsinin kəmiyyətcə məhdudlaşdırılması və ya maksimum yol verilə bilən həddidir. 
LİSENZİYA - dövlət idarə orqanları tərəfindən idxal-ixrac əməliyyatlarının aparılmasına icazə verilməsi haqqında xüsusi sənəddir; texniki sənədlərdən və ya patentli ixtiralardan istifadə etmək üçün patent sahibinə verilmiş hüquqdur.

LİZHOLDUN MARAĞI (leaseholds interest) 

Bax: icarə marağı

LİZHOLDUN YAXŞILAŞDIRMALARI YAXUD KİRAYƏÇININ YAXŞILAŞDIRMALARI (leasehold improvements or tenant’s improvements) - Kirayəçinin tələbatlarını ödəmək üçün öz hesabına apardığı yaxşılaşdırmalar yaxud torpağa və binalara etdiyi əlavələr; icarə müddəti başa çatdıqdan sonra adətən kirayəçi tərəfindən aradan qaldırılmalıdır; onların aradan qaldırılması daşınmaz əmlaka ciddi zərər vurmur.   


Bax: daşınar əmlak; ticarət ləvazimatı yaxud kirayəçinin ləvazimatı.
LİZİNQ - maşın, dəzgah, avadanlıq, nəqliyyat vasitələrinin və s., icarəçi tərəfindən gələcəkdə satın alınması imkanını da nəzərdə tutmaqla 5-8 il müddətinə icarəyə verilməsidir.

LOM DƏYƏRİ (scrap value) 

Bax: skrap dəyəri, qalıq dəyəri.
M

MADDİ DAŞINAR ƏMLAK (corporeal personal property) - Daşınar əmlakın duyulan və yerdəyişməsi zamanı mühüm xassələrini itirməyən (məsələn, mallar, pullar və s.) yaxud müstəqil  hərəkət edə bilən (məsələn, heyvanlar) hissəsi.

MAJORİTAR NƏZARƏT (majority control) Majoritar payın təmin etdiyi nəzarət dərəcəsi.

MAJORİTAR PAY (majority interest) - Biznesdə səsvermə hüququ verən səhmlərin 50%-dən çoxunu təmin edən iştirak payı.

MALDARLIQ-OTLAQ TƏSƏRRÜFATLARI (livestock ranches/stasions) - İnək, qoyun, donuz, keçi, at və sair heyvanların böyüdülməsi və kökəldilməsi üçün istifadə olunan kənd təsərrüfatı əmlakı obyektləri. Bu əmlak obyektlərindən istifadə olunmasının çoxsaylı formaların vardır. Əmlak obyektinin istismarı çərçivəsində heyvanları kökəltmək, çoxaltmaq, habelə satmaq olar. Cavan heyvanlar əmlak obyektindən kənarda alınıb, sonradan həmin obyektdə böyüdülə bilərlər. Heyvanlar son istifadə yaxud mal-qaranın sayının artırılması üçün böyüdülə bilər. Heyvanlar üçün yemlər həm obyektdə istehsal edilə, həm kənardan gətirilə, yaxud bu mənbələrin  hər ikisindən tədarük oluna bilər. Mal-qaranın yetişdirilməsi və kökəldiləsi üçün istifadə olunan əmlak obyektləri struktur yaxşılaşdırmalarına (otlaq meydançaları, mal-qara üçün pəyələr, anbarlar, çəpərlər və s.) və mal-qaraya xeyli məbləğdə kapital qoyuluşları tələb edir. Bu əmlaka amortizasiya hesablanması yaxud hesablanmaması yerli qanunlardan asılıdır.

MALİYYƏ AKTİVLƏRİ (financial assets) - Aşağıdakılardan ibarət olan aktivlər:

a) pul vəsaitləri;

b) başqa təşkilatın pay aləti;

c)  müqavilələrlə müəyyənləşdirilən hüquqlar:

(ı) başqa təşkilatdan pul vəsaitlərinin yaxud digər maliyyə aktivinin alınması, yaxud

(ıı) potensial əlverişli şərtlər daxilində başqa təşkilatla maliyyə aktivlərinin mübadiləsi;

      
ç)  təşkilatın şəxsi pay alətlərinin verilməsi ilə nəticələnən yaxud nəticələnə bilən, aşağıdakı müqavilələr:


(ı)  təşkilatın göstərilən pay alətlərini dəyişdirərkən, ona müəyyən sayda öz  pay alətlərini əldə etmək imkanı verilməsini nəzərdə tutan, törəmə olmayan müqavilələr; 

(ıı) təsbit olunmuş məbləğdə pul vəsaitlərinin yaxud başqa maliyyə aktivlərinin təşkilatın təsbit olunmuş miqdarda pay alətlərinə dəyişdirilməsi yolu ilə yerinə yetirilən  törəmə müqavilələr. Bu təfsirin məqsədləri üçün təşkilatın şəxsi pay alətlərinə gələcəkdə şəxsi pay alətlərinin alınmasını yaxud verilməsini nəzərdə tutan müqavilələr nəzərə alınmır.

MALİYYƏ ALƏTİ (financial instrument) - Bir təşkilat üçün maliyyə aktivlərinin yaranması, digər təşkilat üçün isə maliyyə öhdəliklərinin yaxud pay alətinin meydana çıxması ilə nəticələnən müqavilə.

MALİYYƏ HESABATLARI (financial statements) 

(ı) mühasibat uçotunda balans hesabatını, habelə gəlirlər və xərclər (mənfəət və zərərlər) haqqında hesabatları əhatə edir. Bu hesabatlar fiziki yaxud hüquqi şəxsin maliyyə vəziyyətini əks etdirir.

(ıı) maliyyə hesabatlarının tam dəstinə aşağıdakılar daxildir:

a) balans hesabatı;

b) mənfəət və zərərlər haqqında hesabat;

c) aşağıdakı məlumatları əks edən hesabat:

1) səhmdar (şəxsi) kapitalda baş vermiş bütün dəyişiklikləri;

2) səhmdar (şəxsi) kapitalda baş verən dəyişikliklərin (şəxsi) kapitalın sahibləri ilə aparılan əməliyyatlar nəticəsində baş verən dəyişikliklərdən fərqləri;

   
ç) pul vəsaitlərinin hərəkəti barədə hesabatlar;

      
d) uçot siyasətinin  əsas məqamlarını açıqlayan şərhlər və digər izahedici qeydlər.

(ııı) məlumluğu tələb olunmayan üçüncü şəxslərin geniş dairəsinin ümumi informasiyaya tələbatlarının təmin olunması məqsədi ilə müəyyən edilmiş formada və məzmunda nəşr olunan maliyyə sənədləri. Maliyyə hesabatları standartlarının normativləri çərçivəsində və qanunvericiliyə uyğun olaraq işlənib hazırlanan maliyyə hesabatları ilə bağlı olaraq, müəyyən ictimai məsuliyyət dərəcəsi mövcuddur. Maliyyə hesabatlarından müəssisənin maliyyə vəziyyəti və fəaliyyətinin nəticələri barədə məlumatlar mənbəyi kimi istifadə olunur.

MALİYYƏ İCARƏSİ (finance lease) - Aktivin mülkiyyətində olması ilə bağlı bütün risklərin və mükafatların icarəçiyə keçməsini nəzərdə tutan icarə. Mülkiyyətin titulu son nəticədə icarəçiyə  həm verilə və həm də verilməyə bilər. 


Bax: əməliyyat icarəsi
MALİYYƏ İNTİZAMI - müəssisə, firma, təşkilat və fiziki şəxslər üçün gözlənilməsi və riayət olunması vacib (məcburi) sayılan maliyyə fəaliyyətinin aparılması qaydalarıdır.

MALİYYƏ MARAQLARI (financial interests) - Əmlakdan maliyyələşmənin təminatı kimi istifadə olunduğu hallarda ipoteka girovlarının  yaxud tənbeh tədbirinin əmlaka yönəldilməsi nəticəsində yaranan maraqlar. Mülkiyyətçinin bu cür əmlakda pay marağı ayrıca maliyyə marağı hesab olunur.


Əmlakda maliyyə maraqları biznesdə yaxud daşınmaz əmlak üzərində mülkiyyət maraqlarının (məsələn, ortaqlıqlar, birliklər, sindikatlar, korporasiyalar, birgə icarə, müştərək müəssisələr) hüquqi bölgüsündən, habelə, müəyyənləşdirilmiş müddət ərəzində razılaşdırılmış qiymətlə əmlakın opsion müqaviləsinə əsasən almaq yaxud satmaq hüququnun verilməsi yaxud daşınmaz əmlaka aid olan aktivlərin “pul”ları ilə təmin olunmuş investisiya alətlərinin yaradılması nəticəsində meydana çıxır.     

MALİYYƏ MODELLƏŞDİRİLMƏSİ (financial modeling) - Maliyyə faydalılığı göstəricisinin hesablanması üçün  biznesdən yaxud əmlakdan mütəmadi daxil olan gəlirlərin yaxud onların yaratdığı pul axınlarının strukturunun proqnozlaşdırılması. Gəlir yaxud pul axınları həm əvvəlki illərdə gəlirlər, xərclər və kapitalın həcmi arasında nisbətləri, həm də bu dəyişkən göstəricilərin gələcək nisbətləri haqqında ehtimalları nəzər alan maliyyə modelindən istifadə olunmaqla, proqnozlaşdırılır (layihələşdirilir). Maliyyə modelləşdirilməsi əmlakdan istifadədən gözlənilən nəticələrin, diskontlaşdırılmış pul axın modellərinin etibarlılığının  yoxlanılması aləti kimi, yaxud investorlar tərəfindən daşınmaz əmlakın və ya biznesin alınması, satılması, saxlanılması barədə qərarlar qəbul edilərkən hərəkətlərinin ardıcıllığının təqlid edilməsi metodu kimi də istifadə oluna bilər.

 
Bax: diskontlaşdırılmış pul axınının təhlili
MALİYYƏ ÖHDƏLİKLƏRİ (financial liability) - Aşağıdakıları nəzərdə tutan öhdəliklər:

a) (ı) pul vəsaitlərini yaxud digər maliyyə aktivlərini başqa təşkilata göndərilməsini yaxud 

(ıı) maliyyə aktivlərini yaxud maliyyə öhdəliklərini təşkilat üçün potensial əlverişli olmayan şərtlərlə başqa təşkilatla dəyişdirilməsi barədə müqavilə; 

     
b) təşkilatın şəxsi pay alətlərinin verilməsi ilə nəticələnən yaxud nəticələnə bilən, aşağıdakı müqavilələr: 


     (ı)  təşkilatın göstərilən pay alətlərini dəyişdirərkən, ona müəyyən sayda öz  pay alətlərini əldə etmək imkanı verilməsini nəzərdə tutan, törəmə olmayan müqavilələr; 

    (ıı) təsbit olunmuş məbləğdə pul vəsaitlərinin yaxud başqa maliyyə aktivinin təşkilatın təsbit olunmuş miqdarda pay alətlərinə dəyişdirilməsi yolu ilə yerinə yetirilən törəmə müqavilələr. Bu təfsirin məqsədləri üçün təşkilatın şəxsi pay alətlərinə gələcəkdə şəxsi pay alətlərinin alınmasını yaxud verilməsini nəzərdə tutan müqavilələr nəzərə alınmır.

MALLAR (sərvətlər) VƏ ŞƏXSİ ƏMLAK (goods and chattels personal) - Bəzi ölkələrdə geniş kütlə tərəfindən daşınar əmlak kimi qəbul olunan, eyniləşdirilə və daşına bilən, duyulan obyektlərin ifadəsi üçün istifadə olunan anlayış.  

Bax: daşınar əmlak.
MARKETİNQ - müəssisənin, məhsulun işlənməsi (layihələndirilməsi), mənimsənilməsi, istehsalı va satışı üzrə fəaliyyətinin idarə olunmasına yönəldilmiş tədbirlər kompleksidir; bazarın konyukturasının tədqiqi və təklifə aktiv təsir etməklə istehsal olunmuş məhsulun satış miqyasını genişləndirməyə yönəldilən qarşlılıqlı asılılıqda və vəhdətdə olan tədbirlərin məcmusudur.  

MAŞINLAR (machinery) - Mexaniki enerjidən istifadə edən, hər birinin müəyyən funksiyası olan, birlikdə müxtəlif işləri yerinə yetirən hissələrdən ibarət aparatdır. Qiymətləndirmə məqsədləri üçün bu anlayış ayrı-ayrı maşınları yaxud onların dəstini ifadə edir.

MAYA DƏYƏRİ - məhsul istehsalına sərf olunmuş maddi və əmək məsrəflərinin pulla ifadəsi, məhsulun dəyərinin bir hissəsidir.

MEBEL, QURĞULAR VƏ AVADANLIQ (furniture, fixtures, and equipment) - Şimali Amerikada maddi daşınar əmlakın, habelə ticarət avadanlıqlarını və lizholdun yaxşılaşdırılmalarını ifadə etmək üçün istifadə edilən anlayış.

Bax: daşınar əmlak
MENECER - əmtəələrin istehsalı və onların istehlakçıya çatdırılması proseslərinin təşkil edilməsi sahəsində peşəkar biliyə və bacarığa malik idarəedici – mütəxəssisdir.

MENECMENT - istehsalın iqtisadi səmərəliliyinin yüksəldilməsi məqsədilə elm və təcrübənin nailiyyətlərindən istifadə etməklə müəssisənin təsərrüfat fəaliyyətinin təkmilləşdirilməsi üzrə vasitə, üsul, forma, metod və prinsiplərinin məcmusudur.

MEŞƏ TƏSƏRRÜFATI, MEŞƏLİ SAHƏLƏR (forestry, timberland) - Bəhər verməyən ağacların uzun müddət (10 ildən 20 ilədək və daha çox) böyümədən sonra kökündən çıxarılmaq üçün yetişdirilməsi prosesində istifadə edilən kənd təsərrüfatı təyinatlı əmlak. Bu cür obyektlər məhsul verdiyinə görə kənd təsərrüfatı təyinatlı əmlak obyektləri hesab olunmalıdır, hərçənd bu məhsulun yetişdirilməsi uzun müddət tələb edilir.

Bax: çoxillik əkmələr

MEYDANA ÇIXAN BAZAR (emerging market) - Daha yüksək inkişaf səviyyəsinə yaxud bazar münasibətlərinə keçid mərhələsində olan ölkələrin milli iqtisadiyyatında meydana çıxan, ölçüləri və təşkilat strukturunun mürəkkəbliyi artmaqda olan bazar. Fəaliyyət tarixi qısa və (və ya) kapitallaşma səviyyəsi aşağı olan maliyyə bazarı meydana çıxan bazar hesab edilə bilər. Meydana çıxan bazarların ümumi xüsusiyyətləri milli iqtisadiyyatda əhəmiyyətli struktur dəyişikliklərinin baş verməsi; siyasi, hüquqi və təsisat normalarının sürətli inkişafı; planlı yaxud  inzibati-amirlik iqtisadiyyatından bazar iqtisadiyyatına keçiddir. Bunların nəticəsində meydana çıxan bazarlar get-gedə qloballaşır.

MƏCBURİ ÖZGƏNİNKİLƏŞDİRMƏ I (compulsory acquisition / purchase) - Qanunla nəzərdə tutulmuş prosedurlara və təcrübəyə müvafiq olaraq, qanunla müəyyənləşdirilmiş kompensasiya ödədikdən sonra dövlətin xüsusi mülkiyyəti ictimai ehtiyaclar üçün müsadirə etməsi. Compulsory acquisition / purchse anlayışından Britaniya İttifaqı ölkələrində, condemnation və damages isə anlayışlarından Şimali Amerikada istifadə olunur.

MƏCBURİ ÖZGƏNİNKİLƏŞDİRMƏ II (condemnation) - Dövlət tərəfindən əmlakın məcburi qaydada özgəninkiləşdirmək hüququnun həyata keçirilməsi prosesi. Əmlakın bir hissəsi məcburi qaydada özgəninkiləşdirildikdə (qismən müsadirə), qalan hissənin dəyərinin itməsi “zərər” kimi məlumdur. Məcburi özgəninkiləşdirmə II və “zərər” anlayışlarından Şimali Amerikada istifadə olunur.

MƏCBURİ SATIŞIN [ləğvetmənin] DƏYƏRİ (forced sale [liquidation] value) 

 Bazar dəyərini müəyyənləşdirmək məqsədi ilə marketinq keçirilməsi üçün müddətin məhdud olduğu şəraitdə əmlakın satışından əldə olunması gözlənilən mümkün məbləğ. Bəzi ölkələrdə marağı olmayan satıcı və alıcı arasında alqı-satqı əməliyyatının, yaxud satıcının əlverişsiz vəziyyətdə olduğunu bilən alıcının həyata keçirdiyi əməliyyatın dəyəri məcburi satış zamanı dəyər  kimi başa düşülür.     

MƏHDUD MƏSULİYYƏTLİ MÜƏSSİSƏ - bir və ya bir neçə fiziki və (və ya) hüquqi şəxslər tərəfindən təsis olunan, Nizamnamə fondu təsis müqaviləsi ilə paylara bölünən təsərrüfat subyektidir; müəssisənin öhdəliklərinə görə onun təsisçiləri yalnız Nizamnamə fonduna qoyduqları paylar həddində məsuliyyət daşıyır, müəssisədən çıxan təsisçi öz payını geri almaq hüququndan istifadə edə bilir.

MƏHDUDLAŞDIRICI ŞƏRTLƏR (limiting conditions) - Müştərilər, qiymətləndirici tərəfindən yaxud yerli qanunvericiliklə qiymətləndirmə üzərinə qoyulan məhdudiyyətlər.

 MƏHSULUN RENTABELLİYİ - istehsalın iqtisadi səmərəlilik göstəricilərindən olub, məhsul satışından əldə olunan mənfəətin məhsulun maya dəyərinə nisbəti kimi hesablanır.  

MƏNFƏƏT -  müəssisənin sahibkarlıq fəaliyyətinin səmərəliliyini xarakterizə edən yekun maliyyə göstəricisidir və ümumən məhsulun qiyməti və maya dəyəri arasındakı fərq  kimi hesablanır; müəssisənin mənfəəti məhsulun satışından əldə edilən gəlirlə satılmış məhsulun maya dəyəri arasındakı fərqdir; mənfəətin balans, ümumi, hesabat (vergiyə cəlb edilən) və xalis kimi növlərini fərqləndirirlər.

MƏNZİL (residential real estate) - Əsasən yaşayış məqsədləri üçün istifadə olunan daşınmaz əmlak obyektləri.
MƏSRƏFLƏR (outgoings)

Bax: əməliyyat xərcləri (məsrəfləri)

MİNERAL [faydalı qazıntı] (mineral) - Yer qabığının üstündə yaxud altında tapıla bilən, insanlar üçün faydalı olan yaxud insanlar tərəfindən dəyərləndirilən təbii mənşəli material. MP 14-ün məqsədləri üçün minerallar metal minerallarına, sənaye minerallarına, aqreqatlara, qiymətli daşlara və yanacaq minerallarına bölünür. Lakin, neft minerallara aid edilmir. 


Bax: neft/qaz
MİNERAL RESURS (mineral resourse) - CRİRSCO-nun müəyyənləşdirdiyinə görə, “Forması və miqdarı sənaye üsulu hasilat perspektivləri baxımından əsaslandırılmış iqtisadi maraq doğuran materialların (yataqların) yer qabığının üstündə yaxud altında olması və ya toplanması. Mineral resursun ərazidə yerləşməsi, miqdarı, dərəcələrə bölünməsi (məsələn, neftin qatılığı), geoloji xüsusiyyətləri və kifayətliliyi məlum olmalı, yaxud spesifik geoloji məlumatlar və biliklər əsasında hesablanmalıdır. Geoloji mövcudluğunun yəqinliyi baxımından mineral resurslar (yəqinlik dərəcəsinin artımı sırası ilə) ehtimal edilən, nominal və ölçülmüş kateqoriyalarına bölünürlər. Yataqların sənaye üsulu ilə çıxarılması üçün əsaslandırılmış perspektivləri olmayan hissələri mineral resurslara daxil edilməməlidir. ”

 
BMT-nin (UNFC) çərçivə təsnifatı UNFC kodlaşdırma sistemini tətbiq etməklə, mineral resursun və onun bölmələrinin analoji təfsirini verir. Bu MP-nin məqsədləri üçün G4 UNFC kateqoriyasına (“Kəşfiyyat çəkilişi”) aid edilən minerallaşma mineral resurslardan istisna olunur. Dövlət maliyyə hesabatı yaxud mövcud qanunvericiliyə uyğun olaraq, icbari hesabatlar üçün mineral resursların UNFC təfsirindən və ya başqa təfsirlərdən istifadə edən təşkilatlar qiymətləndirmə məqsədləri üçün mineral resursları CRİRSCO-nun  ehtimal edilən, nominal və ölçülmüş kateqoriyaları ilə uyğunlaşdırmalıdırlar. 

MİNORİTAR GÜZƏŞT (minority discount) - Nəzarətin olmadığına görə, minoritar paya tətbiq edilən güzəşt.

MİNORİTAR PAY (minority interest) - “Azlığın payı”. Biznesdə səs hüququ verən səhmlərin 50 faizindən azını təmin edən iştirak.

Baş müəssisənin birbaşa yaxud başqa törəmə müəssisələr vasitəsilə dolayısı ilə nəzarətində olmayan törəmə müəssisənin fəaliyyətinin maliyyə nəticələrinin və xalis aktivlərinin onların təsisçilərinə aid edilən hissəsi. 
Bax: əməliyyat xərcləri (məsrəfləri)

MÜASİR EKVİVALENT AKTİV (modern equivalent asset) - İstehsal gücü mövcud qurğuya ekvivalent olan analoji qurğunun müasir materiallardan, texnikadan və konstruksiyalardan istifadə etməklə inşa olunması. Müasir ekvivalent aktivin inşasına çəkilən xərclərin hesablanması üçün baza kimi əvəzolunma xərcləri götürülür.


Müasir ekvivalent aktiv anlayışından Britaniya İttifaqı ölkələrində istifadə olunur. 

MÜBADİLƏ ZAMANI DƏYƏR (value in exchange) 

1. Mülkiyyətlə aktivin dəyişdirildiyi mücərrəd bazar tərəfindən qəbul edilən dəyər. MKCO tərəfindən maliyyə hesabatları üçün münasib hesab olunan bazar dəyəri mübadilə zamanı dəyər prinsipinə əsaslanır.

2. Başqa aktivə yaxud aktivlərə dəyişdirilən əmlakın pul ilə ifadə olunmuş dəyəri. Bu halda dəyişdirilən hər bir əmlakın müqayisəli dəyərini qiymətləndirmək üçün meyar puldur.
MÜƏSSİSƏ - iqtisadiyyatın ilkin həlqəsi olub, müəyyən mülkiyyətə və kollektiv əməyə əsaslanan, ictimai tələbatı ödəmək və mənfəət əldə etmək məqsədilə məhsul istehsal edən, iş görən və xidmətlər göstərən, istehsal-texniki və təşkilati-iqtisadi vəhdətə malik olan müstəqil təsərrüfat subyekti, hüquqi şəxsdir.

MÜƏSSİSƏNİN MALİYYƏ VƏZİYYƏTİ - təsərrüfat subyektlərinin normal iş fəaliyyətini təmin edən dövlət, firma və fiziki şəxslərlə hesablaşmaların  aparılması üçün zəruri olan maliyyə resursları və pul vəasitlərinin mövcudluğudur.

MÜFLİSLƏŞMƏ - firma və müəssisələrin borc öhdəliklərini yerinə yetirə bilməməsinin nəticəsidir; təsərrüfat subyektinin müflisləşməsi məhkəmənin qərarı ilə müəyyən edilir.

MÜHAFİZƏ OLUNMUŞ İNVESTİSİYA ALƏTLƏRİ (securetised investment instruments) - Daşınmaz əmlaka birbaşa sahibliyə alternativ olan borc yaxud pay xarakterli investisiya alətləri. İnvestorlar korporasiyaların səhmdar (şəxsi) kapitalındakı  paylarını sata yaxud yeni pay ala bildikləri kimi, əmlakda yaxud “əmlak pulu”nda olan maraqlarını saxlaya, sata yaxud yeni maraq payları əldə edə bilərlər.     


Bu cür qiymətli kağızların bazarı həm xüsusi yaxud institusional bölməni, həm də ictimai bölməni əhatə edir. Bunlara nümunə kimi ipoteka investisiya trastlarını (REİTs) (daşınmaz əmlaka və ya pay investisiya fondlarına investisiyalar), kommersiya fəaliyyətindən və mənzil girovlarından pul axınları ilə təmin olunmuş istiqrazları (CMOs, CMBS), daşınmaz əmlakın istismarı ilə məşğul olan şirkətlərin səhmlərini (REOCs), habelə müstəqil və ya birləşmiş fondları göstərmək olar.      

MÜHASİBAT [balans] DƏYƏRİ (book value) - Aktivlərə münasibətdə: məcmu amortizasiya-dəyərsizləşmə (aşınma, köhnəlmə, yer təkinin tükənməsi) yaxud amortizasiya-ödənilmə çıxılmaqla, müəyyən aktiv üzrə biznesin mühasibat sənədlərində əks olunan kapitallaşdırılmış xərclər. Yeni МФСО-da uçot məbləği adlandırılır. Biznes təşkilatlarına münasibətdə: aktivlərin cəmi (aktivlərin və tükənmənin [yer təkinin] amortizasiyasının bütün növləri çıxılmaqla) ilə biznesin balansda göstərilən öhdəliklərinin cəmi arasındakı fərq. Xalis aktivlərin mühasibat dəyəri, xalis dəyərlilik və səhmdar (şəxsi) kapital anlayışlarının sinonimidir.

Bax: təshih olunmuş mühasibat dəyəri, uçot məbləği.

MÜHASİBAT UÇOTUNDA CARİ XƏRCLƏR HAQQINDA RAZILAŞMA (current cost convention in accounting) - Əsas vəsaitlərin biznes üçün dəyərinin keçmiş xərclər əsasında deyil, cari xərclər əsasında təqdim olunması yolu ilə şirkətin hesablarının tərtib edilməsi metodu. Bu, eyni funksiyaları yerinə yetirə bilən əvəzedici aktivin alınmasına çəkilən cari xərcləri ifadə edir. 

MÜHASİBAT UÇOTUNDA KEÇMİŞ [tarixi] XƏRCLƏR HAQQINDA RAZILAŞMA (historic [historical] cost convention in accounting)

1. Maliyyə hesabatlarının mövcud mülkiyyətçinin faktiki çəkmiş olduğu xərclər əsasında tərtib olunmasına dair ənənəvi mühasibat razılaşması. Bu mühasibat razılaşmasından istifadə olunması illik hesabatların tərtib olunduğu tarixə aktivlərin dəyərini əks etdirməyə də bilər.


2. Aktivlər uçotda ödənilmiş pul vəsaitlərinin məbləği yaxud alınarkən onlara görə ödənilmiş mükafatın ədalətli dəyəri ilə əks etdirilir. Öhdəliklər uçotda onların qəbul olunması əvəzində daxil olmuş pul vəsaitlərinin məbləği ilə yaxud bəzi hallarda (məsələn, gəlirlərdən vergi tutulduqda) biznesin normal gedişi prosesində öhdəliklərin əvəzinə ödənilməsi gözlənilən pul vəsaitlərinin məbləği və ya pul vəsaitlərinin ekvivalenti ilə əks olunur.

MÜKAFAT [icarəyə görə mükafat] (premium [lease premium])  - Cari yaxud gələcək icarəçi tərəfindən icarəyə verənə adətən icarə haqqının kompensasiya olunması yaxud  adi halda ödəniləcək icarə haqqının aşağı salınmasına görə ödənilən məbləğ.

MÜQAVİLƏ - tərəflərin könüllü razılığı ilə onlardan hər birinin öz üzərlərinə götürdükləri təsərrüfat öhdəliklərini rəsmləşdirən sənəddir; müqavilənin məhsulgöndərmə, alqı-satqı, sığorta və s. kimi növləri vardır.

MÜQAVİLƏ QİYMƏTİ - əmtəənin istehsalçısı və istehlakçısı arasında müqavilə şərtləri əsasında müəyyən olunur.

MÜQAVİLƏ ÜZRƏ [keçici] İCARƏ HAQQI (contract / passing rent) - İcarə müqaviləsində razılaşma əsasında müəyyənləşdirilən icarə haqqı. Müqavilə üzrə icarə haqqının məbləği bazar icarə haqqından əhəmiyyətli dərəcədə fərqlənə bilər (xüsusilə də, ödənişlər barədə şərtləri təsbit olunan “köhnə” icarə müqavilələrinin). 

“Müqavilə üzrə icarə haqqı” anlayışından Şimali Amerikada, “keçici icarə haqqı” anlayışından isə Britaniya İttifaqı ölkələrində istifadə olunur.

MÜQAYİSƏ ELEMENTLƏRİ (elements of comparison) - Əmlak obyektlərinin və müqavilələrin daşınmaz əmlaka görə ödənilən qiymətlərin fərqlənməsinə gətirib çıxaran konkret xüsusiyyətləri. Müqayisə elementlərinə aşağıdakılar daxildir (lakin, bunlarla məhdudlaşmır): verilən əmlak hüquqlarının növləri; maliyyələşdirilmə şərtləri; satış şərtləri; bazar şəraiti; əmlakın yerləşdiyi ərazi  onun fiziki və iqtisadi xüsusiyyətlər və s.

MÜQAYİSƏ VAHİDİ [vahidləri] (unit [s] of comparison) - Ayrı-ayrı tərkib hissələri birləşdirən, əmlak obyektləri arasındakı fərqləri əks etdirən və əmlakın qiymətləndirilməsi üçün istifadə olunan, hər üç yanaşma zamanı təhlili asanlaşdıran nisbətlər, məsələn, 1 kv.m. sahənin qiyməti, əmlakın satış qiymətinin verdiyi xalis gəlirə nisbəti (xalis gəlir multiplikatoru).
MÜQAYİSƏLİ RƏQƏMLƏR (comparable data) - Qiymətləndirmənin təhlili zamanı dəyərin müxtəlif kəmiyyətlərinin hesablanması üçün adətən istifadə olunan rəqəmlər; müqayisəli rəqəmlər xüsusiyyətləri qiymətləndirilən əmlakın xüsusiyyətlərinə bənzər olan əmlak obyektlərinə aid olunur. Bu rəqəmlər satış qiymətləri, icarə haqları, gəlirlər və xərclər, kapitallaşdırılma və diskontlaşdırılma əmsalları haqqında bazar məlumatlarından əldə olunur.   

MÜQAYİSƏLİ SATIŞLAR METODU [bazar yaxud birbaşa bazar müqayisələri metodu] (comparable sales method [market or direct market method]) - Nəzərdən keçirilən aktivlərin bazar dəyərinin satmaq yaxud icarəyə vermək məqsədi ilə hesablanması üçün baza göstəricisi kimi analoji aktivlərin satış qiymətləri və ya icarə haqları barədə məlumatlardan istifadə olunmasına əsaslanan qiymətləndirmə proseduru. Bu metodun əsas ehtimalı investorun nəzərdən keçirilən aktivi əldə etmək üçün faydalılığı onunla müqayisə oluna biləcək başqa əmlak obyektinə görə ödəyəcəyindən artıq məbləğ ödəməyə razı olmamasıdır. Bu metod satışların müqayisə olunmasına əsaslanan yanaşma da adlandırılır. 

MÜLKİYYƏT (real estate) - Torpaq sahəsi və onun təbii hissələri (məsələn, ağaclar və faydalı qazıntılar), habelə insanlar tərəfindən ona birləşdirilən bütün əşyalar (məsələn, binalar və ərazinin abadlaşdırmaları). Uzun müddətə birləşdirilmiş xətlər, məsələn, su, istilik və soyutma sistemləri, elektrik şəbəkəsi, habelə qaldırıcılar və liftlər kimi qurğular da mülkiyyətin hissələridir. Yeraltı və yerüstü birləşdirilmələr də mülkiyyətə daxildir.     


Bax: yaxşılaşdırmalar, daşınmaz əmlak

MÜLKİYYƏTÇİNİN İCARƏ MARAQLARI İLƏ MƏHDUDLAŞAN MARAQLARI [frihold] (freehold subject to lease interests) - Mülkiyyətçinin (icarəyə verənin) başqa şəxslərə icarəyə verdiyi əmlakda olan marağını ifadə edən anlayış.

MÜLKİYYƏTÇİNİN İCARƏYƏ VERDİYİ ƏMLAKDA MARAĞI (leased fee estate) - İcarəyə verilən əmlakdan istifadə və onun saxlanması hüququ kirayəçiyə yaxud icarəçiyə verildiyi hallarda,  mülkiyyətçinin və ya icarəyə verənin həmin əmlakda olan marağı; icarəyə verilmiş əmlakda mülkiyyətçinin marağı.

MÜLKİYYƏTÇİSİ TƏRƏFİNDƏN SAXLANILAN ƏMLAK (owner-occupied property) - Mülkiyyətçinin yaxud maliyyə icarəsi müqaviləsi üzrə icarəçinin malların istehsalı, xidmətlərin göstərilməsi və göndərilməsi, yaxud inzibati məqsədlərə istifadə etmək üçün saxladığı əmlak. 

MÜLKİYYƏTÇİSİ TƏRƏFİNDƏN TUTULMAMIŞ ƏMLAK (vacant possession) - Mülkiyyət sahəsində bu anlayış cari vaxtda heç kim tərəfindən tutulmayan torpaq və ya inşa edilmiş obyekt üzərində sahiblik hüququna aid olunur. (“Mülkiyyətçisi tərəfindən tutulmamış əmlak” anlayışından Britaniya İttifaqı ölkələrində istifadə olunur)  

MÜSTƏQİL QİYMƏTLƏNDİRİCİ (independent valuer) - Qiymətləndirmə haqqında tapşırıqlara adətən daxil olunan və bir çox ölkələrdə normativ və qanunvericilik aktlarına uyğun olaraq, bəzi müştərilərə münasibətdə tətbiq edilən müstəqillik tələblərinə cavab verən qiymətləndirici.


Bax: kənar qiymətləndirici.

MÜŞTƏRƏK MÜƏSSİSƏ (joint venture [JV]) - Konkret layihəni həyata keçirmək üçün iki və daha çox müəssisənin birləşərək yaratdığı təşkilat. Ortaqlıqdan mövcudluq müddətinin məhdud olması və konkret layihəyə istiqamətlənməsi ilə fərqlənir.


İki və daha çox müəssisənin ümumi nəzarət altında olan birgə iqtisadi fəaliyyət göstərmək barədə müqavilə ilə təsbit etdiyi razılaşma.

N

NEFT / QAZ (petroleum) - Qaz, maye yaxud bərk vəziyyətdə olan təbii karbohidrogen. Xam neftin /qazın məhsulları əsasən xam neft və təbii qazdır. 

NEFT / QAZ EHTİYATLARI (petroleum reserves) - Neft Mühəndisləri Cəmiyyətinin (SPE) və Beynəlxalq Neft Konqresinin (WPC) müəyyənləşdirdiyinə görə, “məlum olan yataqlardan gələcəkdə kommersiya əsasında hasil ediləcəyi ehtimal olunan neftin miqdarıdır. Neft ehtiyatları ilə bağlı bütün hesablamalar üçün qeyri-müəyyənlik səciyyəvidir. Bu qeyri-müəyyənliyin dərəcəsi hesablamalar aparılarkən mütəxəssislərin sərəncamında olan geoloji və mühəndis məlumatlarının etibarlığından və həmin məlumatların təfsirindən asılıdır. Ehtiyatların iki əsas kateqoriyalardan birinə (təsdiq olunmuş və təsdiq olunmamış ehtiyatlar) düzgün aid edilməsi də hesablamaların qeyri-müəyyənlik dərəcəsinə təsir göstərə bilər. Təsdiq olunmamış ehtiyatlar təsdiq olunmuş ehtiyatlarla müqayisədə nisbətən aşağı müəyyənliklə hasil olunur və qeyri-müəyyənlik dərəcəsi yüksəldikcə, ehtiyatlar ehtimal edilən və mümkün olan kateqoriyalarına bölünə bilər. Təsdiq olunmuş ehtiyatlar işlənilən və işlənilməyən kateqoriyalara aid oluna bilər. BMT-nın çərçivə təsnifatı (UNFC) kodlaşdırma sistemini tətbiq etməklə, neft və qaz ehtiyatlarını eyni qaydada müəyyənləşdirir.

NEFT-QAZ RESURSLARI (petroleum resourses) - MP 14 məqsədləri üçün neft-qaz resurslarına yalnız neft-qaz ehtiyatları və onların ehtimal olunan resursları (contingent resourses) daxil edilir. Mühəndis-neftçilər Cəmiyyətinin (SPE), Ümumdünya Neft Konqresinin (WPC) və Amerikanın Geoloq-neftçilərinin Assosiasiyasının birgə müəyyən etdiyi açıqlamaya əsasən, ehtimal olunan resurslar “neft və qazın müəyyən tarixə məlum olan yataqlardan çıxarılması hesablamalara görə potensial mümkün olan, lakin hazırkı vaxt işlənilməsi kommersiya baxımından münasib sayılmayan miqdarıdır. ”  BMT-nin çərçivə təsnifatında (UNFC) müvafiq kodlaşdırma sistemindən istifadə edilməklə, neft-qaz resurslarının analoji tərifi verilir. Bu MP-nin məqsədləri üçün UNFC G4 kateqoriyasına (“Potensial geoloji şərait”) aid olunan neft-qaz yataqları neft-qaz resurslarından istisna olunur.       

NEFT-QAZ SƏNAYESİ (petroleum industry) - Neftin / qazın kəşfiyyatı, xam neftin və səmt qazının çıxarılması, emalı, təmizlənməsi və satışı ilə məşğul olan təşkilatlar. MP 14 neft-qaz emalı zavodlarından sonrakı mərhələlərdə məsələn, neft-qaz emalı məhsullarının pərakəndə ticarət müəssisələrinə daşınması üçün istifadə olunan aktivlərə şamil edilmir.    

NƏZARƏT (control) - Menecmentə və biznes siyasətinə rəhbərlik etmək imkanı.

NƏZARƏTƏ GÖRƏ MÜKAFAT (control premium) - Minoritar paydan fərqli olaraq, nəzarət zərfi üçün səciyyəvi olan nəzarət etmə imkanını əks etdirən əlavə dəyər.

NƏZARƏTIN AZLIĞINA GÖRƏ GÜZƏŞT (discount for lacf of control) - Nəzarətin bəzi imkanlarının və ya tamamilə olmaması ifadə etmək məqsədilə biznesin səhmlər zərfinin dəyərinin 100%-dən səhmdarın payına mütənasib olaraq çıxılan məbləğ yaxud faiz.
NİZAMNAMƏ KAPİTALI (FONDU) - müəssisə, firma və ya cəmiyyətin nizamnaməsində qeyd olunmuş ilkin kapitalın məbləğidir; o, təsisçilərin öz səhmlərinin satışından əldə olunan pul vəsaitləri hesabına formalaşır.

 “NOU-HAU” - bu və ya digər istehsalın təşkili üçün zəruri olan, lakin patentləşdirilmiş elmi-texniki, istehsal-texnoloji, maliyyə-iqtisadi, idarəetmə və kommersiya əhəmiyyətli biliklərin, vərdiş və təcrübələrin məcmusudur.

O

OFERTA (offer) - Bir və ya bir neçə konkret şəxsə ünvanlanaraq, təklif edən şəxsin niyyətini kifayət qədər aydın əks etdirən, onun təklifi qəbul edən şəxslə müqavilə bağlamış hesab edildiyini bildirən məktub. Ofertada müqavilənin əsas şərtləri göstərilməlidir.
OLİQOPOLİYA - az sayda iri firmaların məhsul istehsalında hökmran mövqeyə malik olduğu bazar strukturudur (modelidir).

OPSİON (option) - Daşınmaz əmlakın müəyyən müddət ərzində razılaşdırılmış qiymətlə alınması, satılması yaxud icarəsi barədə təklifin qüvvədə qalması haqqında saziş. Opsion adətən müəyyən şərtlərin yerinə yetirilməsindən asılı olan müqavilə hüququnu yaradır.      

OPTİMALLAŞDIRMA (optimiziation) - Aktivin istehsal-servis potensialının qalığından ən aşağı əvəzolunma xərcləri ilə istifadə variantının seçilməsi. Bu prosesdə aktivin texniki cəhətdən köhnəlməsi yaxud izafi xüsusiyyətlərə və ya lazım olduğundan artıq gücə malik olması ifadə edilməklə, əvəzolunma xərclərini azaldan təshihlər aparılır. Deməli, əvəzolunma xərclərini azaltmaq imkanları arasında seçim olduqda, optimallaşdırma qiymətləndirilən dəyərin minimum kəmiyyətinin əldə olunması ilə nəticələnir. Amortizasiya olunmuş əvəzolunma xərcləri müəyyənləşdirilərkən, optimallaşdırmadan əmlakın köhnəlməsinin və müvafiq izafi gücünün əks etdirilməsi üçün istifadə olunur.

ORTA SƏVİYYƏLİ MENECMENT (average competent management) 

Bax: Qaneedici dərəcədə idarəçi yaxud orta ixtisaslı menecment. 

ORTAQLIQ (partnership) - İki və daha çox şəxsin biznesə yaxud əmlaka birgə sahiblik etməsinə və bundan əldə olunan gəlirlərin yaxud itkilərin bölüşdürülməsinə əsaslanan mülkiyyət marağı. Ortaqlıqlar tam yaxud məhdud (kommandit) ola bilər.

Ö

ÖTÜRÜLƏN QUDVIL (transferable goodwill) - Spesifik adına, biznesin nüfuzuna, məhsullarına, yerləşdiyi əraziyə, müştərilərin qanunlara əməl etməsinə (loyallığına) və iqtisadi faydalar verən başqa amillər nəticəsində yaranan qeyri-maddi aktiv. Bu aktiv ixtisaslaşdırılmış ticarət əmlakı üçün səciyyəvidir və satış nəticəsində yeni mülkiyyətçiyə ötürülür.

ÖZƏLLƏŞDİRMƏ (privatisation) - Əmlakın dövlət (ictimai) mülkiyyətindən xüsusi mülkiyyətə verilməsi prosesi. Özəlləşdirmə adətən əvvəllər dövlət (ictimai) sahələrə məxsus olan müəssisələrin səhmlərinin vətəndaşlar arasında bölgüsü, mənzillərin orada yaşayan sakinlərə verilməsi,  vaxtilə  milliləşdirilmiş  əmlakın keçmiş sahiblərinin (onların varislərinin) mülkiyyət hüquqlarının bərpası, əmlakın yerli və xarici investorlara satılması yolu ilə həyata keçirilir.

 ÖZ XƏRCİNİ ÖDƏMƏ - bütün xərclərin məxsusi gəlirlər hesabına ödənilməsinin mümkünlüyüdür; müəssisələrin əsas təsərrüfatçılıq prinsipindən biridir.

ÖZÜÖDƏMƏ QABİLİYYƏTİ - müəssisə və firmanın təsərrüfatçılıq prinsiplərindən biri olub, müəssisənin öz xərclərini öz gəlirləri ilə örtə (ödəyə) bilmək qabiliyyətini səciyyələndirən göstəricidir.

P

PATENT - ixtiraçıya dövlətin müvafiq orqanı tərəfindən onun müəllifliyini təsdiq edən və öz ixtirasından yalnız özünün istifadəsinə hüquq verən rəsmi sənəddir, şəadətnamədir.

PENYA - öz öhdəliklərini yerinə yetirməyən tərəfi, borclu tərəfi borcunu ödəməsi üçün tətbiq olunan sanksiyadır, cərimədir.

PƏRAKƏNDƏ SATIŞ QİYMƏTİ - ticarət şəbəkələri, sahibkarlar tərəfindən əmtəələrin əhaliyə satıldığı qiymətdir; o əmtəənin topdan satış qiymətinə ticarət təşkilatlarının mənfəətini (onlara edilən güzəşti) əlavə etmək yolu ilə müəyyən olunur.

PİLLƏLİ İCARƏ HAQQI (stepped rents) 

Bax: icarə haqqının artırılması
PLAN - proqramında göstərilmiş vəzifələrin vaxtlı-vaxtında, rəvan, bir qaydada yerinə yetirilməsi üçün işlənib hazırlanmış konkret tədbirlər sistemidir.

PODRATÇININ METODU (contractor’s method) 

Bax: xərclər metodu.

PROQNOZ - perspektiv dövr üçün iqtisadi inkişafın əsas problemlərinin həlli yollarına, prioritet inkişaf istiqamətlərinə, strateji məqsədlərə nail olmaq üçün zəruri olan vəzifələrin yerinə yetirilməsinə dair elmi cəhətdən əsaslandırılmış təsəvvür, mülahizə və tövsiyyələrdir.

PUL AXINI (cash flow) - Gəlir gətirən əmlakın istismarı və son nəticədə satılması ilə bağlı olan mədaxillərin və xərclərin (məsrəflərin) yaratdığı, vaxtaşırı daxil olan faktiki yaxud hesablanmış xalis gəlirlər. 

Ümumi pul axını: vergilər çıxılmaqla, xalis mənfəət ilə real pul ödənişi ilə əlaqədar olmayan  xərc maddələrinin (məsələn, maddi və qeyri-maddi aktivlərin amortizasiyası) cəmidir.        


Xalis pul axını: əməliyyat dövrü ərzində daxil olan pul vəsaitlərindən  biznes fəaliyyəti ilə bağlı bütün pul ehtiyacları ödənildikdən sonra qalan məbləğ. Xalis pul axını adətən səhmdar (şəxsi) kapitalının artırılması üçün istifadə oluna biləcək pul vəsaitləri kimi müəyyən olunur.


Səhmdar (şəxsi) kapital üzrə xalis pul axını: vergilər çıxılmaqla xalis mənfəət, amortizasiya və real pul ödənişləri ilə əlaqədar olmayan digər xərclərin cəmindən dövriyyə kapitalına əlavələri, əsaslı xarakterli xərcləri, investisiyaya yönəldilmiş kapitala aid olan əsas borcun qaytarıldığı məbləği çıxıb, investisiyaya yönəldilmiş kapitala aid olan borcun artdığı məbləği əlavə etmək  yolu ilə alınan göstərici.


İnvestisiyaya yönəldilmiş kapital üzrə xalis pul axını: səhmdar (şəxsi) kapitalı üzrə xalis pul axını və “vergi qalxanı” təsirlərini nəzərə almaqla faiz ödənişlərinin cəmindən borcun əsas məbləğinin artımı arasında fərq.
PUL GƏLİRLƏRİ VERƏN BÖLMƏ (cash generating unit) - Başqa aktivlərdən yaxud aktivlər qrupundan əldə edilən pul vəsaitlərindən asılı olmayaraq, müstəqil surətdə pul vəsaitləri axınını təmin edən, eyniləşdirilə bilən ən kiçik aktivlər qrupu.

R

REAL ƏMLAK (realty) - Daşınmaz və ya daşınar əmlakı daşınar əmlakın ləvazimatından (personality) fərqləndirmək üçün bəzi ölkələrdə istifadə dilən hüquq anlayış.

 
Bax: daşınmaz əmlak
REİNVESTİSİYALAŞDIRMA - gəlir kimi əldə olunmuş vəsaitin (məsələn, dividendin) təkrar investisya qoyuluşuna yönəldilməsidir; müəssisənin öz mənfəətini istehsalın genişləndirilməsinə xərcləməsidir.

REKLAM -  müəssisə və firmaların öz məhsullarının istehlak xüsusiyyətləri və qiymətləri haqqında – onlara olan tələbatı çoxaltmaq və onların satışını tezləşdirmək məqsədilə -məlumatlar yaymasıdır.

 REKLAMASİYA - keyfiyyətsiz məhsul və ya öz öhdəliklərini tərəflərdən birinin lazımınca yerinə yetirməməsi səbəbindən digər tərəfin ona əsaslandırılmış etiraz və iddiası haqqında təqdim olunan kommersiya sənədidir; istehsalçıya ünvanlanan reklamasiya məhsulun keyfiyyəti və kəmiyyətindəki çatışmazlıq, ödəniş qaydalarının pozulması, onların çatdırılması müddətinə riayət olunmamsı səbəblərindən irəli gəlir.

RENOVASİYA - müəssisədə fiziki və mənəvi cəhətdən köhnəlmiş, istifadəsi iqtisadi cəhətdən sərfəli olmayan əsas fondların yenilərilə əvəz edilməsi prosesidir.

RENTABELLİK - müəssisənin və sahibkarlıq fəaliyyətinin səmərəliliyini, gəlirliliyini xarakterizə edən göstəricidir; o mənfəətin əsas fondların orta illik və normalaşdırılan dövriyyə vəsaitlərinin dəyərlərinin cəminə bölünməsi yolu ilə hesablanılır. 

REVERSİYANIN GƏLİRLİLİYİ (reversion yield)

Bax: kapitallaşdırmanın terminal dərəcəsi.
RƏQABƏT - məhsul istehsalçıları arasında bəhsləşmədir; yüksək mənfəət əldə etmək məqsədi ilə satış bazarı uğrunda mübarizədir.

ROYYALTİ - lisenziya razılaşması kontaktı əsasında xaricdə olan aktivlərdən, məsələn, kəşflər, firma nişanları, patentlər, “nou-hau”, müəlliflik hüquqları və digərlərindən istifadəyə görə vaxtaşırı ödənilən lisenziya haqqıdır.

S

SABİT XƏRCLƏR - məbləği məhsul istehsalının həcmcə dəyişməsindən asılı olmayan resurslara (amortizasiya ayırmaları, idarəçilərin əmək haqqı, kredit faizi və s.) müəssisənin çəkdiyi xərclərdir.

SAHİBKARLIQ - insanların, qanunvericilik əsasında cəmiyyətin maddi nemət və xidmətlərə ehtiyaclarını ödmək üçün ixtisaslaşan, məqsədi mənfəət əldə etmək olan təşəbbüskar və sərbəst təsərrüfatçılıq fəaliyyətidir.

SAHİBKARIN MƏNFƏƏTİ(trading profit) - Sahibkarın stimulunun (gəlirinin, mükafatının) yaxud ərazini inkişaf etdirənin (developer) mənfəətinin (zərərinin) hesablanan kəmiyyəti. 

SAHİBKARLIQDAN XALİS MƏNFƏƏT (net trading profit [NTP]) -İstismar xərcləri (bu xərclərin bəzisi hər il çəkilir, bəziləri isə nisbətən uzun fasilələrlə həyata keçirilir və buna görə də, istənilən hesablanan məsrəflərin illik ekvivalenti kimi qəbul olunur) çıxılmaqla, sahibkarın əldə etdiyi ümumi mənfəət.

SAHİBSİZ ƏMLAK (bona vacantia) - Sahibi məlum olmayan mallar və torpaq. Şəxs vəsiyyətnamə qoymadan vəfat etdikdə və onun qanuni varisləri aşkar edilmədikdə, onun bütün əmlakı dövlətə keçir.


Bax: vərəsəsiz əmlak
SAHƏNİN ÜMUMİ ÖLÇÜSÜNÜN DƏYƏRİ (plottage value) 

Bax: qovuşmanın dəyəri
SANASİYA - müəssisə və firmaların müflisləşməsinin qarşısını almaq və ya onların rəqabətqabiliyyətinin yaxşılaşdırılması üçün həyata keçirilən maliyyə-iqtisadi və texniki-təşkilati tədbirlər sistemidir.

SATICI BAZARI - bazarda tələbin təklifə nisbətən üstünlük təşkil etdiyi situasiyadır; belə vəziyyət istehsalçı müəssisə və firmaların öz istehsallarını genişləndirmək üçün obyektiv stimul yaradır.

SATIŞ XƏRCLƏRİ ÇIXILMAQLA ƏDALƏTLİ DƏYƏR (fair value less costs to sell) - Məlumatlandırılmış və marağı olan tərəflər arasında azad sövdələşmə şəraitində pul gəlirləri gətirən aktivin və ya bölmənin satışı üzrə xərcləri çıxıldıqdan sonra satıcının əldə etdiyi məbləğ.
SATIŞ VƏ GERİ QAYTARILAN İCARƏ [geri qaytarılan lizinq] (sale and leaseback) - Daşınmaz əmlakın satılması və eyni zamanda onun satıcıya icarəyə verilməsi. Bu halda alıcı icarəyə verənə yaxud ev sahibinə, satıcı isə icarəçiyə yaxud kirayəçiyə çevrilir. Tərəflər arasında nadir təsadüf olunan şərtlər yaxud münasibətlər yarana bildiyinə görə, satış və geri qaytarılan icarə üzrə müqavilələrə bazarın tipik şərtləri həm daxil edilə və edilməyə bilər.

SATIŞDAN ƏLDƏ OLUNAN XALİS DƏYƏR (net realisable value) - Biznesin adi gedişi çərçivəsində aktivin satılması üçün işlərin (aktivin) tamamlanması və satışın həyata keçirilməsi üçün ehtimal olunan zəruri xərclər çıxılmaqla, aktivin hesablanmış satış qiyməti.


Satışdan əldə olunan xalis dəyər biznesin adi gedişində təşkilatın öz ehtiyatlarının satışından gözlədiyi xalis məbləğə aiddir. Ədalətli dəyər həmin ehtiyatların yaxşı məlumatlandırılmış və marağı olan alıcılarla bazarda mübadilə edilə biləcək məbləği əks etdirir. Hər bir təşkilatın aktivin satışından əldə etdiyi xalis dəyər müxtəlif, həmin aktivlərin ədalətli satış dəyəri isə eynidir. Satış xərcləri çıxıldıqda, ehtiyatların satışından əldə olunan xalis dəyər onların ədalətli dəyərinə bərabər olmaya bilər. 

SATIŞIN XALİS QİYMƏTİ (net setting price) 

Bax: satış xərcləri çıxılmaqla ədalətli dəyər      

SATIŞLARIN MÜQAYİSƏSI ƏSASINDA YANAŞMA (sales comparison approach) - Bu müqayisəli yanaşmada qiymətləndirilən əmlakla analoji yaxud onu əvəz edə bilən əmlak obyektlərinin satışları və bazarın müvafiq göstəriciləri nəzərdən keçirilir, dəyərin kəmiyyəti isə müqayisə prosesi vasitəsilə müəyyənləşdirilir. Ümumi halda qiymətləndirilən əmlak (əmlak obyektləri) bazarda  analoji əmlak obyektlərinin satışı ilə müqayisə olunur. Obyektlərin siyahıları və satışa təklif olunması haqqında məlumatlar da öyrənilə bilər.


Qiymətləndirilən obyektin analoji əmlak obyektləri yaxud analoji obyektlər üzərində mülkiyyət maraqları ilə müqayisə olunmasına əsaslanan bir və ya bir neçə metoddan istifadə etməklə, daşınar əmlakın yaxud daşınar əmlak üzərində mülkiyyət maraqlarının dəyər göstəricisinin hesablanmasının ümumi metodu. Daşınar əmlakın qiymətləndirilməsinə bu cür yanaşma qiymətləndiricinin təcrübəsindən və bazarı tanımasından, habelə müqayisə edilə bilən obyektlərlə aparılan əməliyyatların qeydiyyatdan keçirilmiş göstəricilərindən asılıdır.

SƏHMDAR CƏMİYYƏTİ - özünün təsərrüfat fəaliyyətini həyata keçirmək və mənfəət əldə etmək məqsədilə Nizamnamə fondunu səhm buraxmaq yolu ilə formalaşdıran fiziki və ya (və ya) hüqüqi şəxslərin könüllü sazişi əsasında təsis olunan müəssisədir.

SƏHMDAR KAPİTALI - səhmdar cəmiyyətinə mənsub olmaqla ölçüsü onun (cəmiyyətin) nizamnaməsi ilə müəyyən edilir; o, cəlb olunmuş vəsaitlər və səhmlərin emissiyası (buraxılması) hesabına yaradılır.

SƏHMDAR [şəxsi] KAPİTALI ÜZRƏ XALİS PUL AXINI (equity net cash flow) 

Bax: pul axınları. 
 SƏMƏRƏ - hər hansı təsərrüfat tədbirinin nəticələrinin həyata keçirilməsi ilə əlaqədar çəkilmiş xərclərin səbəb olduğu nəticədir; o mütləq kəmiyyətdir. Xərclərin miqyası haqqında təsəvvür yarada bilmədiyindən onun vasitəsilə iqtisadi səmərəliliyi qiymətləndirmək mümkün deyil. 

SƏMƏRƏLİ [həqiqi] TARIX (effective date) - Qiymətləndiricinin rəyinin tətbiq edilə bildiyi tarix. Həmçinin qiymətləndirilmə tarixi yaxud qiymətləndirmənin həqiqi hesab olunduğu tarix adlandırılır.

SƏMƏRƏLİ [həqiqi] YAŞ (effective age) - Obyektin (məsələn, binanın) fiziki vəziyyətinin və səmərəliliyinin (onun faydalı istifadə müddəti ilə müqayisədə) uyğun olduğu yaş. Obyektin xronoloji yaşından fərqlənə bilər. Binanın saxlanılması və ona xidmət göstərilməsi üzrə işlərin həcmi onun səmərəli yaşını müəyyənləşdirməyə imkan verir. Məsələn, obyektə xidmətin aşağı səviyyədə olması səbəbindən,  5 il öncə tikilmiş binanın səmərəli yaşı 10 il müəyyənləşdirilə bilər.

SƏMƏRƏLİLİK MEYARI – təsərrüfat fəaliyyətinin verdiyi nəticələrdən  eləsidir ki, o, onun (fəaliyyətin) iqtisadi əhəmiyyətini digərləri ilə müqayisədə daha ətraflı və dolğun qiymətləndirməyə imkan verir.

SERVİTUT (easement) - Torpağın bir hissəsi üzərində mülkiyyət hüquqları verilmədən, ondan istifadə etmək hüququnun əldə olunmasında qeyri-sahiblik maraqları.   


Bax: ərazidən keçid hüququ
SİNDİKAT (syndication) - Daşınmaz əmlakla yaxud riskli kommersiya əməliyyatları ilə bağlı layihələrin həyata keçirmək məqsədilə tam ortağın məhdud şərik qismində çıxış edən investorlarla birlikdə təşkil etdiyi pul vəsaitləri fondu hesabına yaradılan ortaqlıqla tərəfdaşlıq münasibətində olan hüquqi şəxs.

SKRAP DƏYƏRİ (scrap value) - Zəifləyən aktivin əvvəlcədən müəyyənləşdirilmiş xidmət müddətinin sonunda (aktivin alındığı tarix  yaxud ləğvetməni həyata keçirən şəxs tərəfindən təqdim olunan məlumatlar əsasında) malik olacağı dəyər. 


Bax: utilləşdirmə dəyəri 
SONRAKI XƏRCLƏR (subsequent costs) - MCFO 16, 7-da göstərilmiş təsdiqlənmə prinsipinə müvafiq olaraq, təşkilat xərclərin təsdiqlənməsi meyarlarına riayət etməklə, əsas vəsait obyektinin ayrı-ayrı hissələrinin əvəz olunması xərclərini onların çəkildiyi dövrdə həmin obyektin uçot məbləğində nəzərə alır. 

SSUDA TƏMİNATI (loan security) - Borclunun ödəniş qabiliyyətinin olmaması təsdiqləndikdən sonra kreditorun ona verdiyi borcu geri qaytarmaq və əvəzini ödəmək üçün qanuna əsasən alacağı aktiv. 

SUBLİZHOLD (subleasehold) - Sublizhold əvvəlki icarə üzrə kirayəçi yaxud icarəçi malik olduğu marağı üçüncü tərəfə, təkrar icarəçiyə verdikdə meydana çıxır.


  Bax: baş icarə müqaviləsi; baş lizholdun marağı

SUVARILAN TORPAQLAR (irrigated land) - Bitkilərin yaxud mal-qara üçün yem yetişdirilməsi üçün istifadə olunan, sudan yağış şəklində təbii yağıntılardan fərqli tərzdə istifadə olunmasını tələb edən, süni suvarılan (irriqasiya) əkinçilik yaxud bitkiçilik fermaları adlandırılan torpaqlar. Təbii yağışdan fərqlənən su mənbələri olmayan obyektlər quru torpaq üzərində kənd təsərrüfatı obyektləri adlanır.    

SÜDÇÜLÜK FERMALARI (dairy farms) - İnək südünün və başqa süd məhsullarının istehsalı üçün istifadə olunan kənd təsərrüfatı təyinatlı əmlak obyektləri. Bu əmlak obyektləri adətən geniş struktur yaxşılaşdırmalarına (pəyələr, süd sağımı stansiyaları, silos quyuları və qüllələri) və avadanlığa (yem üçün anbarlar, süd sağmaq üçün qurğular) malikdirlər. Yemlər əmlak obyektlərində istehsal oluna, kənardan gətirilə yaxud bu mənbələrin hər ikisindən tədarük oluna  bilər.

Ş

ŞƏRİKLİ (TAM ORTAQLI) MÜƏSSİSƏ - ən azı iki fiziki və ya hüquqi şəxslər tərəfindən müqavilə əsasında təsis olunan, öhdəliklərinin yerinə yetirilməsinə görə bütün əmlakları ilə məsul olan şəriklərin tərəfdaşlığı zəminində istehsalla məşğul olan və məqsədi mənfəət əldə etmək olan təsərrüfat vahididir.

ŞƏRTSİZ MÜLKİYYƏT HÜQUQU (free simple estate) - Yalnız dövlət tərəfindən qoyulan məhdudiyyətlərə əməl olunması şərti ilə müəyyənləşdirilmiş mütləq mülkiyyət hüququ. Həmçinin frihold adlanır.

ŞİFAHİ HESABAT (oral report) - Qiymətləndirmənin müştəriyə şifahi bildirilən yaxud məhkəməyə ekspertlərin ifadələri və ya  ərizə vasitəsilə təqdim olunan nəticələri. Müştəriyə şifahi ifadə edilən hesabat işçi faylla təsdiq olunmalı və ən azı qiymətləndirmənin yazılı xülasəsi ilə müşayiət edilməlidir.


Həmçinin bax: yazılı hesabat.

T

TARİF - müəssisə, təşkilat və əhali tərəfindən göstərilən istehsal və qeyri-istehsal xarakterli müxtəlif xidmətlərə görə ödənişdir.

TEXNİKİ EKSPERTİZA (technical rewiev) - Qiymətləndiricinin yoxladığı hesabatda təqdim olunmuş təhlillərin, rəylərin və qərarların münasibliyi, əsaslandırıldığı və qəbul oluna bilməsi barədə fikir formalaşdırması məqsədi ilə apardığı ekspertiza. 

TEXNİKİ KÖHNƏLMƏ (technical obsolescence) - Funksional köhnəlməni ifadə etmək bildirmək üçün əsas vəsaitlərin peşəkar qiymətləndiricilərinin istifadə etdiyi anlayışdır.

TENDER - bir neçə təklifın alınması və onlardan ən səmərəlisinin seçilməsi məqsədi ilə məhsul göndərişi və ya müəyyən işin yerinə yetirilməsi üçün podratçılara sifarişlərin xüsusi formasıdır. 

TƏHLÜKƏLİ MADDƏ (hazardous substance) - Qiymətləndirilən əmlak obyektinin içərisində, ətrafında və ya yaxınlığında yerləşən, formasına, miqdarına və bioloji münasibliyinə görə əmlakın bazar dəyərinə mənfi təsir göstərə bilən istənilən material.

TƏKLİF [əmlak bazarında] (supply [in a property market]) - İstehsalın və əməyin ödənilməsi xərclərinin sabit qalacağı ehtimal olunmaqla, müxtəlif qiymətlərlə satılmaq yaxud icarəyə verilmək üçün cari vaxtda müəyyən bazara çıxarılmış əmlakda olan maraqların miqdarı. 


Bax: tələb; bazar; təklif və tələb prinsipi. 

TƏKLİF VƏ TƏLƏB PRİNSİPİ (principle of supply and demand) - Sərvətlərin, xidmətlərin yaxud istehlak əşyalarının qiyməti onların təklifi ilə tərs mütənasib, onlara tələb ilə düz mütənasib asılılıq qaydasında dəyişir.    


Bax: tələb; bazar; təklif. 

TƏKRAR [yeni] İSTEHSAL XƏRCLƏRİ (reproduction [new] cost) - Eyni layihədən və oxşar inşaat materiallarından istifadə etməklə, mövcud obyektin faktiki surətinin yaradılmasına çəkilən xərclər.

Eyni yeni obyektə çəkilən cari xərclər. İncəsənət əsərləri bazarında təkrar istehsal xərcləri orijinal əsərin dəqiq surətinin (faksimile) yaradılmasına çəkilən xərclərə bərabərdir. 


Bax: incəsənət əsərlərinin qiymətləndirilməsi üçün xərclər mövqeyindən yanaşma; əvəzolunma xərcləri

TƏRKİB HİSSƏNİN DƏYƏRİ (component value) - Əmlak maraqlarının bölgüsü nəticəsində meydana çıxan tərkib hissələrin dəyəri.


Bax: qovuşmanın dəyəri
TƏSBİT OLUNMUŞ YAXUD UZUNMÜDDƏTLİ AKTİVLƏR (fixed or long-term assets) 

Bax: dövriyyədən kənar [cari olmayan] aktivlər.
TƏSDİQLƏNMƏ (recognition) - Balansa yaxud mənfəət və zərərlər haqqında hesabata aşağıdakı  tələblərə və meyarlara cavab verən obyektin daxil edilməsi prosesi:

a) bu obyektlə əlaqədar olan istənilən gələcək iqtisadi faydanın müəssisəyə daxil olacağı yaxud oradan çıxacağı ehtimalı mövcuddur;

b) bu obyekt üçün dəqiq ölçülə bilən xərclər və dəyər mövcuddur.

TƏSHİH OLUNMUŞ MÜHASİBAT DƏYƏRİ (adjusted book value) - Mühasibat hesabatlarında göstərilən məbləğə bir yaxud bir neçə aktivin yaxud öhdəliyin kəmiyyətinin əlavə olunması, çıxılması yaxud dəyişməsi nəticəsində əldə olunan mühasibat dəyəri.       

TƏSVİYƏ DƏYƏRİ [məcburi satış zamanı dəyər] (forced sale [liquidation] value)

1. Bazar dəyərini müəyyənləşdirmək üçün lazımi marketinqin aparılmasına vaxtın çatışmağı şəraitdə əmlakın satılmasından real əldə oluna biləcək məbləğ. Bəzi ölkələrdə məcburi satış hallarına marağı olmayan satıcı və alıcı arasında, yaxud satıcının çətin vəziyyətdə olduğunu  bilən alıcılarla yerinə yetirilən əməliyyatlar aid olunur.


2. Satıcının satış əməliyyatını təcili yerinə yetirmək üçün aktivin növünə, yerləşdiyi əraziyə və bazarın vəziyyətinə uyğun olmayan müddət təyin etməsi haqqında qeyd aparılmaqla müəyyənləşdirilən bazar dəyəri.

TƏSVİYƏÇI (liquidator) - Şirkətin ləğv olunması üçün məhkəmə, şirkətin kreditorları yaxud üzvləri tərəfindən  təyin olunan şəxs. 

TİCARƏT LƏVAZİMATLARI YAXUD KİRAYƏÇİNİN LƏVAZİMATLARI (trade fixtures or tenant’s fixtures) - Daşınmaz əmlak obyektinə aid olmayan, ona kirayəçi tərəfindən  bərkidilərək, ticarətin yaxud biznesin həyata keçirilməsi üçün istifadə olunan ləvazimat. 

Bax: lizholdun yaxşılaşdırılmaları yaxud kirayəçinin yaxşılaşdırmaları, daşınar əmlak.
TİCARƏT POTENSİALI (trading potential)

Malların, məsələn, yanacağın, ərzaq məhsullarının və içkilərin satışından yaxud avtomobillərin saxlanılmasından, oyun və əyləncələr üçün ixtisaslaşdırılmış obyektlərin satılmasından gələcəkdə əldə olunması gözlənilən mənfəət. Ticarət potensialı müəyyən kateqoriyadan olan, bazar dəyəri təkcə torpağı, binaları və daşınar əmlakı, həmçinin qudvil və biznesin özü kimi qeyri-maddi aktivləri də əhatə edən (benzindoldurma məntəqələri, restoranlar, mehmanxanalar, kazinolar, kinoteatrlar və teatrlar) əmlakla bağlıdır.


“Ticarət potensialı” anlayışından Britaniya İttifaqı ölkələrində istifadə olunur.

TİCARƏT POTENSİALI OLAN ƏMLAK (property with trading potential) 

Bax: ixtisaslaşdırılmış ticarət əmlakı. 
TİCARƏT TƏŞKİLATI (trading entity)

Bax: ixtisaslaşdırılmış ticarət əmlakı. 

TİKİB ABADLAŞDIRMA [daşınmaz əmlakı inkişaf etdirmə] (develop) - Torpağın içində, torpağın üzərində yaxud torpağın altında tikinti, mühəndis işlərinin, dağ-mədən işlərinin yerinə yetirilməsi yaxud binaların və ya torpağın istifadəsində əhəmiyyətli dəyişikliklərin aparılması.

TOPLAMA ƏSASINDA YANAŞMA (summation approach)   

Bax: xərclər mövqeyindən yanaşma.

TORPAĞIN İCARƏSİ (ground lease) - İcarəçiyə torpaq üzərində tikinti aparmaq yaxud yaxşılaşdırmalar həyata keçirmək və icarə müddəti ərzində onlardan bəhrələnməyə icazə verilməsini nəzərdə tutan uzunmüddətli icarə müqaviləsi.

TORPAQ [torpaq sahəsi] (land) - Boş torpaq sahəsinin, habelə torpağın, onun üzərindəki və yaxınlığındakı tikililərin qiymətləndirilməsi iqtisadi anlayışdır. Həm boş olan, həm də abadlaşdırılmış torpaq daşınmaz əmlak kateqoriyasına aiddir.


Torpağın üstü və onun altında olan, yerin mərkəzinədək istiqamətlənən ərazi, habelə torpağın üzərindən səmayadək istiqamətlənən ərazi.

Torpaq üzərində mülkiyyət və bu mülkiyyətlə bağlı hüquqlar konkret ölkənin qanunları ilə müəyyənləşdirilir.

  Bax: yaxşılaşdırmalar; əmlak; daşınmaz əmlak. 
 TÖRƏMƏ MÜƏSSİSƏ - bir müəssisə digərinə nisbətən Nizamnamə fondunda üstünlüyə və ya onlar arasında bağlanmış müqaviləyə görə onun qəbul etdiyi qərarları vermək imkanına malik olursa, onda ikinci müəssisə birincisinin törəməsi hesab olunur; törəmə müəssisə əsas (baş) müəssisənin borcları üçün məsuliyyət daşımır və cavabdeh olmur. 

TRAST ÜZRƏ BENEFİSİARIN MARAĞI [ədalətli maraq] (equitable or equity interest ) - Hüquqi baxımdan təsdiqlənən vəkalətnamə üzrə mülkiyyətçinin maraqlarının əksi olaraq, trast müqaviləsi üzrə benefisiarın marağıdır. Hesab olunur ki, vəkalətnamə üzrə mülkiyyətçi ümumi hüquqa əsaslanan hüquqi titula malik olduğu halda, benefisiar ədalətli titula malikdir.

TÜKƏNƏN AKTİVLƏR (wasting assets) - Vaxt keçdikcə, dəyəri real ifadədə adətən aşağı düşən aktivlər. Lizholdlar və faydalı qazıntıların hasilatında paylar buna nümunədir. 

U

UTİLLƏŞDİRMƏ DƏYƏRİ (salvage valye) - Əmlak obyektinin (torpaq istisna edilməklə) əlavə təmir və təkmilləşdirilmə aparılmadan istifadəsinin davam etdirilməsi baxımından deyil, tərkibində olan materiallar məcmusunun satılması nöqteyi-nəzərindən qiymətləndirildiyi halda dəyəri. Bu dəyər həm ümumi, həm də xalis (satış xərcləri çıxılmaqla) gəlir ilə ifadə oluna bilər. Sonuncu halda bu dəyər satışdan əldə olunan xalis gəlirlə eyni ola bilər.


Aktivin iqtisadi xidmət müddətinin sonunda gözlənilən dəyəri. Utilləşdirmə dəyəri anlayışı aktivin ilkin nəzərdə tutulmuş məqsədlər üçün deyil, util şəklində satılması üçün qiymətləndirildiyini ifadə edir.

UÇOT MƏBLƏĞI (carrying amount) - Toplanılmış bütün amortizasiya və zəifləmədən itkilər çıxıldıqdan sonra aktivin hesabatlarda əks etdirilən məbləği. 


Aktivin maliyyə vəziyyəti haqqında hesabatlarda əks etdirildiyi məbləği. 
 

Bax: xalis uçot dəyəri.
Ü

ÜMUMİ GƏLİR - əmtəələrin və xidmətlərin, habelə əmlakın bir qisminin satışından, görülən işlərə görə ödənişlərdən, verilən kreditə görə alınan və digər mənbələrdən müəssisənin sərəncamına keçən pul vəsaitlərin məcmusudur.

ÜMUMİ XƏRCLƏR - müəssisə və ya firmanın məhsul istehsalı üzrə çəkdiyi xərclərin (sabit və dəyişən) cəmidir.

ÜMUMİ PUL AXINI (gross cash flow) 

Bax: pul axını.
V

VERGİ - dövlət büdcəsinə fiziki və hüquqi şəxslərdən qanunvericilik əsasında yığılan (toplanan) məcburi ödəmələrdir; o, dövlət büdcəsinin əsas gəlir mənbələrindən biridir.

VERGI [vergi qoyma] DƏYƏRI (assessed value, rateable value or taxable value) - Əmlaka vergi qoyulması ilə bağlı normativ hüquqi aktlardakı müvafiq anlayışlar əsasında hesablanan dəyər. Bu qəbildən olan bəzi sənədlərdə vergi qoyma məqsədləri üçün qiymətləndirmənin bazası kimi bazar dəyərinə istinad olunsa da, təyin edilmiş qiymətləndirmə metodları bu dəyərdən fərqlənən nəticələr verə bilər.  


Bax: advalor vergi 

VERGİYƏ CƏLB OLUNAN DƏYƏR (ratable value)
Bax: vergi dəyəri.
VENÇUR FİRMASI - əvvəlcədən gəliri məlum olmayan, yeni texnologiya və məhsul növlərinin işlənməsi və tətbiqi ilə məşğul olan kommersiya təşkilatıdır; riskli investisiya qoyan firmadır.

 VƏRƏSƏSİZ ƏMLAK (escheat) - Əmlakın sahibi vəsiyyətnamə qoymadan vəfat etdikdə və onun vərəsələrini müəyyənləşdirmək mümkün olmadıqda, dövlətin həmin əmlakı nominal mülkiyyətinə almaq hüququ.

Bax: sahibsiz əmlak.

Y

YAXŞILAŞDIRMALAR (improvements) - Binaların, qurğuların yaxud əmlakın dəyərini və faydalılığını yüksəltmək üçün əmək və kapital sərf olunması yolu ilə torpaqda daimi xarakter daşıyan dəyişikliklərin aparılması. Yaxşılaşdırmalardan istifadənin müxtəlif sxemləri vardır və onların iqtisadi ömür müddəti fərqlənir.


Bax: torpaq (torpaq sahəsi).

YAXŞILAŞDIRMALARIN DƏYƏRİ (value of improvements) - Binalar, qurğular şəklində yaxşılaşdırmalar əlavə olunmaqla, yaxud əmək və kapital sərf etməklə, torpaqda daimi xarakterli dəyişikliklərin baş verməsi nəticəsində onun dəyərinin artan hissəsi. Yaxşılaşdırmalardan istifadənin xarakteri və onların iqtisadi xidmət müddətləri müxtəlifdir. 

“YAŞIL SAHƏ” (green field) - İnkişaf proqramının həyata keçirilməsi təklif edilən, tikililərdən azad olan boş sahə. “Yaşıl sahə”lər adətən əyalətlərdə və şəhər rayonlarından kənarda yerləşir. 


Bax: “Qonur” sahə.

YAZILI HESABAT (written report) - Qiymətləndirmənin müştəriyə yazılı formada bildirilən nəticələri. Yazılı hesabata işlə əlaqədar tədqiq olunmuş materiallar və dəyər haqqında rəyin müəyyənləşdirilməsi üçün yerinə  yetirilmiş təhlilləri təfsilatı ilə əks etdirən sənədlər, yaxud dəyərə vaxtaşırı yenidə baxılmasını, dövlət idarələri və başqa təşkilatlar tərəfindən istifadə olunan formaları, müştərilərə göndərilən məktubları əks edən sənədlər daxil oluna bilər.  
YENİDƏN QİYMƏTLƏNDİRİLƏN DƏYƏR ÜZRƏ UÇOTUN MODELİ (revaluation model) - Ədalətli dəyəri etibarlı tərzdə ölçüldükdən sonra aktiv kimi qəbul edilmiş əsas vəsait obyekti, hesabat sənədlərində sonrakı dövrlərdə məcmu amortizasiya və zəifləmədən yaranan itkilər çıxılmaqla, yenidən qiymətləndirmə tarixində obyektin ədalətli dəyəri olan yeni məbləğlə əks etdirilməlidir. Vaxtaşırı yenidən qiymətləndirmələrin keçirilməsinin məqsədi obyektin uçot məbləği ilə hesabat tarixində (balansın tərtib olunma tarixində) ədalətli dəyərdən istifadə edilməklə aparılan qiymətləndirmə nəticəsində müəyyənləşdirilə biləcək məbləği arasında əhəmiyyətli dərəcədə fərqin yaranmasına yol verməməkdir.


Ədalətli dəyər üzrə uçot modeli (fair value model) kimi də adlandırılır. 


Həmçinin bax: xərc modeli.

YENİDƏN QİYMƏTLƏNDİRİLMİŞ MƏBLƏĞ (revalued amount) 

1. Aktivin yenidən qiymətləndirildiyi  tarixdə məcmu amortizasiya və zəifləmədən itkilər çıxıldıqdan sonra ədalətli dəyəri. 

2. Əsas vəsaitlərin peşə hazırlığı olan qiymətləndirici tərəfindən qiymətləndirməsi nəticəsində müəyyənləşdirilən dəyəri.    

YER QURULUŞUNUN PLANLAŞDIRILMASI (land use planning) -Torpaqlardan konkret istifadə ilə əlaqədar olaraq  rayonun gələcək inkişafı üzrə yerli hakimiyyət orqanı tərəfindən təqdim olunan proqram. Yer quruluşunun planlaşdırılması bir çox hallarda dövlətin siyasi hakimiyyətinin həyata keçiriləsi formasını alır və zonalaşdırılma aparılması üçün zəmin yaradır.

YÜKLÜLÜK (encumbrance) - Əmlakın dəyərini artıra yaxud azalda bilən, lakin onun mülkiyyətçisi tərəfindən başqasına ötürülməsinin qarşısını almayan əmlak marağı yaxud hüququ. Misal kimi servitutlar və restriktiv (məhdudlaşdırıcı) şərtlər göstərilə bilər. 

Z

ZAHİRİ KÖHNƏLMƏ (external obsolesense)

Bax: iqtisadi köhnəlmə.
ZAY MƏHSUL - texnoloji tələblərə riayət etmədən hazırlanan, onun qarşısında qoyulan tələblərə cavab verməyən  və deməli, standartlara uyğun gəlməyən yararsız “məhsuldur”. Təcrübədə nöqsanları aradan qaldırıla bilən (düzəldilən) və düzəldilməsi mümkün olmayan  (qəti) zay məhsul növləri fərqləndirilir.  

ZƏHƏRLİ (toxic) - Öz formasına, miqdarına və ərazidə yerləşməsinə görə qiymətləndirmə tarixində bütün canlılara zərər vurmaq qabiliyyətində olan qaz, maye yaxud bərk halda materiallar. “Zəhərlilik” anlayışı bu qabiliyyətin dərəcəsinə və miqyasına aiddir. 

ZƏİFLƏMƏDƏN İTKİLƏR (imparirment loss) - Aktivin yaxud gəlir gətirən bölmənin uçot dəyərinin onun əvəzi ödənilən dəyərindən çox olduğu məbləğ. 

ZƏRƏR VURAN NƏTİCƏLƏR (injurious affection) - Qanuni hüquqlardan istifadə olunması nəticəsində əmlak obyektində olan marağın dəyərinin azalması. “Zərər vuran girov” anlayışından Britaniya İttifaqı ölkələrində istifadə olunur.


Bax: itkinin dəyəri.

